
НЭР ТОМЪЁОНЫ ТОВЧЛОЛ 
ASEAN (ЗӨАОХ) > Association 
of Southeast Asian Nations (Зүүн 
Өмнөд Азийн Орнуудын Холбоо)

AU (АХ) > African Union 
(Африкийн Холбоо)

CEDAW (ЭЭЯГБХУК) > UN 
Convention on the Elimination of 
All Forms of Discrimination against 
Women (Эмэгтэйчүүдийн эсрэг 
ялгаварлан гадуурхалтын бүх 
хэлбэрийã устгах тухай НҮБ-ын 
конвенци)

CEDAW Committee (ЭЭЯГУХ) > 
UN Committee on the Elimination 
of Discrimination against Women 
Women (Эмэгтэйчүүдийн эсрэг 
ялгаварлан гадуурхалтыг устгах 
НҮБ-ын хороо)

CERD (АҮАҮБХУТОУК) > 
International Convention on the 
Elimination of All Forms of Racial 
Discrimination (Арьс үндсээр 
алагчилах үзлийн бүх хэлбэрийг 
устгах тухай Олон Улсын Конвенци)

CERD Committee (АҮАУХ) > UN 
Committee on the Elimination of 
Racial Discrimination (Арьс, үндсээр 
Алагчлахыг устгах НҮБ-ын хороо)

CIA (ТТГ) >US Central Intelligence 
Agency (АНУ-ын Тагнуулын Төв 
Газар)

ECOWAS (БАОЭЗН) >Economic 
Community of West African States 
(Баруун Африкийн Орнуудын 
Эдийн Засгийн Нийгэмлэг)

EU (ЕХ) >European Union (Европын 
Холбоо)

European Committee for the 
Prevention of Torture (Эрүү 
шүүлтээс сэргийлэх Европын 
Хороо) > European Committee 
for the Prevention of Torture and 

Inhuman or Degrading Treatment or 
Punishment (Эрүүдэн шүүх болон 
бусад хэлбэрээр хэрцгий, хүнлэг 
бусаар буюу хүний нэр төрийг 
доромжлон харьцаж, шийтгэхээс 
сэргийлэх Европын хороо)

European Convention on 
Human Rights (Хүний Эрхийн 
Асуудлаарх Европын Конвенц) 
>(European) Convention for the 
Protection of Human Rights and 
Fundamental Freedoms (Хүний эрх, 
үндсэн эрх чөлөөг хамгаалах конвенц)

ICC (ОУЭШ) >International Criminal 
Court (Олон улсын эрүүгийн шүүх)

ICCPR (ИУТЭТОУП) >International 
Covenant on Civil and Political Rights 
(Иргэний болон Улс төрийн Эрхийн 
тухай Олон Улсын Пакт)

ICESCR (ЭЗНСЭОУП) > International 
Covenant on Economic, Social and 
Cultural Rights (Эдийн засаг, нийгэм 
соёлын эрхийн тухай Олон Улсын 
пакт)

ICRC (ОУУЗХ) >International 
Committee of the Red Cross (Олон 
Улсын Улаан Загалмайн Хороо)

ILO (ОУХБ) >International Labour 
Organization (Олон Улсын 
Хөдөлмөрийн Байгууллага)

International Convention against 
enforced disappearance (Хүчээр алга 
болгохоос хамгаалах Олон Улсын 
Конвенц) >International Convention 
for the Protection of All Persons from 
Enforced Disappearance (Хүчээр алга 
болгохоос бүх хүнийг хамгаалах тухай 
Олон Улсын Конвенц)

LGBTI (ЛГБТИ) >lesbian, gay, 
bisexual, transgender and intersex 
(Лесбиян, Гей, Бисексуал, 
Трансжендэр, Интерсекс)

NATO (НАТО) >North Atlantic 
Treaty Organization (Умард 
Атлантын Гэрээний Байгууллага)

NGO (ТББ) >non-governmental 
organization (Төрийн бус 
байгууллага)

OAS (АОБ) >Organization of 
American States (Америкийн 
Орнуудын Байгууллага)

OSCE (ЕАБХАБ) >Organization for 
Security and Co-operation in Europe 
(Европын Аюулгүй Байдал, Хамтын 
Ажиллагааны Байгууллага)

UK (НВУ) >United Kingdom 
(Нэгдсэн Вант Улс)

UN (НҮБ) >United Nations (Нэгдсэн 
Үндэстний Байгууллага)

UN Convention against Torture 
(НҮБ-ын Эрүүдэн шүүхийн 
эсрэг конвенц) >Convention 
against Torture and Other Cruel, 
Inhuman or Degrading Treatment or 
Punishment (Эрүүдэн шүүх болон 
бусад хэлбэрээр хэрцгий, хүнлэг 
бусаар буюу хүний нэр төрийг 
доромжлон харьцаж, шийтгэхийн 
эсрэг конвенц)

UN Refugee Convention (НҮБ-
ын дүрвэгсдийн конвенц) 
>Convention relating to the Status 
of Refugees (Дүрвэгсдийн эрх зүйн 
байдлын тухай Конвенц)

UN Special Rapporteur on freedom 
of expression (Үзэл бодлоо 
илэрхийлэх эрх чөлөөний 
асуудлаарх НҮБ-ын тусгай 
илтгэгч) >UN Special Rapporteur 
on the promotion and protection of 
the right to freedom of opinion and 
expression (Үзэл бодлоо илэрхийлэх 
эрх чөлөөг хамгаалах, дэмжих 
асуудлаарх НҮБ-ын тусгай илтгэгч)

UN Special Rapporteur on racism 

(Ялгавар үзлийн асуудлаарх 
НҮБ-ын тусгай илтгэгч) >Special 
Rapporteur on contemporary forms 
of racism, racial discrimination, 
xenophobia and related intolerance 
(Ялгаварлан гадуурхах, арьс өнгөөр 
алагчлах, жигших, үл тэвчих орчин 
үеийн хэлбэрийн асуудлаарх Тусгай 
Илтгэгч)

UN Special Rapporteur on torture 
(Эрүү шүүлтийн асуудлаарх 
тусгай илтгэгч) >Special Rapporteur 
on torture and other cruel, 
inhuman or degrading treatment or 
punishment (Эрүүдэн шүүх болон 
бусад хэлбэрээр хэрцгий, хүнлэг 
бусаар буюу хүний нэр төрийг 
доромжлон харьцаж, шийтгэх 
асуудлаарх Тусгай Илтгэгч)

UN Special Rapporteur on violence 
against women (Эмэгтэйчүүдийн 
эсрэг хүчирхийллийн асуудлаарх 
тусгай илтгэгч) >Special rapporteur 
on violence against women, 
its causes and consequences 
(Эмэгтэйчүүдийн эсрэг хүчирхийлэл, 
түүний шалтгаан, үр дүнгийн 
талаарх Тусгай Илтгэгч)

UNHCR, the UN refugee agency 
(НҮБ-ын дүрвэгсдийн газар, 
НҮБДАДКГ) > Office of the United 
Nations High Commissioner for 
Refugees (Дүрвэгсдийн Асуудлаарх 
НҮБ-ын Дээд Комиссарын Газар)

UNICEF (НҮБХС) >United Nations 
Children’s Fund (НҮБ-ын Хүүхдийн Сан)

UPR (ЭДХ) >UN Universal Periodic 
Review (НҮБ-ын Ээлжилт Дүгнэлт 
Хэлэлцүүлэг)

USA (АНУ) >United States of 
America (Америкийн Нэгдсэн Улс)

WHO (ДЭМБ) >World Health 
Organization (Дэлхийн Эрүүл 
Мэндийн Байгууллага)

ӨМНӨХ ҮГ

“Өмнөхийг нь 
шийдээгүй байхад 
шинэ шинэ хямрал 
ар араасаа гараад 
байгаа нь тэдгээрээс 
сэргийлэх бүү хэл 
шийдэхэд чадал 
хүрэхгүй, улстөрийн 
зориг дутаад байгааг 
харуулж байна. Үр 
дүнд нь байдал улам 
тодорхойгүй болж, 
хариуцлагагүй аашлах 
явдал улам гаарна.

Антонио Гутеррес, Дүрвэгсдийн асуудлаарх НҮБ-ын 
дээд комиссар

Өнгөрөгч жилүүдэд болсон үйл 
явдал хямрал, үй олноор нь нүүлгэн 
шилжүүлэх явдалд хариу үйлдэл 
үзүүлэх олон улсын тогтолцоог удаа 
дараа шалгаж, эцэст нь хангалттай 
чадавхи үгүйг харамсалтайгаар 
тогтоолоо. Түүхэнд хамгийн олон 
хүн орон гэрээсээ дүрвэж, дэлхий 
даяар орогнол хайж буй тохиолдол 
дэлхийн хоёрдугаар дайнаас 
хойш анхных нь боллоо. Үүний 
олон шалтгааны нэг нь хүн амын 
талаас илүү хувь нь дотооддоо 
болон хил даван дүрвэсэн Сири 
дэх зэвсэгт мөргөлдөөн билээ. Энэ 
мөргөлдөөнийг шийдвэрлэх гэсэн 
оролдлого болгон дэлхий нийтийн, 
бүс нутгийн хуваагдлыг тодотгохоос 
илүү гавьсангүй.

Дүрвэгсдийн энэ их урсгалыг 
анхааралдаа авсан НҮБ-ын Бүс 
нутаг дахь Цагаачлал, Хөнгөвчлөх 
төлөвлөгөө (UN Refugee and 
Resilience Plan) гэх мэт олон талт 
санаачлагууд дүрвэгсдийн нүсэр 
их тоогоо дагаад Египет, Ирак, 
Йордан, Ливан, Туркийг хамарсан 
илүү хүчтэй зохион байгуулалтад 
орж эхлэв. Живж амиа алдсан 
бяцхан Сири хүү Алан Курдигийн 
элэг эмтрэм зургаар дүрвэгсдийн 
тухай иргэдийнх нь ойлголт 
биежсэн Европ, Канад, АНУ-ын 
засгийн газрууд олон нийтийн 
шаардлагын улмаас арга хэмжээ 
авч, дүрвэгсдийг хүлээн авч, энэ 
гамшгийг эцэслэхээр хөдөллөө.

Гэвч Сирийн харъяа бүс нутагт 
ч, өрнөдийн орнуудад ч эдгээр 
гамшиг, мөргөлдөөнд хандаж 
байгаа хандлага алд дэлэм зөрүүтэй 
байлаа. Бүс нутгийн зарим орон 
дүрвэгсдийг олноор нь авч байгаа 
ч, Ойрх Дорнод, Умард Африк, 
тэр хавийн орнуудын засгийн 
газар дүрвэгсдийг боломжоороо 
авах хүсэлгүй хэвээр. Бэрхшээл, 
хариуцлагаа хуваалцах асуудал 

улам бүдгэрч, гамшгийг давахад 
зарцуулж байгаа нөөц нь өдөр 
бүр хурцдаж байгаа гамшигтайгаа 
харьцуулахад асар хол хоцорч 
байна. Тэгтэл орогнол хайгчдыг 
гэмт хэрэгтэнд тооцох, хил 
нэвтрүүлэхгүй байх, албадан 
буцаах гэх мэт засгийн газруудын 
арга хэмжээнээс болоод дүрвэж 
яваа олон айл хохирч, хүний эрх 
зөрчигдсөөр байгаа юм. 

Эмнести Интернэшнл, бусад 
байгууллагын олон жил дэвшүүлж 
ирсэн хүний эрхийн болон хүний 
эрхийн олон улсын хуулийн 
хэрэгжүүлж, авах шаардлагатай 
яаралтай арга хэмжээг Сириэс 
дүрвэсэн үй олон, тэнд болж буй 
дайныг зохицуулах гэж дэлхий 
нийт мэгдэж байгаа явдал улам 
тодруулав. “Сирийн мөргөлдөөн” 
гэж эрсдэлд буй иргэдээ хамгаалж 
чадахгүй байгааг, цаашлаад 
инститүциүд олон улсын хуулийг 
хэрэгжүүлэхдээ системийн доголдол 
гаргахыг нэрлэсэн үг холбоо үг 
боллоо.

Энэ дайн бас НҮБ-ын Аюулгүйн 
зөвлөлийн байнгын таван гишүүн 
хориг тавьж, дайны болон хүн 
төрөлхтний эсрэг гэмт хэргийг таслан 
зогсоох баттай, зохистой ажиллагааг 
зогсоох хийгээд тийм гэмт хэрэг 
үйлдсэн буюу үйлдэн буй үед нь 
хариуцлага тооцох хоёрын хооронд 
зай байгааг тод харууллаа. Сири 
дэх хүний эрхийн хэцүүхэн байдал 
зэвсэгт мөргөлдөөний үед энгийн 
иргэнийг хамгаалах системийн сул 
талыг мөн илрүүлэв. Олон жил 
хийсэн зэвсгийн увайгүй наймааны 
үр дүн энгийн иргэдийг үхэлд 
хүргэж байгааг Сирийн хямрал, 
өргөн утгаараа Исламын улс гэгч 
зэвсэгт бүлгийн үйл ажиллагаанаас 
бид харж байна. Дээр нь хүний 
амийг аврахаас илүү улс орнууд 
"Хил хамгаалал", "Цагаачлалын 

менежмент"-ээр шалтаглан 
дүрвэгсдийг хамгаалах хариуцлагаас 
хэрхэн зайлсхийдгийг харуулав.

Анхааралд хамгийн их өртөж 
байгаа нь л Сири дэх иргэний 
дайн болохоос энэ бол дэлхий 
даяар болж буй дотоодын болон 
хил давсан дүрвэгсэд, цагаачдын 
тоог огцом гэнэт өсгөсөн олон 
мөргөлдөөний ганц нь л юм. 
Афганистан, Ирак, Ливи, Пакистан, 
Иемен зэрэг оронд зэвсэгт 
мөргөлдөөн гарсаар байна. Хэд 
хэдэн улсын нутаг дэвсгэр дээр 
Исламын улс бүлэглэл иргэдийн 
амь насанд онц аюул учруулж, үр 
дүнд нь иргэд мянга мянгаараа 
дүрвэхээс өөр аргагүй болгов. 
Африкийн Бурунди, Камерон, 
Төв Африкийн бүгд найрамдах 
улс, Зүүн хойд Нигери, Сомали, 
Өмнөд Суданд төрийн болон 
төрийн бус оролцогчид хүний 
эрхийг ноцтой зөрчин, заримдаа 
энгийн номхон иргэд рүү болон 
иргэний байгууламж руу халдсан 
байна. Үүнээс болоод олон хүн гэр 
орноо орхин, өөр газар орогнол 
хайхаас аргагүй болжээ. Израйль, 
Палестины эзлэгдсэн нутаг, 
Украйнд болж буй сөргөлдөөнд 
талуудын аль аль нь олон улсын 
хүмүүнлэгийн болон хүний эрхийн 
хуулийг зөрчиж байгаагаас нутгийн 
иргэд дүрвэж байна. Колумбтай 
хэдэн арван жил үргэлжилсэн 
сөргөлдөөнөө Америк шийдэх тал 
дээр нааштай арга хэмжээн авсан ч, 
улстөрийн тохироогоор хариуцлага 
сулрах эрсдэл байгаагийн дээр 
Бразил, Мексик, Венесуэлд 
хүний эрх, түүнийг хамгаалдаг 
байгууллагуудыг хавчих явдал 
гарсаар байна.

"Дайны аюулаас хойч үеэ 
аврах", "Хүний үндсэн эрхийг 
хангах найдварыг бэхжүүлэх" 
зорилгод олон орныг нэгтгэж, 

НҮБ байгуулагдаад 70 жил болж 
байгаа энэ онд бид доройтлын 
ийм цэгт хүрсэн нь энгийн атлаа 
хүнд асуулт дагуулж байна –  
Хүний эрхийг хамгаалах шуурхай 
үүргийг биелүүлэхэд олон улсын 
байгууллагуудын үйл ажиллагаа, 
эрхзүйн систем нь нийцэж байна уу?

Энэ олон жилийн турш Эмнести 
Интернэшнл олон улсын хүний 
эрхийн хууль, хүмүүнлэгийн 
хуулийн тогтолцоонд оролцоог 
нэмэгдүүлэх тал дээр дэмжлэг 
үзүүлж ирсэн. Гэвч тэрхүү 
тогтолцооны сул тал, үл хүрэлцээ 
нь өнөөдөр хамгийн тод харагдаж 
байна.

Энэ жилийн судалгаанд 
хамрагдаж, тайланд тусгагдсан 
хүний эрхийн олон олон зөрчлийн 
дотроос хоорондоо хамаатай хоёр 
дүгнэлт тод харагдлаа. Эхнийх нь 
гэвэл энэ томоохон бэрхшээлүүдтэй 
тулахад олон улсын систем нь 
өөрөө эмзэгдэх ажээ. Тогтолцоо 
эхнээсээ цуурч эхлэхэд хүний 
эрхийг хамгаалах хамгаалалт өөрөө 
хамгаалагдах ёстой нь ойлгомжтой 
болсон юм.

2015 онд хүний эрхийг 
хамгаалах механизмд хэд хэдэн 
ноцтой аюул учирсан. Африк, 
Америк дэх бүс нутгийн хүний 
эрхийн хамгаалал, хариуцлага 
хүлээх чадварт дотоодын аюул 
тулгарав. Дээр нь, Африкийн 
засгийн газрууд дотоодын болон 
бүс нутгийн тогтолцоо шударга 
ёсыг бэхжүүлж байгаа гэдгийг 
баталж чадахгүй байж Африк дах 
системийг сайжруулж байгаагаа 
байнга илэрхийлэх мөртлөө 
Олон Улсын Эрүүгийн Шүүхтэй 
хамтран ажиллахдаа илт хойрго 
хандаж байлаа. Ойрх Дорнод, 
Умард Африкт шинээр бий 
болж буй тогтолцоонууд хүний 
түгээмэл эрхийн хэтийн зорилтод 

дэмжлэг болж чадсангүй. Ази дахь 
боловсронгүй систем маань огт 
үр дүн гаргадаггүй хэвээр. Дээр 
нь зарим оронд дэмжлэгээ алдаж 
магадгүй эрсдлээс болоод Европ 
дахь систем ч ганхах аюулд ороод 
байна.

НҮБ-ын Дүрвэгсдийн 
Конвенц, НҮБ-ын Эрүү шүүлтийн 
эсрэг конвенц зэрэг олон талт 
хамгаалалт, далайн тэнгист 
эрсдсэн хүмүүсийг хамгаалах 
зэрэг тусгайлсан тогтолцоонууд 
хүмүүнлэгийн гамшгаас сэргийлэх 
буюу хөнгөвчлөхөд ч, хүний 
эрхийн ноцтой зөрчлөөс иргэдийг 
хамгаалах тал дээр ч амжилт 
олсонгүй. Хийсэн хэрэгтээ 
хариуцлага хүлээх тал дээр бүр 
ярилтгүй байлаа.

Тиймээс олон улсын хүний 
эрхийн системийг хамгаалахад 
шинээр хүчин зүтгэл гаргахыг 
Эмнести Интернэшнл уриалж 
байна. Олон улсын системүүдийг 
чиг үүрэгт нь зохицуулж 
ажиллуулахын тулд улс орнууд 
системийг өөрийг нь хамгаалалтад 
авах хэрэгтэй.

Үй олноор хөнөөсөн гэмт 
хэрэг үйлдэгдсэн тухайд НҮБ-
ын Аюулгүйн Зөвлөлийн гишүүд 
хориг тавих эрхээсээ сайн дураар 
татгалзах: олон улсын хүний эрхийн 
бүх арга хэрэгслийн хүрээнд 
хүний эрхийн хэм хэмжээг үр 
дүнтэй хэрэгжүүлэх: олон улсын 
хүмүүнлэгийн хуулийг хүндлэх: 
дэмжлэгээ зогсоох буюу аюул 
занал учруулах зэрэг хүний 
эрхийн тогтолцоонд халтай 
ямар ч үйлдлээс татгалзах: олон 
улсын системийн түгээмэл хэм 
хэмжээг бүс нутгийн хүний эрхийн 
механизмд тусгаж өгөх зэрэг арга 
хэмжээг үүний хүрээнд зайлшгүй 
авах ёстой байна.

Ноднингоос хийж буй хоёрдахь 

дүгнэлт нь эхнийхтэйгээ нарийн 
холбоотой. Ноднингийн гамшиг 
нь төр засгууд олон ургалт үзлийг 
хүчээр боогдуулах, эсвэл эрхээ 
эдлэн нэр төртэй амьдрах иргэний 
хүсэл шаардлагыг нугачин дарахаас 
үүдсэн зөрчил, дүргүйцлээс үүдсэн.

Тавдугаар сард Андаманы 
тэнгист олон мянган дүрвэгч, 
цагаач огт хоол, усгүй гацсан хэрэг 
ч бай, Латин Америк, Карибын 
тэнгист иргэдийнх нь газар нутаг 
эзэмшиж, аж амьдралаа эрхлэх 
эрхийн төлөө зүтгэж буй хүний 
эрхийн хамгаалагчдыг хүчээр 
сураггүй болгосон, амь насанд 
нь халдсан хэрэг ч бай, ер нь 
ийм олон тохиолдлын хувьд 
иргэний эрхийг хамгаалж чадахгүй 
байх нь ихэнхдээ нийгмийн уур 
амьсгалыг хурцатгадаг. Хамгаалах 
тогтолцооны гажиг болон засгийн 
газрын хүний эрхийг хамгаалах 
байтугай хавчих, боогдуулах явдал 
нийлээд юунд хүргэж болохын 
хамгийн сүүлийн тод жишээ бол 
таван жилийн өмнө Ойрх Дорнод, 
Умард Африкийн бүс нутгийн 
байдлыг орвонгоор нь эргүүлсэн 
“Арабын хавар” юм.

Иргэд ямар хүчтэйг дэлхий 
нийтэд харуулсан энэ явдлаас 
хойш таван жил болоход зөвхөн 
Ойрх Дорнодод ч биш, бүр дэлхий 
даяараа эсэргүүцлийг дарах арга 
хэрэгслээ бүр нарийсгаж эхэллээ. 
Хавчилт, шахалт нь одоо нарийн 
төвөгтэйнхөө хэрээр илүү харгис 
хэрцгий болж эхэлж байгаа нь 
нүднээ ил байна.

Египетэд 2011 онд “Нэгдүгээр 
сарын 25-ны хувьсгал”-ын үеэр 
хамгаалалтын албаныхны гарт 
300 хүн, Йемений “Цуст Баасан 
гараг”-ийн үеэр 50 гаруй тэмцэгч 
амиа алдаж байсныг бодоход олон 
нийтийн газар хүчний байгууллага 
хүч хэрэглэсэн тухай мэдээлэл 

мэдээллийн хэрэгслүүдийн хувьд 
өнөөдөр онцлох мэдээ болохооргүй 
болжээ. Гэвч энэ тайланд Эмнести 
Интернэшнл дэлхий даяар 
тэмцэгчид, жагсагчдын эсрэг хүч 
хэрэглэсээр, тэр нь бүр эрчимжсээр 
байгааг, хууль ёсны шүүлтгүйгээр 
цаазлах, хүчээр сураггүй 
болгох байдал байсаар байгааг 
баримтжуулан дурдсан байгаа. 
Таван жилийн өмнө, Тел Калах 
гэдэг Сирийн нэгэн хотод зохион 
байгуулалттайгаар хомроголон 
баривчилж, эрүүдэн шүүж байсан 
нь ардын тэмцлийн эсрэг төр хариу 
арга хэмжээ авч эхэлсний эхэн 
үеийн жишээ байлаа. Түүнээс хойш 
дэлхийн тэр хэсгээс гадна өөр олон 
газар эрүү шүүлт оршихдоо “Арабын 
хавар”-ын өмнө “Терроризмын 
эсрэг тэмцэл” гэдэг үгтэй хамт 
гарч ирсэн “Сайжруулсан байцаах 
технологи” гэх төөрөгдүүлэлтийн 
доор халхлагдаж байна.

Олон тохиолдолд эдгээр 
хавчлага байдаг л үзэгдэл бөгөөд 
үндэсний аюулгүй байдлыг хангах, 
эмх журам тогтоох, үндэсний үнэт 
зүйлийг хамгаалахад зайлшгүй 
шаардагдах арга хэлбэр мэтээр 
ойлгогддог. Олон орны эрх 
баригчид онлайн орчинд үзэл 
бодлоо илэрхийлэх эрх чөлөөг 
хавчиж, дур зоргын баривчилгаа, 
хорио, эрүү шүүлт, зүй бус харьцаа, 
цаазаар авах ял зэрэг янз янзын 
аргаар тэмцэгчдийг нухчин дарсаар 
байна.

Одоо үед шинэ технологи, 
түүнийг дагасан хэлхээ холбоог 
таслан зогсоох шинэ арга 
хэрэгслүүдийг улс орнууд 
боловсруулсаар байгаа нь үзэл 
бодлоо илэрхийлэх эрх чөлөөнд 
учирч буй томоохон аюул юм.

Эмнести Интернэшнл, бусад 
байгууллагын шахалтаар НҮБ-аас 
тусгай журам баталсан нь дижитал 

эрин үе дэх хувийн нууцтай байх 
эрхийн талаарх Тусгай Илтгэгч юм. 
Тусгай Илтгэгч энэ чиглэлд хүний 
эрхийг хүндэтгэсэн хэм хэмжээг 
тогтоох тал дээр ирэх саруудад 
чухал үүрэг гүйцэтгэнэ.

Иргэний дуу хоолой олныг 
хамарч, өөрчлөлт авчирч 
эхэлсэн таван жилийн өмнөхтэй 
харьцуулахад тэмцэл, эсэргүүцэл, 
үзэл бодлын чөлөөт илэрхийллийг 
төр засгууд хяхаж, хавчих нь 
ихэсчээ. Иргэд нэгдэн зохион 
байгуулалтад орж, бодол санаагаа 
ямар ч замаар илэрхийлж, тэр 
нь төр засгийнхны санаа бодолд 
таарахгүй байсан ч хуулийн өмнө 
тэгш хамгаалагдаж байхыг Эмнести 
Интернэшл улс орнуудад уриалж 
байгаа билээ.

Хүний эрхийг хамгаалагч хувь 
хүний эрх, эрх чөлөөг дэмжих 
явдал бол эргээд хүний эрхийн 
тогтолцоогоо бэхжүүлж байгаа 
хэрэг мөн.  Иргэний нийгмийн 
байгууллага, хөдөлгөөн, хүний 
эрхийг хамгаалагчдын тасралтгүй, 
зохион байгуулалттай, дорвитой 
идэвхийн үрээр 2015 онд бидэнд 
найдварын цог улбалзаж л байна.

Ноднингийн гуравхан жишээг 
дурдъя: НҮБ-ын Тогтвортой 
Хөгжлийн Зорилтод хүний эрх, 
түүнтэй холбоотой хариуцлагын 
зарчмууд туссан: Тавдугаар сард 
Бүс Нутгийн Момбаса Боомтод 
Нэвтрэх Замын төслийн хүрээнд 
Кени улсад албадан нүүлгэхээс 
сэргийлсан арга хэмжээ: мөн 
дэлхийн өнцөг булан бүр дэх 
65,000 дэмжигчдээс бичсэн 
захидлын үрээр Папуа дахь 
улстөрийн хоригдол Филэп Кармаг 
сулласан байна.

Төр засаг нь энэрэнгүй 
байсандаа ийм үр дүн гарсан 
хэрэг биш. Цаашид ч тэгнэ гэж 
найдаад хэрэггүй. Гэхдээ хүний 

эрхийг хамгаалагч, идэвхтэнд 
чухал ажлаа хийх эрх чөлөө, 
орон зайг нь засгийн газрууд 
олгох ёстой юм. Тиймээс НҮБ-
ийн Ерөнхий Ассемблейгээс 
11-р сард баталсан хүний эрх 
хамгаалагчийн эрхийг хамгаалах 
шийдвэрийг хариуцлагатай, тодоор 
хэрэгжүүлж, түүнийг эс хэрэгжүүлж 
буй улс орнуудыг нээлттэй зарлан, 
буруушааж байхыг Эмнести 
Интернэшнл уриалж байгаа юм.

Тэр шийдвэрийг эцэслэн 
баталснаас хойш хүний эрхийн нэг 
ч хамгаалагч, тэдний гэр бүлийн 
гишүүн төр засгийн халдлагад амь 
насаараа хохирохгүй, мөн тэдний 
хамгаалалтад харъяалагдахгүй байх 
учиргүй. Нэг нь ч хавчлага, эрсдэлд 
өртөх ёсгүй билээ.

Хүний эрхийг хамгаалах 
чиглэлээр дэлхийн хамгийн том 
байгууллагын хувьд ноднин хүний 
эрхийн байдал ямар байсан тухай 
тайланг Та бүхэнд толилуулж 
байна. Өмнө дурдсан дээр 
нэмээд олон сэдвийг хөндсөн энэ 
хуудсуудад ноднин болж өнгөрсөн 
гачлан, зовлон бүрийг, ялангуяа 
умар нутгийн хүйтэн өвлөөр ч гэсэн 
үргэлжилж байгаа дүрвэгсдийн 
зовлонг бүрэн тусгах аргагүй билээ. 
Ийм нөхцөлд хүний эрх, иргэнийг 
хамгаалах тогтолцоог ивээн, 
хүчирхэгжүүлэхээс өөр сонголт 
бидэнд үгүй. Энэ бол олон хүний 
үхэл амьдралыг шийдэх асуудал 
билээ.

Салил Шетти, Ерөнхий нарийн 
бичгийн дарга

АЗИ - НОМХОН ДАЛАЙН 
БҮС НУТГИЙН ТОЙМ
Ази-Номхон далайн бүс нутагт 
нийгэм, эдийн засгийн хурдан 
өөрчлөлт гарч байгаа ч хүний 
эрхийн орчин ихэнхдээ орхигдож 
байна. Хавчилга, шударга бус 
байдал нь энэ бүс нутгийн хүний 
эрхийн хамгаалалд аюул учруулж 
байгаа юм.

Төр засаг нь хариуцлага 
нэхдэггүй, ял завших үзэгдэл 
хавтгай байдаг нь өөрөө шударга 
ёсыг үгүйсгэж, эрүү шүүлт, зүй 
бусаар харьцах зэрэг хүний 
эрхийн зөрчлийг гааруулснаар 
иргэний эрх зөрчигдсөөр байна. 
Ял завших боломж Афганистан, 
Бутан гэх мэт оронд зэвсэгт 
мөргөлдөөнөөс үүдсэн хохиролыг 
ихэсгэж, Индонези зэрэг улсад 
өмнөх мөргөлдөөний үр дагавар, 
хохиролыг барагдуулахгүй 
байснаар шударга ёс үгүй болж 
байгаа юм.

 Олон орны ард иргэд ба 
төр засгийн хамаарал арилж, 
ноцтой байдал үүслээ. Иргэд, 
ялангуяа залуус эрхийнхээ төлөө 
дуу хоолойгоо сошиал медиа 
гэх мэт өртөг багатай харилцаа 
холбооны технологиор илэрхийлэх 
эрч хүчтэй байна. Тэгтэл төр засаг 
нь хариуцлага, шүүмжлэлээс 
өөрсдийгөө хамгаалахыг урьтал 
болгох бөгөөд Хятад, Камбож, 
Энэтхэг, Малайз, Тайланд, Вьетнам 
гэх мэт улсад иргэдийн үндсэн эрх 
чөлөөнд халдах аргаа нарийсгаж 
эхлэв. Лаос улсад гэхэд үзэл бодлоо 
илэрхийлэх, эвлэлдэн нэгдэх, 
тайван замаар жагсах эрхэнд 
онцгой хязгаарлалт хийгдэж, 

иргэний нийгмийн байгууллагуудад 
тавих хяналтаа чангатгажээ.

Дэлхий нийтээрээ татгалзаж 
байгаа ч энэ бүс нутгийн цөөнгүй 
улсад цаазаар авах ял гүйцэтгэж, 
тэр дотроо Хятад болон Пакистан 
бүр өргөн хэрэглэж байна. 
Индонези цаазаар авах ялыг 
ахин хэрэглэж, Малдив хэрэглэнэ 
хэмээн сүрдүүлж, Пакистан 2014 
оны 12-р сард цаазаар авах ялын 
эсрэг хоригоо цуцлан эрчимтэй 
ашиглаж эхлэв. Гэхдээ Фижи 
100% татгалзсан улс болж, Монгол 
улсын УИХ ямар ч төрлийн гэмт 
хэрэгт цаазаар авах ял оноохгүй 
байх тухай эрүүгийн шинэ 
хууль баталсан зэрэг нааштай 
өөрчлөлтүүд ч гарлаа.

Австрали, Хятад гэх мэт 
хооронд нь харьцуулшгүй улс 
орнууд олон улсын хууль зөрчиж, 
өөрсдийг нь зорин ирсэн иргэдийг 
эрх нь ноцтой зөрчигдөх бодит 
эрсдэл бүхий уугуул нутаг руу нь 
албадан буцааснаас Ази-Номхон 
далайн бүс нутаг даяар сая сая 
дүрвэгсэд, орогнол хайгчид хүнд 
байдалд оров. Бенгалийн эрэг, 
Андаманы тэнгист хууль бусаар 
хүн тээвэрлэгчид мянга мянган 
дүрвэгч, цагаачдыг эзгүй далайд 
орхиход улс орнууд эхэндээ нүдэн 
балай, чихэн дүлий царайлах буюу 
аврах баг явуулахгүй удсанаар 
хүмүүнлэгийн болон хүний эрхийн 
томоохон гамшиг болов. 

Дөрөвдүгээр сарын 25-нд 
Балбад болсон аймшигт газар 
хөдлөлтийн улмаар 8,000 гаруй 
хүн амиа алдаж, 22,000 гаруй хүн 

бэртэж, 100,000 гаруй хүн орогнох 
газаргүй болсныг онцлон дурдаж 
болно. Төр засгаас зардал өндөр, 
цаг шаардах аврах, хөнгөвчлөх 
ажиллагаа явуулахаас татгалзсанаар 
мянга мянган хүн яах ч аргагүй 
байдалд орсон юм. Тэр явдлын 
дараа эрчээ авсан шинэ Үндсэн 
хуулийн асуудалд хүний эрхийн 
доголдол хүчтэй нөлөөлсөн. 
Үндсэний цөөнхүүд холбооны 
бүтцийг эсэргүүцэн хүнд тэмцэл 
өрнүүлжээ. Хүчний байгууллагууд 
шаардлагагүй их хүчээр хэд хэдэн 
удаа босогчидтой тулгарснаар олон 
арван иргэн амиа алдсан байна.

Бүгд Найрамдах Ардчилсан 
Солонгос Улс (Умард Солонгос)-ад 
хүний бараг бүх эрхийг туйлаар 
боогдуулж, системтэйгээр хавчиж 
байгаа бөгөөд тэндээс зугтаж 
гарсан хүмүүсийг дур зоргоороо 
баривчлах явдал улам газар авч 
байгаа гэжээ. Өдрийн нормыг нь 
багасгаснаар зохих хоол хүнсээр 
хангуулах эрх ноцтой зөрчигдөж, 
эрүү шүүлт, зүй бус харьцаа 
хавтгайрсан, хүчээр хөдөлмөр 
эрхлүүлдэг хорих лагерт олон зуу, 
мянган хүн тарчилж байна.

Хятадын геополитикын нөлөө 
өссөөр байгаа ч дотоодын хүний 
эрхийн байдал улам дордсоор. 
Үндэсний аюулгүй байдлыг 
хангах нэрийн дор хүний эрхийн 
хамгаалагчдыг нухчин дарах, 
эсэргүүцэгчдийн дуу хоолойг 
боогдуулах урьд байгаагүй шинэ 
хууль, зохицуулалтыг санаачлан 
батлах замаар төр засгийн зүгээс 
хавчлагыг нэмэгдүүлж байна. 
Интернэт, масс медиа, шинжлэх 
ухааны байгууллагуудын хувьд ч 
эрх баригчид хяналтаа чангатгажээ.

Бараг тавин жилийн турш 
цэргийн дэглэмтэй байж байгаад 
2011 онд хагас-иргэний засгийн 
газар байгуулагдсанаас хойш 

анх удаа Мьянмар улс 11-р сард 
ерөнхий сонгуулиа явуулсан ч, 
үндэсний цөөнхүүд, тэр дотроо 
дарлагдсан Рохингья нарын 
сонгууль өгөх эрхийг хассан, хойд 
Мьянмарын зөрчилдөөн нөлөөлсөн 
зэргээр сонгууль будлиантсан юм. 
Гэсэн ч улстөрийн хоригдол асан 
Ан Сан Сү Чигээр удирдуулсан 
Ардчиллын Төлөө Үндэсний Лиг 
ялалт байгуулсан нь хүний эрхийн 
нөхцөл өөрчлөгдөх найдвар 
төрүүллээ. Харин бодитоор биелэх 
эсэх жинхэнэ шалгуур удахгүй 
тавигдана.

Тайландын цэргийн 
дэглэмийн удирдагчид улстөрийн 
шилжилтээ хойшлуулсанаар 
хүний эрхийн үүргээ биелүүлэхдээ 
урагшгүй байна. Хүний эрхийн 
хязгаарлалтууд, ялангуяа эвлэлдэн 
нэгдэх, үзэл бодлоо илэрхийлэх 
эрх чөлөөг хавчиж байгаа нь түр 
зуурынх гэж 2014 онд цэргийн 
эргэлт хийхдээ мэдэгдэж байсан 
ч өнөөг хүртэл сулраагүйгээр 
барахгүй улам чангатгажээ.

Шри Ланк улсад нэгдүгээр сард 
шинэ засгийн газар байгуулагдаж 
үндсэн хуулиа шинэчилж, хүний 
эрхийн хамгааллыг сайжруулах 
амлалт өгсөн. Гэвч дур зоргоор 
баривчлан хорих, эрүү шүүлт тулгах 
зэргээр зүй бус харьцах, хүчээр 
сураггүй болгох, баривчилгааны 
үеэр амь насаа алдах зэрэг 
томоохон бэрхшээлүүд оршсоор 
байна. 2009 онд дууссан Шри 
Ланкын зэвсэгт мөргөлдөөний хоёр 
талын үйлдсэн гэмт хэрэг өнөөг 
хүртэл хариуцлага хүлээгээгүй юм.

Хэдий эмзэг сул байгаа ч энэ 
бүс нутагт урагшилж буй жижиг 
шинж тэмдгүүд ажиглагдаж байна. 
Афганистан, Энэтхэг, Шри Ланкад 
элбэг буй эрүү шүүлт, зүй бусаар 
харьцах явдлыг анхааралдаа авч 
эхэлсэн нь үүний жишээ юм. 



Ýìíåñòè Èíòåðíýøíë: 2015/16 11

ИДЭВХИЖИЛТ БА ОЛОН НИЙТИЙН 
ТЭМЦЛИЙГ НУХЧИН ДАРАХ НЬ

Саяхнаас Ази-Номхон далайн 
бүс нутагт эхэлсэн хүний эрхийн 
төлөө тэмцэл улам эрчээ авч 
байна. Гэвч тэдний тэмцэл, болон 
холбогдох бусад арга хэмжээ 
нь эрх баригчдын үзэл бодлоо 
илэрхийлэх, эвлэлдэн нэгдэх, 
тайван жагсах эрх чөлөөг хүч, 
хэрцгийлэлээр дарах оролдлогын 
хүрээнд дийлэгдсээр ирлээ.

Вьетнамд тайван жагсах эрх 
чөлөөгөө эдэлснийхээ төлөө 
халдлагад өртөж байна. Долдугаар 
сар улстөрийн хоригдлуудтай 
нэгдэн өлсгөлөн зарлах гэсэн 
тайван жагсагчид руу хүчний 
байгууллагууд халдан хохироожээ. 
Засгийн газрын эсрэг улстөрийн 
тэмцэл хийж тайван замаар жагсаж 
байсан зуун зуун хүнийг баривчлан 
хорьж, Малайзад тайван жагсаалын 
зохион байгуулагч, оролцогчдод 
эрүүгийн хэрэг тулгасан байна.

Камбожид 2014 онд тайван 
замаар жагсах эрх чөлөөнд халдсан 
нь тэмцэгсдэд эрүүгийн хэрэг 
хүлээлгэснээр улам даамжирсан. 
Долдугаар сард үймээн дэгдээсэн 
гэх хэт гуйвуулсан үндэслэлээр 
11 сөрөг хүчний гишүүн, 
идэвхитнүүдэд ял оноожээ. Тэд 
нийслэл Пномпен хотод 2014 оны 
долдугаар сард жагсаалд оролцсон 
нь хүчний байгууллагуудтай 
сөргөлдөхөд хүрсэн юм. Гэвч 
тэдгээр хүмүүс үймээн дэгдээж, зүй 
бус авирласан гэх ямар ч баримт 
нотолгоо байгаагүй ажээ.

Тайландад Хааны нэр 
хүндийн тухай хуулийг үзэл 
бодлоо илэрхийлэх эрх чөлөөг 
боогдуулахад цэргийн эрх 
мэдэлтнүүд хэрхэн ашигласны 
анхны жишээнүүдийн нэг болж 
жүжиг тавьсан хоёр идэвхитнийг 
хорих ялаар шийтгэсэн юм. Улмаар 

эрх баригчид тав болон түүнээс 
дээш хүний “улстөрийн уулзалт”-
ыг хууль бус хэмээн зарлаж, 
идэвхитнүүд нэг бол цагдаа/эрх 
баригчдаас зөвшөөрөл хүсэх, эсвэл 
хоригдох сонголт бүхий эрхзүйн 
зохицуулалт гаргасан байна. 
Жирийн, тайван арга хэмжээ 
зохион байгуулсан оюутнууд, 
идэвхинүүд ноцтой түвшний 
баривчилгаа, яланд өртсөн юм.

Мьянмарт болсон оюутнуудын 
тайван жагсаалыг цагдаагийн 
хүчээр дарж, улмаар оюутны 
удирдагчид болон жагсаалд 
холбогдсон хүмүүсийг хомроголон 
баривчилж, дарамт үзүүлжээ. 
Тэдний дунд Бирмийн Оюутны 
Эвлэлүүдийн Холбооны тэргүүлэгч 
Фай Фай Анг байв. 

300 гаруй хүний амийг авч 
одсон Севол хөлгийн ослын 
талаар засгийн газрын авсан арга 
хэмжээтэй холбогдуулан Бүгд 
Найрамдах Солонгос Улс (Өмнөд 
Солонгос)-д засгийн газрын 
эсрэг хэд хэдэн жагсаал, тэмцэл 
өрнөсөн. Ихэнх тэмцэл нь тайван 
замаар хийгдсэн ч дөрөвдүгээр 
сард Сөүл хотын төв гудамжинд 
осол болсноос нэг жилийн дараа 
болсон жагсаалыг цагдаагийн хүч 
хориглож, ослын хохирогчдын 
дурсгалыг хүндэтгэн тайван жагсаж 
буй хүмүүст шаардлагагүйгээр хүч 
хэрэглэсэн юм.

ҮЗЭЛ БОДЛЫН ХАВЧИЛГА
Ази-Номхон далайн бүс нутгийн 
олон улсад олон ургалч үзлийг 
хавчиж, хүний эрхийг боогдуулж 
байна.

Тайландад онцгой байдал 
зарлаж, цэргийн хүчээр засгийн эрх 
авснаас хойш нэг жилийн ой энэ 
таван сард тохиосон. Эрх баригчид 
үзэл бодлоо тайван замаар 
илэрхийлж байгаа, эсвэл цэргийн 

дэглэмийг шүүмжилж байгааг 
дарахын тулд хатуу чанга аргаар, 
шүүхийн тогтолцоог гуйвуулж, эрх 
мэдлээ хэтрүүлэн хэрэглэж байв. 
Үзэл бодлоо илэрхийлэхийг хавчих, 
оюутнууд болон цэргийн эргэлтийг 
эсэргүүцсэн идэвхтнүүдийг дур 
зоргоор баривчлах, эрдмийн 
хүмүүс, сэтгүүлчид, парламентын 
гишүүдийг нууцаар хорих, 
эсвэл шүүх ажиллагаагүйгээр 
цэргийн баазад саатуулах зэрэг 
үйлдэл хийсээр байна. Эзэн 
хааныг доромжилсон гэж үзсэн 
Фэйсбүүкийн сэтгэгдэл, нийтлэлийг 
үндэслэн хувь хүнийг шийтгэж, 
зарим тохиолдолд шүүхээс 60 жил 
хүртэл хорих ял ноогдуулав. 

Умард Солонгосын засгийн газар 
ямар ч улстөрийн нам, хараат бус 
сонин, хараат бус иргэний нийгэмлэг 
үйл ажиллагаа явуулахыг хориглож 
буй бөгөөд бараг бүх иргэдийн 
гар утсаар олон улстай холбогдох 
холбоог тасалсан юм. Гэсэн хэдий 
ч олон хүн олон улсын дуудлага 
хийн өөрсдийгөө эрсдэлд оруулдаг. 
Хятадын хилтэй ойр амьдардаг 
хүмүүс албан бус, сүүдрийн эдийн 
засгаар дамжуулан Хятадын 
сүлжээнд холбогдсон гар утас хил 
давуулж, түүгээр Умард Солонгосоос 
өөр газар байгаа хүмүүстэй 
холбогддог нь хяналтад орох, 
баривчлан хоригдох эрсдэл болдог. 

Камбожид хүний эрх 
хамгаалагчдыг хорьж, үзэл бодлоо 
илэрхийлэх, тайвнаар эвлэлдэн 
нэгдэхийн эсрэг дур зоргоороо 
тогтоосон хязгаарлалтаа эрх 
баригчид онлайн үйл ажиллагааных 
нь төлөө баривчлах хүртэл 
хурцатгаж байна. Эвлэлдэн 
нэгдэх эрх чөлөөг уландаа 
гишгэсэн Холбоод болон Төрийн 
Бус Байгууллагуудын тухай 
шинэ хуулийг баталсан. Харин 
хэрэгжилтийн шатандаа хэрхэх нь 

одоогоор тодорхойгүй байна.
Вьетнамд хэвлэл мэдээлэл, 

шүүх, улстөрийн болон шашны 
байгууллагуудыг бүгдийг нь төр 
хяналтадаа байлгадаг бөгөөд 
шударга бус шүүхээр шүүгдсэн 
улстөрийн хоригдлуудыг хэцүү 
нөхцөлд байлгасан хэвээр. Иргэний 
нийгмийн байгууллагуудын 
гишүүдэд дарамт үзүүлсэн, богино 
хугацаанд үндэслэлгүй хорьсон, бие 
махбодод нь халдсан тохиолдол 
улам л нэмэгдсээр байна.

Долдугаар сард Хятадын эрх 
баригчдаас хүний эрхийн хуульчдын 
эсрэг томоохон ажиллагаа эхэлсэн 
нь он дуустал үргэлжилсэн юм. 
Идэвхитнүүдээс гадна хүний эрхийн 
хамгаалагчид, тэдний ар гэрт нь 
зохион байгуулалттайгаар дарамт 
үзүүлж, сүрдүүлж, үндэслэлгүй 
баривчилж байлаа.

Өмнөд Ази даяар ч хүний 
эрхийн хамгаалагчид, иргэний 
нийгмийн байгууллагууд, үзэл 
бодлоо илэрхийлэх эрх чөлөөний 
орон зай хумигдав. Пакистан 
улс сэтгүүлчдэд хамгийн ээлгүй 
улс байгаа хэвээр. Зэвсэг 
бүлэглэлүүд хэвлэл мэдээллийн 
ажилтнууд руу халдаж, зарим 
тохиолдолд амь насанд нь хүрч 
байгаа бөгөөд засгийн газар 
хамгаалах арга хэмжээг зохих 
хэмжээнд авч чадахгүй байна. 
Үзэл бодлоо чөлөөтэй илэрхийлж 
байгаа хүний хувьд Бангладеш 
их аюултай улс болов. Цөөнгүй 
шашны эсрэг үзэлтэй блогчин, 
нийтлэлчийн амь насанд халдсан 
зэргээр үзэл бодлоо илэрхийлэх 
эрх чөлөөг хавчих хандлага элбэг 
байна. Пакистан, Бангладешт 
эрх баригчдыг шүүмжилснээрээ 
ТББ-ууд эрхзүйн хязгаарлалтанд 
орлоо. Энэтхэгт, засгийн газарт 
шүүмжлэлттэй ханддаг ТББ-уудыг 
гадны санхүүжилтийн тухай 

хязгаарлалт бүхий хуулиар дарж 
авах оролдлого гарч байна.

Афганистан дах хүний 
эрхийн хамгаалагчдад төрийн 
болон төрийн бус оролцогчид 
дур зоргоороо халдаж, дарамт 
учруулж байна. Төрийн бус 
оролцогчдын зүгээс хүний эрхийн 
хамгаалагчид руу тэсрэх бөмбөг 
шидсэн, бөмбөгдсөн, амийг нь 
хороосон гэгдэх тохиолдлууд ч 
байна. Парламентаас үзэл бодлоо 
илэрхийлэх эрх чөлөөг улам 
хавчсан хэвлэл мэдээллийн тухай 
хууль гаргалаа. Талибанчууд 
есдүгээр сард Кундуз аймгийг 
эзэлсний дараа олноор нь 
хомроголон устгасан, хүчирхийлсэн, 
хар жагсаалтанд орсон хэвлэл 
мэдээллийн ажилтнууд, хүний эрх 
хамгаалагч эмэгтэйчүүдийг намнаж 
эхэлсэн тухай мэдээллүүд ирсэн.

Олон нийтийн шүүмжлэлд 
дургүйцэж байгаа бусад орны 
засгийн газруудын дунд Япон улс 
багтаж байна. 2014 оны арван 
хоёрдугаар сард батлагдсан Нууцын 
тухай хууль нь эрх баригчдын гарт 
байгаа мэдээлэлд нэвтрэх эрхийг 
үлэмж хэмжээгээр хязгаарласан 
юм. Өмнөд Солонгост Үндэсний 
Аюулгүй Байдлын тухай хуулийн 
хэрэглээг улстөрчид тэргүүтэй 
бүлгүүдэд хэрэглэж эхэлсэн нь урт 
хугацаанд үзэл бодлоо илэрхийлэх 
эрх чөлөөг боогдуулах нигууртай 
байна. Индонезид интернэтийн 
тухай хуулийн хүрээнд үзэл бодлоо 
илэрхийлэх эрх чөлөөний зарим 
хэлбэрийг гэмт хэрэгт тооцсон 
тул, зүгээр л онлайн орчинд үзэл 
бодлоо илэрхийлснийхээ төлөө 
энгийн иргэн хэрэг холбогдон, ял 
хүлээдэг болов.

Мьянмарт тайван замаар 
идэвхижих, үзэл бодлоо 
илэрхийлэх боломж хумигдсан 
хэвээр байна. Улстөрийн 

хоригдлууд олширч, үзэл бодлоо 
илэрхийлж, эвлэлдэн нэгдсэнийхээ 
л төлөө зуун зуун хүн гэмт 
хэрэгтэнд тооцогдож эхлэв. 

Малайзад хэвлэл мэдээллийн 
хэрэгслүүдийн үйл ажиллагаанд 
хязгаарлалт тавьж, идэвхитнүүдэд 
дарамт үзүүллээ. Үймээн Самууны 
тухай хуулийн хүчин төгөлдөр 
байдлыг холбооны шүүхээр баталсан 
нь сүүлийн жилүүдэд хүний эрх 
хамгаалагчдыг дур зоргоороо 
баривчлах, хорих шалтгаан болж, 
үзэл бодлоо илэрхийлэх эрх чөлөөг 
улам доройтуулав.

ЭРҮҮ ШҮҮЛТ БА ЗҮЙ БУС ХАРЬЦАА 
Фижи, Индонез, Монгол, Балба, 
Умард Солонгос, Филиппин, Тайланд, 
Зүүн Тимор гэх мэт энэ бүс нутгийн 
олон оронд эрүү шүүлт болон зүй бус 
харьцаа оршсоор байна. Мөн тэрхүү 
үйлдэл хариуцлагаа хүлээдэггүй 
байдал нийтлэг.

Хорих, байцаах явцад эрүүдэх, 
зүй бусаар харьцах байдал Хятадад 
хавтгай.

Афганистаны засгийн газраас 
үндэсний хэмжээнд эрүү шүүлтийг 
таслан зогсоох чиглэлээр арга 
хэмжээ авч, тагнуулын газраас 
энэ аргыг хэрэглэхийг хориглосон 
боловч шоронгийн системийн 
түвшинд хуягууд хоригдлуудад эрүү 
шүүлт тулгах, зүй бус харьцах явдал 
өргөн хэвээр байна.

Энэтхэгт тусгаарлан эрүүдэх, 
зүй бус харьцахаас гадна эрүү 
шүүлтээс болж амиа алдсан 
тохиолдол ч гарсан. Харин нааштай 
өөрчлөлтүүд гэвэл Дээд Шүүхээс 
бүх хорих газруудад эрүүдэн 
шүүх болон бусад халдлагаас 
сэргийлэх зорилгоор хяналтын 
камер суурьлуулах чиглэл өгч, 
засгийн газраас эрүү шүүлтийг гэмт 
хэрэг гэж тооцох эрүүгийн хууль 
санаачлаад эхэлж байна.

Шри Ланкад хоригдлуудад 
эрүү шүүлт тулгах, зүй бус харьцах 
тэр дундаа бэлгийн хүчирхийлэлд 
өртөх, баривчилгааны үед 
сэжигтэйгээр амиа алдах тохиолдол 
бүртгэгджээ. Түүний төлөө хэн ч 
хариуцлага хүлээсэнгүй. Гэхдээ 
шинээр байгуулагдсан засгийн 
газраас НҮБ-ын Хүний Эрхийн 
Зөвлөлд хүчний байгууллагадаа 
эрүү шүүлт, зүй бус харьцааг 
хориглож, тийм үйлдэл хийсэн 
этгээдийг илрүүлж, хариуцлага 
тооцдог болгохоо амалсан байна.

ЗЭВСЭГТ МӨРГӨЛДӨӨН 
Ази-Номхон далайн бүс нутагт 
зэвсэгт мөргөлдөөн гарсаар байна. 
Афганистанд аюулгүй байдал 
улам алдагдаж, үймээн самуун, 
гэмт хэрэг ихэссэнээр Талибанчууд 
болон бусад зэвсэгт бүлэглэл, 
засгийн газрыг дэмжигч хүчнээс 
иргэдийн амь биенд халдах байдал 
нэмэгдлээ. Тэдгээр хүчин, зэвсэгт 
бүлэглэлүүдийн хууль бусаар 
хүний аминд хүрч буй байдалдаа 
хариуцлага хүлээх явдал огт үгүй 
гэж хэлж болно. 

Арван нэгдүгээр сард Кундуз 
хотод “Хил хязгааргүй эмч нар” 
ТББ-ын ажиллуулдаг эмнэлгийг 
АНУ-ын цэргийн хүч бөмбөгдөж, 
ажилтан өвчтөн нийлсэн 22 хүний 
аминд хүрсэн тул үүнийг хараат 
бусаар шүүн нягтлах шаардлага 
бий болов. Талибанчууд халдлага 
хийхдээ энгийн иргэд байгаа 
эсэхийг ч үл тоож, Кундуз аймгийн 
ихэнх хэсгийг түр зуур хяналтандаа 
аваад байна.

Мянмарын армийн бие 
бүрэлдэхүүн бэлгийн хүчирхийлэл 
үзүүлэх зэргээр зүй бус харьцах 
явдал ялангуяа тавдах жилдээ 
зэвсэгт мөргөлдөөн болж буй 
Качин болон хойд Шан мужуудад 
бүртгэгдлээ. Төрийн болон төрийн 

бус оролцогчид хоёулаа олон улсын 
хүмүүнлэгийн болон хүний эрхийн 
хуулийг уландаа гишгэсэн байх 
бөгөөд түүндээ ямар ч хариуцлага 
хүлээхгүй байна.

Энэтхэгийн Жамму, Кашмир 
болон төв Энэтхэгт зэвсэгт 
бүлэглэлүүд иргэдэд халдах явдал 
үргэлжилсээр. Ямартай ч, засгийн 
газар болон нөлөө бүхий зэвсэгт 
бүлэглэл Нагаландын Үндэсний 
Социалист Зөвлөлийн (Изак-Муйва) 
хооронд зүүн хойд Энэтхэгийн 
орчимдох энх тайваны түүхэн хэлцэл 
энэ найман сард хийгдэв.

Тайландын өмнө гурван аймаг 
болох Патани, Иала, Наративатаас 
гадна Сонгхлагийн зарим хэсэгт 
зэвсэгт мөргөлдөөн үргэлжилж 
байна.

ЯЛ ЗАВШИХ НЬ
Өнгөрсөн болон одоо гарч буй 
хүний эрхийн зөрчлийн асуудалд 
хариуцлага тооцож, шударга ёсыг 
сахиулах тал дээрх доголдол нь Ази-
Номхон далайн бүс нутгийн олон 
орны хувьд томоохон асуудал юм.

Энэтхэгт хүчний байгууллагууд 
хүний эрхийг зөрчсөндөө 
хариуцлага хүлээдэггүйн дээр 
Жамму, Кашмир болон зүүн хойд 
Энэтхэгийн зарим хэсэгт зэвсэг 
бүлэглэлийнхэнд хариуцлагын 
тогтолцооноос ангид орших 
боломжийг нь олгосон зохицуулалт 
үйлчилсэн хэвээр.

Ноднин Камбожид эсэргүүцлийг 
хүчээр дарах, тэр дотроо 
шаардлагагүй их хүч хэрэглэснээр 
хүн амь насаа алдахад хүргэсэн 
тохиолдолд хариуцлага хүлээдэггүй 
байдал одоо ч гэсэн хэвээр байна. 
Шийдэгдээгүй хэргийн дотор 2014 
оны 1-р сараас хойш ор сураггүй 
болсон 16 настай Хэм Сапатын 
хэргийг дурдаж болно. Түүнийг 
зохион байгуулалттайгаар ор 

сураггүй болгосон байх гэсэн 
хардлага бийгээс гадна засгийн 
газрын хүч хэрэглэх үеэр дор 
хаяж таван хүн буудуулсан бөгөөд 
түүний дунд байсан гэсэн мэдээлэл 
ч бий. Хмер Ружийн шүүн таслах 
ажиллагааны үеэр хуучин Хмер 
Ружийн хоёрдугаар хүн Нуон Чеа, 
Хмер Ружийн үеийн эрх баригч Хиү 
Самфаны эсрэг хэрэгт хүмүүсийг үй 
олноор хомроголон устгасан хэргийн 
нотолгоо анх удаагаа ил болов. 

Индонезид 1965 оны хүний 
эрхийн онцгой зөрчсөн үйл явдлын 
50 дахь жил тохиолоо. Цэргийн 
эргэлт амжилтгүй болсон тэр үеэр 
Индонезийн Коммунист Намын 
гишүүд болон түүнтэй холбоотой гэж 
сэжиглэгдэж буй хүмүүст цэргийнхэн 
системтэйгээр халдаж байсан юм. 
Түүнд өртөж, эрхээ зөрчүүлж, зарим 
тохиолдолд амь насаа алдсан 
500,000-аас нэг сая орчим хүний 
хохиролыг барагдуулах, үнэн мөнийг 
олох, шударга ёсыг хэрэгжүүлэх тал 
дээр ахиц гаралгүй өдий хүрлээ. 2015 
онд мөн Индонезийн хэдэн арван 
жил үргэлжилсэн аюулт Ачехийн 
мөргөлдөөн дууссаны 10 жилийн ой 
болов. Индонезийн засгийн газар 
болон тусгаар тогтнолын төлөөх 
Чөлөөт Ачехийн Хөдөлгөөн (Gerakan 
Aceh Merdeka) -ий үеэр 10,000-
аас 30,000 хүн амиа алдсан юм. 
Хүчний байгууллагын хийсэн үйлдэл 
хүн төрөлхтний эсрэг гэмт хэрэгт 
тооцогдох хэмжээнд хүрсэн, хоёр тал 
хоёулаа дайны гэмт хэрэг үйлдсэн 
зэрэг баримт нотолгоо байсаар 
байтал түүний үнэн мөнийг тогтоох 
тал дээр юу ч хийгдээгүй юм.

Шри Ланкын хувьд харин 
хариуцлагажих тал дээр ахиц гарав. 
Энэ улсдахь зэвсэгт мөргөлдөөний 
сүүлийн жилүүдэд болсон хүний 
эрхийн зөрчил, тэр дундаа зохион 
байгуулалттайгаар ор сураггүй 
болгох, цэргийн хүчээр иргэд рүү 

халдах зэрэг асуудлыг шинжлэх 
НҮБ-ын дүн шинжилгээнээс 
тэдгээр зөрчил нь хүн төрөлхтний 
эсрэг гэмт хэрэгт тооцогдох тухай 
дүгнэлт гаргасан. Одоо ч байсаар 
байгаа зөрчлийг шийдэж, засгийн 
газраас хүлээн зөвшөөрч байгаагаа 
мэдэгдсэн олон улсын хуулийн 
эсрэг гэмт хэргийг шийдэх хосолсон 
шүүх байгуулах тухай зөвлөмж 
гаргасан билээ.

ДҮРВЭЖ БУЙ ИРГЭД 
Ази-Номхон далайн бүс нутагт 
болон гадна ч дүрвэгсэд, орогнол 
хайгчид хүнд бэрхийг туулж 
байна. Бенгалийн эрэг орчмын 
хүний наймаа, хүнийг дамлах 
үеэр завин дээр хэдэн мянган 
дүрвэгч, цагаачийн эрх зөрчигдөж 
байна. Хүмүүсийг завин дээр 
буудаж, заримыг нь далай руу 
шидэж, өлсөж, цангаж эсвэл 
өвдөж үрэгддэг ажээ. Зүгээр л 
хөдөлснийхөө төлөө, эвсэл хоол 
гуйж, бие засахыг хүссэнийхээ 
төлөө заримдаа хэдэн цагийн турш 
зодуулдаг аж.

Тайландын хүний наймаа, 
дамлах, түүнийг зохион 
байгуулагчидтай хийсэн тэмцлийн 
уршгаар тавдугаар сард Бенгалийн 
эрэг, Андаманы тэнгист болсон 
аймшигт хэргээс үүдэн олон хүн 
задгай далайд хаягджээ. Үүний 
улмаас хэдэн хүн амиа алдсан нь 
тодорхойгүй бөгөөд хэдэн мянган 
дүрвэгч, цагаач хоол, ус, эмчилгээгүй 
хэдэн долоо хоносон байна.

Индонез, Малайз, Тайланд 
улс эхэндээ хэт олон хүнтэй 
тэдгээр завийг эрэгт ойртуулахгүй 
байснаас хэдэн мянган арга ядсан 
хүмүүс газардаж чадахгүй удаж, 
засгийн газраас аврах ажиллагаа 
явуулалгүй хойрголсоор байв. Олон 
орон шүүмжилсний үрээр Индонез, 
Малайз улс зарим хүнийг оруулж, 

түр орогнох байраар хангасан. 
Тэгсэн ч, хэдэн зуун, магадгүй хэдэн 
мянган хүн харгалзалгүй үлдсэн 
– тэд нэг бол амиа алдсан, эсвэл 
хүний наймааны золиос болсон биз. 
Амьд үлдсэнийг нь цаашид хэрхэх 
тухай даацтай шийдлийн талаарх 
олон асуулт энэ оны сүүл гэхэд хариу 
нэхэж байна. Индонез боломжийн 
хэмжээнд нөөцөө дайчилж, 
дүрвэгсэд, цагаачдыг орон байр, 
наад захын хэрэгцээгээр хангаж 
байгаа ч, 2016 оны таван сараас 
цааш хэрхэхээ засгийн газраас 
тодорхой мэдэгдээгүй байгаа.

Афганистанд болж буй зэвсэгт 
мөргөлдөөн, түүнээс үүдсэн аюул 
ослын уршгаар 3 сая орчим хүн 
дүрвэж, ихэнх нь Иран, Пакистанд 
очсон: дотооддоо 1 сая орчим хүн 
дүрвэсэн – маш хүнд нөхцөлд 
байна.

Австрали улс дүрвэгч, орогнол 
хайгчийн тал дээр хатуу бодлого 
баримталсаар байна. Завийг 
хүчээр буцааж, төрөлх нутаг руу нь 
илгээж: Папуа Шинэ Гвиней, Науру 
дах дамжин өнгөрөх оффшор 
төвөөсөө албадан саатуулах, 
хугацаагүй баривчлах зэрэг арга 
хэмжээ авч байгаа юм. Науру 
дахь төвийн талаарх хараат бус 
дүгнэлтэд бэлгийн хүчирхийлэл, 
бусад хадлагын тухай дурджээ. 
Харин засгийн газрын зүгээс энэ 
дүгнэлтийн зөвлөмжүүдийг бүрэн 
зөвшөөрч, орогнол хайгчдыг 
төвүүдэд саатуулахгүй гэдгээ арван 
нэгдүгээр сард мэдэгдсэн. Эмнести 
Интернэшнлээс Австралийн усан 
хилийн харуулынхны гэмт хэргийн 
шинжтэй үйлдэлтэй холбогдох 
баримт цуглуулсан: түүний дотор 
далайгаас олдсон дүрвэгсэд, 
цагаачдыг Индонези улс руу 
хүргэ гэж албаны хүмүүс онгоцны 
ахмадуудад мөнгө төлсөн тухай 
баримт ч бий.

Хэд хэдэн улсад цагаач 
ажилчдыг дарамталж, алагчилж 
байна. Умард Солонгосоос дор 
хаяж 50,000 иргэнийг Ливи, 
Монгол, Нигер, Катар, Орост 
ажиллах хүч болгон илгээсэн нь 
ихэнхдээ хөдөлмөр хамгаалал муу 
байранд илүү цагаар ажиллуулдаг 
бөгөөд тэд Умард Солонгосын 
засгийн газраар дамжуулж 
цалингаа авахдаа ихэнх хэсгийг нь 
суутгуулдаг ажээ.

ШАШНЫ БОЛОН ҮНДЭСНÈÉ 
ЦӨӨНХИЙН ЭС ХҮЛЦЭЛ
Шашин, үндэстнийг алагчлах, 
үл тоомсорлох байдал газар авч 
байгааг зарим эрх баригчид 
өөгшүүлэх буюу ойшоохгүй байна. 
Ази-Номхон далайн бүс нутгийн 
Лаос, Мьянмар, Пакистан, Шри 
Ланк, Вьетнам зэрэг оронд ч энэ 
төрлийн зөрчил илэрчээ.

Индонезийн эрх баригчид 
шашны цөөнхийг хамгаалж, 
итгэл үнэмшлээ айдас, дарамт, 
халдлагагүй мөрдөх боломж 
олгож чадсангүй. Лалын Шийт 
урсгалынхныг Зүүн Ява дах түр 
орогнолоос нь 2013 онд хүчээр 
зайлуулж, 2015 он хүртэл хүнд 
нөхцөлд байлгасан. Тэд өмнө 
нь 2012 онд ч Шийтийн эсрэг 
үзэлтнүүдийн халдлагад өртөж, 
төрөлх тосгоноосоо дүрвээд байсан 
юм. Орон нутгийн эрх баригчид 
тэднийг Суннит урсгалд орохоос 
нааш гэр орондоо харьж болохгүй 
гэсэн. Харин Ачехт орон нутгийн 
эрх баригчид Христийн сүмүүдийг 
нурааж, үймээн дэгдсэнээр 4000 
орчим хүн Хойд Суматра уруу амь 
зулбасан юм. 

Шашны эрх чөлөөг Хятадад 
системтэйгээр хавчиж байна. 
Жэжян мужид Христийн 
загалмайнуудыг буулгаж, 
сүмүүдийг хаах эрх баригчдын 

ажиллагаа эрчимжиж, Фалунгуны 
ёсыг баритлагчдыг үндэслэлгүй 
баривчлах, шударга бусаар шүүх, 
хорих, эрүү шүүлт тулгах, зүй бус 
харьцах зэргээр хавчиж байгаа юм. 
Түвдийн Бурханы шашны сүмүүдэд 
засгийн газраас хатуу хяналт 
тавьдаг. Лалын шашинтан голлон 
байдаг Шинжаан Уйгурын өөртөө 
засах мужид шашны хэргийг хатуу 
хяналтад авч, зөвшөөрөлгүй шашны 
арга хэмжээг бүгдийг хориглох 
эрхзүйн шинэ зохицуулалт гаргасан.

Энэтхэгийн эрх баригчид 
шашны хэрцгийллээс сэрэмжлилж 
чадсангүйн дээр туйлширсан 
мэдэгдэл гаргах зэргээр байдлыг 
улам хурцатгаж байна. Үхэр 
хулгайлж, хил давуулж, нядалж 
байна гэж сэжиглэсэн Лалын 
шашинтан руу хэсэг хүн халдаж, 
тэдний хэлсэн үгийг уран бүтээлч, 
зохиолч, эрдэмтэн эсэргүүцэж 
буйгаа илэрхийлсэн нь эс хүлцэл 
нэмэгдэж байгаагийн илрэл юм.

АЛАГЧЛАЛ 
Олон оронд алагчлал амь бөх оршиж 
байна. Эрх баригчид иргэдийг 
хамгаалах тал дээр шийдмэг алхам 
хийж чадахгүй л байна. 

Өргөн дэлгэрсэн каст маягийн 
алагчлал, түүнийг дагасан хэрцгий 
авир Энэтхэгт эрчтэй хэвээр бөгөөд 
Далит /доогуур кастынхан/ болон 
Адивасигийн /кастад хамаардаггүй 
цагаачлан ирсэн ядуус/ охид 
бүсгүйчүүд дээд кастынхны 
бэлгийн хүчирхийлэлд өртсөөр 
байгаа юм. Харин Парламентын 
доод танхимаас Хуваарь Каст 
болон Хуваарьт Омгийн Хуульд 
нэмэлт өөрчлөлт оруулахдаа 
халдлагын шинэ хэлбэрүүдийг 
хүлээн зөвшөөрч, тэдгээр хэрэгт 
зориулсан тусгай шүүх байх 
шаардлагыг онцолж, хохирогч 
болон гэрчүүдийг хамгаалах 

зэргийг тусгасан нь нэг дэвшил 
боллоо. 

Балбад хүйс, каст, нийгмийн 
давхарга, үндэс угсаа, шашнаар 
алагчлах байдал хавтгай. Харин 
Австралид уугуул иргэд хорих ял 
олонтаа эдэлж байна.

Лесбиян, гей, бисекс, 
трансжендэр, интерсекс (ЛГБТИ) 
хүмүүсийг алагчлах нь одоо ч 
хэвээр бөгөөд ижил хүйстэн байхыг 
олон оронд гэмт хэрэгт тооцдог 
юм. Гэвч, Токиогийн нэгэн дүүрэг 
Японы анхны ижил хүйстний 
холбоог хүлээн зөвшөөрч буй 
батламж олгох шийдвэр гаргасан 
анхны захиргааны нэгж болсон 
бол Энэтхэгийн Парламентын дээд 
суудлаас трансжендэр иргэдийн 
эрхийг хамгаалах хууль баталсан.

ОХИД, ЭМЭГТЭЙЧҮҮДИЙН ЭРХ 
Ази-Номхон далайн бүс нутгийн 
эмэгтэйчүүд хэрцгийлэл, дарамт, 
шударга бус байдлын золиос болох 
нь элбэг. Үүний дотор хүйсээр 
алагчлах, бэлгийн болон нөхөн 
үржихүйн эрхэнд халдах явдал 
зонхилно. 

Балбад хүйсээр алагчлах нь 
борчуудын эмэгтэйчүүдийн хувьд 
олон янзын сөрөг үр дагавар 
авчирсан. Хэт эрт гэрлэх, төрөхийн 
өмнөх, дараах эмнэлгийн тусламж 
авч чадахгүй байх зэргээр охид, 
бүсгүйчүүд бэлгийн харилцаагаа 
хянах, үржихүйтэй холбоотой 
сонголтоо хийх боломжийг нь 
хязгаарлаж байна. Цагдаагийн 
албан тушаалтнууд, эрх баригчдын 
хайхрамжгүй байдал, алагчлалаас 
болоод эмэгтэйчүүд бэлгийн 
хүчирхийлэлд өртсөнөө мэдэгдэхээс 
цааргалдаг. Дээр нь ихэнх мужид 
эмэгтэйчүүдэд халдсан тохиолдолд 
цагдаагийн зүгээс баримтлах албан 
ёсны дүрэм, журам байдаггүй.

Папуа Шинэ Гвинейд бэлгийн 

болон хүйсээс хамаарсан зөрчил 
элбэг бөгөөд ид шид хэрэглэсэн гэж 
буруутган эмэгтэйчүүд, хүүхдүүдийн 
аминд халдсан тохиолдол ч гарчээ. 
Засгийн газраас үүний эсрэг юу ч 
хийсэнгүй.

ЦААЗААР АВАХ ЯЛ
Ази-Номхон далайн бүс нутагт 
сүүлийн жилүүдэд цаазар авах 
ялыг бууруулах тал дээр ахиц 
гарч байгаа ч, цөөнгүй оронд 
шийтгэлийн энэ хэлбэрийг 
хэрэглэдэг. Зарим үед олон улсын 
хүний эрхийн хууль, стандартын 
эсрэг хэлбэрээр ч үйлдэж байна. 
Зарим оронд цаазаар авах ялыг 
эргэн сэргээсэн байна.

Пакистанд террорист халдлага 
гарсны дараа тус улс 2014 оны 12-р 
сард иргэдийг цаазаар авах ялын 
эсрэг хоригоо цуцалж, 300 гаруй 
хүн цаазаар авсан ичгүүрт хэрэг 
боллоо.

Наймдугаар сард Энэтхэгийн 
хуульзүйн хорооноос терроризмтой 
холбоотой халдлага болон “улсын 
эсрэг дайны гэмт хэрэг”-ээс бусад 
тохиолдолд цаазаар авах ял 
хэрэглэхгүй байх санал гаргасан.

Хятадын Эрүүгийн Хуульд 
оруулсан нэмэлт өөрчлөлт 
хэрэгжиж эхэлснээр цаазаар авах 
ялаар шийтгүүлэх гэмт хэргийн 
зүйлийн тоо цөөрсөн. Засгийн 
газраас цаазаар авах ялыг аль 
болох хэрэглэхгүй байх гэсэн 
бодлоготой энэ хууль нийцэж 
байгааг хэвлэл мэдээллээр 
сурталчилж байгаа ч, нэмэлт 
өөрчлөлт нь хүний эрхийн олон 
хууль, стандарттай нийцэхэд хол 
байгаа юм. Энэ төрлийн ял хэрхэн 
хэрэглэгдэж байгаа тухай статистик 
улсын нууц гэсэн үндэслэлээр нууц 
хэвээр байна.

Монгол Улсын Их Хурлаас 
ямар ч гэмт хэрэгт цаазаар авах ял 

ноогдуулахгүй Эрүүгийн шинэ хууль 
баталсан нь 2016 оны есдүгээр 
сараас хэрэгжиж эхэлнэ.

АФРИКИЙН БҮС 
НУТГИЙН ТОЙМ

буй мөргөлдөөнөөс болж олон 
мянган хүн амь насаа алдаж, олон 
сая хүн айдас, хүйдэстэй амьдарч 
байна. Бурундид улстөрийн хямрал 
болж, улмаар хэрцгийлэл нэмэгдэв. 

Баруун, төв ба зүүн Африкт, 
тэр дотроо Камерун, Чад, Кени, 
Мали, Нигери, Нигер, Сомалид Ал-
Шабааб, Боко Харам гэх мэт зэвсэгт 
бүлэглэл байнгын хэрцгийлэл 
явуулж, хэдэн арван мянган иргэн 
амиа алдаж, хэдэн мянгаараа 
хулгайлагдаж, мөргөлдөөний бүс 
нутагт ч гадна нь ч сая сая хүн 
айдас хүйдэст амьдарч байна.

Аюулгүй байдлын энэ мэт 
халдлагад засгийн газар нь хариу 
үйлдэл хийхдээ мөн л олон улсын 
хүмүүнлэгийн болон хүний эрхийн 
хуулийг үл хайхардаг. Нигери, 
Камерунд явуулсан цэргийн болон 
аюулгүйн хүчний ажиллагаанд 
үндэслэлгүй хоморголон баривчлах, 
ганцаарчлан хорих, шүүхийн бусаар 
цаазаар авах, эрүү шүүлт, зүй бус 
харьцах явдал өргөн байв. Нигер, 
Чадад ч гэсэн үүнтэй адил хүний 
эрхийн зөрчил ажиглагдсан.

Сөргөлдөөн, тогтворгүй байдлын 
үндсэн шалтгаан нь ял завших 
боломж юм. Арай дээрдэх тал 
ажиглагдаж байгаа ч хоорондоо 
харьцуулшгүй Камерун, ТАБНУ, 
БНАКУ, Нигери, Сомали, Өмнөд 
Судан, Судан зэрэг хоорондоо эрс 
ялгаатай улсад хүчний байгууллага, 
зэвсэгт бүлэглэл олон улсын хуулийг 
зөрчсөн гэмт хэргийн тохиолдлуудад 
хариуцлага огт хүлээлгэсэнгүй 
гэж хэлж болно. Олон улсын 
түвшинд АХ-ны зарим орон 

Африкийн Холбооноос /АХ/ 
2016 оныг Африкийн Хүний 
Эрхийн жил гэж зарласан тус тивд 
болон гадна орших олон хүнд 
энэ бүс нутаг дахь хүний эрхийн 
ээдрээтэй байдлыг цэгцлэх тал 
дээр Африкийн удирдагчид, бүс 
нутгийн байгууллагууд, олон улсын 
нийгэмлэгүүд шийдмэг, улстөрийн 
идэвхитэй ажиллана гэдэг найдвар 
төрүүлсэн. 

Ийм найдвар үндэслэлгүйгээр 
бий болохгүй юм. Сөргөлдөөн, 
улстөрийн тогтворгүй байдал, 
авторитари дэглэм, ядуурал, 
хүмүүнлэгийн гамшигаас болж олон 
хүний эрх, аюулгүй байдал, нэр 
төрийг уландаа гишгэж буй үед ч 
гэсэн нөгөө талаас Африкт бодит 
боломж бий болжээ. Олон оронд 
нийгэм эдийн засгийн сэргэлт баттай 
ажиглагдаж, заримд нь харьцангуй 
тайван улстөрийн шилжилт явагдаж 
байна. АХ-ын 2063 хөтөлбөр, НҮБ-
ын Тогтвортой Хөгжлийн Зорилт 
гэх мэт бүс нутгийн болон дэлхийн 
түвшин дэх түүхэн зүтгэлийн үрээр 
Хүн Ардын Эрхийн тухай Африкийн 
Тунхаг (Африкийн Тунхаг), олон 
улсын хүний эрхийн баримт 
бичгүүдийг бодитоор биелүүлэх 
боломж нээгдэв. 

Тэгсэн ч, 2015 оны турш зэвсэгт 
мөргөлдөөний хүрээнд олон 
улсын хүмүүнлэгийн болон хүний 
эрхийн хуулийн ноцтой зөрчил 
гарсаар байлаа. Төв Африкийн 
Бүгд Найрамдах улс (ТАБНУ), Бүгд 
Найрамдах Ардчилсан Конго улс 
(БНАКУ), Судан, Өмнөд Судан, 
Сомали он удаан жил үргэлжилж 



Ýìíåñòè Èíòåðíýøíë: 2015/1620

Олон Улсын Эрүүгийн Шүүхийн 
хараат бус байдлыг сарниулах, 
хүн төрөлхтний эсрэг болон олон 
улсын бусад хуульд заасан гэмт 
хэрэг үйлдсэн нь тодорхой болсон 
ч улсынхаа эрх баригчид хууль, 
хариуцлага үйлчлэхгүй байлгах 
гэсэн улстөрийн үйл ажиллагаагаа 
зогсоосонгүй. Өмнөд Африк улс 
Суданы ерөнхийлөгч Аль-Баширыг 
зургадугаар сард баривчилж, Олон 
Улсын Эрүүгийн Шүүхийн өмнө 
авчрахаасаа няцаж, Дарфурын 
мөргөлдөөнд амь үрэгдсэн мянга 
мянган хохирогчийн эрх ашгаас 
урважээ.

Иргэний нийгмийн 
байгууллагууд, хүний эрхийн 
хамгаалагчид, сэтгүүлчид, 
улстөрийн сөрөг хүчний үйл 
ажиллагаа маш аюултай нөхцөлд 
өрнөж байна. Үндсэний аюулгүй 
байдал, терроризмтой хийх тэмцэл, 
нийтийн эмх журам, ТББ-ийн 
болон хэвлэлийн зохицуулалт гэдэг 
нэрийн доор иргэний орон зайг 
боогдуулах хууль үйлчилдэг. Үзэл 
бодлоо илэрхийлэх, тайван замаар 
эвлэлдэн нэгдэх эрх чөлөөг бүрэн 
хязгаарласан байсан Эритрей, 
Этиоп, Гамбид иргэний орон зай 
бүр хаалттай хэвээр бөгөөд бусад 
улсад улам бүр муудаж байна. 
Ангол, Буркина Фасо, Бурунди, 
Чад, БНКУ, БНАКУ, Этиоп, Гвиней, 
Өмнөд Африк, Того, Зимбабве 
улсад тайван жагсаалыг хэт их 
хүчээр хэрцгийлэн дарах явдал 
гарав. Өмнөд Африкт бичиг 
баримтгүй цагаачдыг гаргах 
“цэвэрлэх” ажиллагааг их хүчээр 
өрнүүлсэн. 

Сонгууль, улстөрийн шилжилт 
нь өргөн хэмжээний хэрцгийлэл, 
дарангуйллын шалтгаан 
боллоо. Олон оронд эсэргүүцэл 
илэрхийлэхийг хориглож, хүчний 
байгууллагууд жагсагчдад шууд 

халдаж, улстөрийн сөрөг хүчин, 
хүний эрхийн хамгаалагчид, 
сэтгүүлчдийг үндэслэлгүй баривчлан, 
дарамт үзүүлэх явдал гарав.

2014 онд Баруун Африкаас гарч 
эхэлсэн Эболагийн тархац Гвиней, 
Либер, Сьерре-Леонед ч хүний амь 
авсаар байна. 

Тэгсэн ч ахиц гарч, найдвар 
төрүүлэх үйл явдлууд болж байгаа 
юм. Олон орон нийгэм, эдийн 
засгийн хөгжил ажиглагдаж байгаа 
нь тэгш бус байдал, уур амьсгалын 
өөрчлөлт, зэвсэгт мөргөлдөөн, ял 
завших гэх мэт ядуурлын шалтгаан 
болох бүтцийн шалтгаануудыг 
шийдэх бодит боломж олгож 
байна. Цөөнгүй оронд НҮБ-ын 
Мянганы Хөгжлийн Зорилтыг 
биелүүлж, Тогтвортой Хөгжлийн 
Зорилтыг хэрэгжүүлж эхлэхэд 
Африк чухал үүрэг гүйцэтгэсэн.

АХ-ын Энх тайван, аюулгүй 
байдлын зөвлөл болон дэд 
бүсийн байгууллагуудын энэ 
бүс нутагт болж буй зөрчлийн 
талаар авсан зарим арга хэмжээ 
нь тоомжиргүй хандлага арилж, 
оролцоо идэвхижиж байгааг 
харуулсан юм. Хүний эрхийн 
зөрчил, ял завшихийн эсрэг арга 
хэмжээ хүртээмж багатай, уялдаа 
муутай, чадал хангалтгүй байгаа ч 
АХ, бүс нутгийн бусад байгууллага 
гамшиг, сөргөлдөөнийг зохицуулах 
тал дээр эвлэрүүлэн зуучлахаас 
энхийг сахиулах хүртэл онцлууштай 
алхмууд хийсэн. 

Бүс нутгийн хэмжээнд хүний 
эрхийн хэм хэмжээ, стандарт 
ч цөөнгүй боловсруулагдлаа. 
Хүн Ардын Эрхийн Асуудлаарх 
Африкийн Хороо (Африкийн 
Хороо)-ноос Африкийн тунхагийн 
дөрөвдүгээр заалт (Амьд явах эрх)-
ын тайлбарыг баталсан. АХ-ны 
Хуульзүйн Асуудлаарх Техникийн 
Тусгай Хороо (ТТХ)-ноос Африкийн 

Хорооноос анхлан санаачилж 
байсан Африкийн Ахмадуудын 
Эрхийн тухай тогтоолын төслийг 
хэлэлцэн баталсан байна. 
Харамсалтай нь ТТХ нь Африкт 
Цаазаар авах ялыг үгүй хийх 
тогтоолын төслийг буцаасан юм.

Улс орнууд хүний эрхийн 
бүртгэлээ шалгуулахаар нээлттэй 
болгох нь ихэслээ. Африкийн 
Тунхагийн хэрэгжилтийн талаарх 
тогтмол тайлангаа Алжир, Буркино 
Фасо, Кени, Малави, Намиби, 
Нигери, Сьерре Леоне улс 
тайлагнаж байна.

Цөөнгүй оронд шинэчлэл 
хийгдэж, зөв арга хэмжээ авч 
эхэлж байна. Мавританд эрүү 
шүүлт, боолчлолыг хүн төрөлхтний 
эсрэг гэмт хэрэгт тооцон, нууцаар 
хорих явдлыг хориглосон шинэ 
хууль батлагдсан. Хүн Ардын Эрх, 
Африкийн Эмэгтэйчүүдийн Эрхийн 
асуудлаарх Африкийн Тунхагийн 
тогтоолыг Сьерре Леонед соёрхон 
баталсан байна. Эрхзүйн хэрцгий 
зохицуулалтаар эсэргүүцлийг 
дарсаар байгаа ч улстөрийн 
хоригдлуудыг суллах зэрэг нааштай 
өөрчлөлт Свазиландад гарлаа.

Долдугаар сард Чадын 
ерөнхийлөгч асан Хиссенэ Хабрег 
шүүх ажиллагаа Сенегалд болсон 
нь олон улсын шүүх ажиллагааны 
хувьд томоохон үйл явдал боллоо. 
Энэ улсын удирдагч байсан хүнийг 
Африкийн өөр нэг улсад шүүсэн 
анхны тохиолдол юм.

МӨРГӨЛДӨӨН ЭМЗЭГ БАЙДАЛ
Зэвсэгт мөргөлдөөн, түүнийг 
дагасан аюул олон оронд 
нөлөөлсөн нь хүний эрхийн олон 
зөрчлийн шалтгаан болж, аймшигт 
хэрэгтээ хариуцлага хүлээдэггүй 
жишиг тогтлоо. ТАБНУ, БНАКУ, 
Нигери, Сомали, Өмнөд Судан, 
Суданд өнөөг хүртэл үргэлжилж 

буй мөргөлдөөнд оролцогч талууд 
буюу засгийн газрын хүчин, зэвсэгт 
бүлэглэлийн аль аль нь олон улсын 
хуулийн дагуу гэмт хэрэг үйлдэж, 
хүмүүнлэгийн болон хүн эрхийн 
хуулиудыг ноцтой зөрчиж байна.

Улсууд хамтдаа цэргийн 
хамтарсан ажиллагаа Боко Харамын 
эсрэг амжилттай явуулж байгаа ч 
энэ бүлэглэл Чад, Нигер, Нигери, 
Камеруны энгийн иргэд рүү 
халдсаар байгаа юм. Иргэдийн 
дунд амиа золиослогч бөмбөг 
тэслэх, газар дээр нь хороох ял 
хэрэгжүүлэх, хулгайлах, эрүүдэх, 
хүүхдүүдийг цэрэгт татах зэргээр янз 
янзаар хүний эрхийг зөрчиж байна.

Боко Харамын хэргийн нөлөөг 
улс орнуудын болчимгүй, хүч 
түрэмгийлсэн хариу үйлдэл улам 
дэвэргэж байна. Нигерийн зэвсэгт 
хүчин Боко Харамын эсрэг тэмцэж 
байхдаа үйлдсэн дайны гэмт хэрэг, 
хүн төрөлхтний эсрэг гэмт хэргийн 
талаар Эмнести Интернэшнл 
тайлагнаж байсан. Үүнд 8,200 
хүн өлсөж, боогдож, эрүүдүүлж, 
буудуулж амиа алдсан тухай 
баримт орсон бөгөөд цэргийн 
дээд албан тушаалтнуудыг дайны 
гэмт хэрэг үйлдсэн эсэхийг тогтоох 
мөрдлөг явуулахыг уриалсан юм.

Камеруны хойд хэсэгт засгийн 
газрын хүчин хүмүүсийг олноор 
нь үндэслэлгүй баривчилж, 
хорьж, шүүхийн бусаар цаазаар 
авснаас гадна Нигерийн хилийн 
ойролцоо хоёр тосгоны 130 
гаруй хөвгүүд, эрэгтэйчүүдийг ор 
сураггүй болгосон байна. Нигерийн 
Диффагийн бүст уртасгасан 
онцгой байдал зарлаж, оны сүүл 
хүртэл хүчинтэй байсны хүрээнд 
эрх баригчид хүчээр гэр орноос 
нь олон хүнийг хөөн, хөдөлгөөн 
өрнүүлэх эрх чөлөөг ихээр хавчиж 
байв. Чадад терроризмын эсрэг 
хууль гарч, хүчний байгууллагууд 

үндэслэлгүй баривчлан хорих явдал 
ихэссэн юм.

Хоёр тал хоёулаа олон улсын 
хүмүүнлэгийн хууль, хүний эрхийн 
хуулийг зөрчиж байгаа болохоор 
олноор нь орон гэрээс нь хөөх, 
иргэд амь насаа алдах зэрэг 
хүмүүнлэгийн гамшиг Суданы 
Дарфур, Өмнөд Кордофан, Хөх 
Нил дэх зэвсэгт мөргөлдөөний үр 
дүнд гарсаар байна. Засгийн газрын 
хүчин ялгаваргүйгээр бөмбөгдөж, 
иргэний байгууламжуудыг устгаж, 
иргэдэд үзүүлэх хүмүүнлэгийн 
тусламжийг боогдуулж байгаа юм.

Наймдугаар сард энхийн 
гэрээнд гарын үсэг зурсан ч гэсэн 
иргэдэд халддагаараа алдартай 
Өмнөд Суданы мөргөлдөөн 
зогссонгүй. Сөргөлдөгч талуудын 
аль аль нь иргэдийг үй олноор нь 
хороож, иргэний байгууламжуудыг 
устгаж, хүмүүнлэгийн тусламжийг 
боогдуулж, бэлгийн хүчирхийлэл 
үйлдэж, хүүхдүүдийг цэргийн 
албанд татаж байна. АХ-ны 
Өмнөд Суданы Асуудал хариуцсан 
Хорооноос дайтаж байгаа хоёр 
талын дайны гэмт хэрэг, хүн 
төрөлхтний эсрэг гэмт хэргийн 
тогтолцоо, хүний эрх зөрчсөн 
талаар хангалттай баримт 
нотолгоотой болжээ.

НҮБ-ын энхийг сахиулах олон 
талт ажиллагааны хүрээнд зөрчлийг 
даамжруулаагүй байтал ес, 
аравдугаар сард ТАБНУ-д шинээр 
үүссэн хэрцгийлэл, тогтворгүй 
байдлын үр дүнд энгийн иргэд 
амиа алдаж, 42,000 гаруй хүн гэр 
оронгүй боллоо. Мөн есдүгээр сард 
зэвсэгт мөргөлдөөнтэй холбоотой 
хэргийн мөрдөн байцаалттай 
холбогдон хоригдож байсан 500 
гаруй хоригдол нийслэл Банги 
хотын шоронгоос оргосон байна. 

Сомалийн Холбооны Засгийн 
газар, Сомали дахь АХ-ны 

ажиллагаа нар нийлсэн нэг тал 
ал-Шабаабын зэвсэгт бүлэгтэй 
хийж буй зэвсэг мөргөлдөөний 
үр дүнд төв ба өмнөд Сомалид 
иргэд ялгаваргүй буюу 
зориудын дайралтад өртсөөр 
байна. Мөргөлдөөнд оролцогч 
талуудын аль аль нь олон улсын 
хүмүүнлэгийн хууль, олон улсын 
хүний эрхийн хуулийг ноцтой 
зөрчсөн юм.

 
ДҮРВЭГСЭД, ЦАГААЧДЫН ГАЧААЛ
Африкийн дайны бүсийн аймшигт 
байдал нь дэлхий дахины 
дүрвэгсдийн тоог улам дэвэргэж, 
сая сая хүн, хүүхэд гэр орноо 
орхиж, улс дотроо буюу гадагшаа 
аюулгүй газар олох эрсдэлтэй, 
хэцүү, ихэнхдээ аюултай алхам 
хийхэд хүргэж байна.

Зөвхөн Судан, Өмнөд Суданы 
мөргөлдөөн л хэдэн сая хүнийг 
орон гэрээс нь холдуулсан юм. 
Энэ жилийн байдлаар Өмнөд 
Кордофаны хүн амын гуравны 
нэг буюу ойролцоогоор 1.4 сая 
хүн, Дарфурт 223,000 мянган 
хүн дотооддоо дүрвэсэн нь нийт 
дүрвэгсдийн тоог 2.5 саяд хүргэлээ. 
Өмнөд Суданы Чөлөөлөх Арми 
(ӨСЧА), Хөх Нил муж дахь засгийн 
газрын хүчний хооронд үе үе 
болдог мөргөлдөөний улмаас 
60.000 орчим хүн дүрвэжээ.

Өмнөд Суданы мөргөлдөөний 
үр дүнд дахин 2.2 сая хүн орон 
гэрээсээ дүрвэж, 3.9 сая хүн хүнсээ 
ч хангаж чадахгүйд хүрлээ.

Боко Харамын халдлагад өртсөн 
газраас зугтсан буюу дотооддоо 
дүрвэсэн хүний тоо маш олон 
байна. Зөвхөн Нигерит л гэхэд 
2009 оноос хойш хоёр сая гаруй 
хүн гэр орноосоо дайжихаас 
аргагүй болжээ. Нигери, ТАБНУ-аас 
ирсэн хэдэн зуун мянган дүрвэгч 
Камерун, Нигер улс дах олон хүн 

бужигнасан дүрвэгсдийн хуаранд 
амьдарч байсан ч Боко Харамын 
халдлагыг амьдарч буй хэсэгтээ 
чиглүүлж байна гэсэн шалтгаанаар 
тавдугаар сард Нигер, Камерун улс 
хэдэн мянгаар нь буцаасан юм. 
Чад улсад ч гэсэн Нигери, ТАБНУ, 
Судан, Ливи улсаас дүрвэн ирсэн 
дүрвэгсэд хуарангийн хүнд хэцүү 
нөхцөлд амьдарсаар байна.

Энэ жил Сомалигийн 1.3 сая 
гаруй иргэн дүрвэлээ. Өмнө нь 
1.1 сая гаруй Сомаличууд дүрвээд 
байсан. Гэтэл Сауди Араб, Швед, 
Недерланд, Норвеги, НВУ, Дани 
гэх мэт улсад Сомали дах байдал 
сайжирсан гэдэг үндэслэлээр 
Сомалийн дүрвэгсдийг нутагтаа 
буцахыг шаардаж байв.

Аль-Шабаабын халдлагатай 
холбогдуулан хийгдэж буй аюулгүй 
байдлын арга хэмжээ гэх нэрээр 
дэлхийн хамгийн том дүрвэгсдийн 
хуаран Дабаабыг хаана гэж Кенийн 
засгийн газраас шахалт үзүүллээ. 
Сомалийн болон бусад орны 
дүрвэгсэдтэй Кенийн аюулгүй 
албаныхан зүй бус харьцсаныг 
шүүмжилсний хариуд эрх баригчид 
350,000 дүрвэгчийг Сомали рүү 
буцаана гэж сүрдүүлсэн нь энэ юм. 
Ингэснээр хэдэн мянган хүн эрсдэлд 
орж, Кени улс олон улсын хуулиар 
хүлээсэн үүргээ биелүүлээгүйд хүрэх 
юм.

Зөвхөн зэвсэгт мөргөлдөөнөөс 
болж биш, улстөрийн дарамт, эсвэл 
амьжиргаагаа сайжруулахын төлөө 
нутгаасаа дайжсан тоолж баршгүй 
олон дүрвэгч цагаач доромжлол, 
эс хүлцэл, алагчлал, дарамттай 
учирч байна. Тэдний олонх нь ус, 
хоол хүнс, эмнэлгийн тусламж, 
ариун цэвэр, боловсрол хангалтгүй 
хуаранд орогнож, ихэнх нь хүний 
наймааны сүлжээнд олз болсон.

Бурундид улстөр, нийгэм, 
эдийн засаг улам муудсанаас 

болоод 230,000 гаруй хүн 
хөрш орнууд руу зугтсан байна. 
Цэргийн Алба гэдэг нэрээр хүчээр 
хөдөлмөр эрхлүүлдэгээс болж 
мянга мянгаараа Эритрейгээс 
дүрвэж байна. Дүрвэх гэж байгаад 
баригдсан Эритрейн иргэн шүүхийн 
бусаар үг дуугүй баривчлагдах 
бөгөөд өмгөөлөгчтэй холбогдох 
боломжгүй, хүнд нөхцөлд 
хоригддог байна. Баривчилгааг 
эсэргүүцэн Этиопын хилээр орохыг 
завдсан хүмүүст “буудан хороох” 
ялын бодлого үйлчилдэг. Эритрейн 
хилийг давж чадсан ч гэсэн Судан, 
Ливи, Газар дундын тэнгисээр 
дамжин Европ хүртлээ зэвсэгт, гэмт 
бүлэглэлүүдэд барьцаалагдахаас 
эхлээд олон аюултай тулгардаг. 

Малавид бүртгэлгүй цагаачийг 
хорих ялны хэмжээнээс хэтрүүлэн 
хорьж, суллагдах, албадан гаргах 
бололцоо нь хязгаарлагддаг 
байна. Өнгөрсөн оны сүүлээр гэхэд 
Этиопын голдуу 100 гаруй хоригдол 
хүнээр дүүрсэн шоронд ийм 
маягаар хоригдож байв.

Өмнөд Африкийн засгийн 
газраас зохих хамгаалах, сэргийлэх 
тогтолцоо бүрдүүлж чадаагүйн 
уршгаар гаднын дүрвэгч, цагаач 
уруу болон тэдний эрхэлж буй аж 
ахуй руу халдах нь элбэг байна.

Олон улсын хуулиар гэмт хэрэгт 
тооцсон хэрэгт ял завших

Зэвсэгт мөргөлдөөн хүрээнд 
голлон үүсч буй хүний эрхийн 
ноцтой зөрчилд ял завшуулж 
байгаа нь үнэн мөн, шударга 
ёсонд итгэх иргэдийн итгэлийг 
сулруулж, тогтворгүй байдал, 
зөрчлийг улам дэвэргэж байна. 
Камерун, ТАБНУ, Нигери, Сомали, 
Өмнөд Судан, Судан гэх мэт улсын 
засгийн газраас ял завшуулахгүй 
байх тал дээр олигтой ажиллахгүй 
байгаа тул олон улсын хуулийг 
зөрчин, гэмт хэрэг зөрчсөн нэгэн 

хариуцлага хүлээхгүй байна.
Зэвсэгт хүчин болон Боко 

Харамынхны олон улсын хууль 
зөрчсөн гэмт хэрэг, бусад хүний 
эрхийн ноцтой зөрчлийг мөрдөн 
илрүүлнэ гэж Нигеригийн шинэ 
Ерөнхийлөгч амалсан ч тэр тал 
дээр юу ч хийсэнгүй. Засгийн газар 
өөрийнхөө цэргийнхэнд хариуцлага 
тооцож чадаагүй бөгөөд Боко 
Харамын гишүүн байж магадгүй 
гэсэн хэдэн хүнийг л шийтгэжээ. 
Харин ОУЭШ-ийн яллагч хүн 
төрөлхтний эсрэг гэмт хэрэг болон 
дайны гэмт хэргийн шинжтэй 
найман тохиолдол олсон бөгөөд 
үүний зургаа нь Боко Харамтай, 
хоёр нь Нигерийн зэвсэгт хүчинтэй 
холбоотой байна.

АХ-ны Өмнөд Суданы асуудал 
хариуцсан Хорооны аравдугаар 
сарын 26-нд гаргасан тайлан 
гарсан, мөн АХ-ны хосолсон шүүх 
байгуулах шийдвэрийн үндэслэл 
болсон наймдугаар сарын энхийн 
гэрээ байгуулсан ч түүнийг бий 
болгох тал дээр ахиц гарсангүй. 
Өмнөд Судан дахь хосолсон 
шүүх нь Африкаар удирдуулсан, 
Африкийн өмчлөлд байдаг 
хуульзүйн механизм байхаар 
тунхаглагдсан билээ.

Дөрөвдүгээр сард ТАБНУ-
ын Үндэсний Шилжилтийн 
Зөвлөлөөс хариуцлагын тогтолцоог 
сайжруулах тал дээр нааштай 
алхам хийж, Эрүүгийн Тусгай Шүүх 
байгуулах хууль баталсан юм. Гэвч 
2003 оноос хойших дайны гэмт 
хэрэг болон хүн төрөлхтний эсрэг 
гэмт хэргийг мөрдөн шалгах, яллах 
зорилготой энэ шүүх байгуулагдах 
тал дээр урагшгүй хэвээр байна. 

Суданы ерөнхийлөгч Аль-
Башир АХ-ын дээд чуулганд 
оролцохоор зургадугаар сард 
Йоханнесбург хотноо хүрэлцэн 
ирэхэд буцаад явах боломжийг 

нь олгосноороо Өмнөд Африкийн 
засгийн газар олон улсын эрхзүйн 
үүргээ гүйцэтгэж чадаагүй юм. Тэр 
үед Дарфур дахь хүн төрөлхтний 
эсрэг болон дайны гэмт хэрэг, 
геноцидтой холбогдуулан ОУЭШ-
ээс баривчлах хоёр ч зөвшөөрөл 
гарч, мөн Өмнөд Африкийн дээд 
шүүхийн тогтоолоор түүнийг 
улсаас гарахыг хориглосон 
байсан билээ. Ерөнхийлөгч Аль-
Баширыг баривчилж, ОУЭШ-ийн 
өмнө авчрах үүргээ хөсөрдүүлсэн 
олон орны жагсаалтанд Өмнөд 
Африк ийм нэмэгдлээ. Африкийн 
Үндэсний Конгрессээс аравдугаар 
сард Өмнөд Африк ОУЭШ-ээс 
гарах хэрэгтэй гэсэн шийдвэр 
гарсан тухай таагүй мэдээлэл 
гарав. Оны сүүлийн байдлаар ямар 
нэг арга хэмжээ авагдсан талаар 
мэдээлэл алга байна.

Зааны Ясан Эргийн ерөнхийлөгч 
Уаттара энэ дөрөвдүгээр сард тус 
улсын тэргүүн хатагтай асан Симона 
Гбагбог хүн төрөлхтний эсрэг 
гэмт хэрэгт буруутган баривчлах 
зөвшөөрөл байсаар байтал ОУЭШ-
руу цаашид хэрэгтэн шилжүүлэхгүй 
тухай шийдвэрээ мэдэгдсэн.

ОУЭШ-ийн хараат бус байдлыг 
сулруулж, хүн төрөлхтний эсрэг 
гэмт хэрэгт буруутгагдаад буй 
одоогийн улстөрийн удирдагчдадаа 
ял завших зорилготой улстөрийн 
ажиллагаа АХ болон зарим улс 
орноос гарсаар байна. Кенийн 
дэд ерөнхийлөгч Руто, Суданы 
ерөнхийлөгч Аль-Баширын 
эсрэг ОУЭШ-ийн шийдвэрийн 
хэрэгжилтийг зогсоох буюу 
удаашруулах хүсэлтээ татан авсан 
шийдвэрээ АХ-ны ассемблейгээс 
энэ зургадугаар сард гаргалаа. 
Кенийн засгийн газраас арван 
нэгдүгээр сард болсон ОУЭШ-
ийн улстөрийн хяналтын бүтэц 
болох Улстөрийн намуудын 

14-р ассемблейд (УТНА) Дэд 
ерөнхийлөгч Рутогийн шүүх 
ажиллагаанд саад хийх зорилгоор 
нөлөөлөхийг оролдсон юм. 
Тэд ОУЭШ-ээс гарна хэмээн 
сүрдүүлжээ. Арван нэгдүгээр сард 
Намибийн засгийн газар ч бас 
ОУЭШ-ээс гарахаар сүрдүүлсэн.

Харин энэ арван нэгдүгээр 
сард БНАКУ-ын сенатаас ОУЭШ-
ийн Ромын дүрмийн хэрэгжилтийг 
хангах дотоодын эрхзүйн 
зохицуулалтыг дэмжих шийдвэр 
гарсан нь нааштай хэрэг болов. 
Арван нэгдүгээр сард болсон 14-р 
УТНА-н үеэр ОУЭШ-ийн Ромын 
тогтоолд хамаарах Африкийн 
улстөрийн олон нам ОУЭШ-ийг 
хүчтэй дэмжихээ болон түүний 
хараат бус байдлыг сулруулах 
ямар ч саналыг дэмжихгүй гэдгээ 
илэрхийлсэн юм. Долдугаар сарын 
эхэнд Сенегалд 1982-оос 1990 оны 
хооронд үйлдэгдсэн хүн төрөлхтний 
эсрэг гэмт хэрэгт, дайны гэмт 
хэргийн нь төлөө Хиссен Хабрегийн 
шүүх хурал болсон нь Африк дахь 
ял завшихын эсрэг тэмцлийн хувьд 
томоохон үр дүн боллоо.

Эзний Эсэргүүцлийн Арми 
(ЭЭА)-ийн үйл ажиллагааны 
хохирогчдын асуудал ОУЭШ-т 
ЭЭА-ийн коммандлагч асан гэгдэх 
Доминик Онгвенаг энэ нэгдүгээр 
сард хүлээлгэн өгснөөр нааштайгаар 
шийдэгдэх алхам боллоо. 

СОНГУУЛЬ, ШИЛЖИЛТИЙН ХҮРЭЭНД 
ОЛОН УРГАЛЧ ҮЗЛИЙГ ХАВЧИХ НЬ
Энэ жил тус тивд ерөнхийлөгчийн 
болон ерөнхий сонгууль нийт арван 
таван удаа болсон боловч олонх нь 
хүний эрхийг зөрчиж, хязгаарласан 
байдалтай болж өнгөрөв. Бурунди, 
БНКУ, Зааны ясан эрэг, БНАКУ, 
Этиоп, Гвиней, Судан, Танзани, 
Того, Уганда, Замби зэрэг 
оронд эсэргүүцэл илэрхийлэхийг 

хориглож, жагсагчид руу дайрч, 
улстөрийн өрсөлдөгчид, хүний 
эрхийн хамгаалагчид, сэтгүүлчдийг 
үндэслэлгүй баривчилсан билээ.

Тавдугаар сард болон Этиопын 
ерөнхий сонгууль нь сонгуулийг 
хянаж байсан иргэний нийгмийн 
байгууллагуудыг хавчих, тайван 
жагсагчид руу шаардлагагүй их 
хүчээр халдах, улстөрийн сөрөг 
хүчний хянагчдад дарамт үзүүлэх 
зэргээр будлиантсан юм. Санал 
хураах байранд байсан хүмүүсийг 
аюулгүйн албаныхан зодож, бэртээж, 
бүр аминд нь хүрсэн бөгөөд сөрөг 
хүчний удирдагчдын дөрөв нь 
шүүхийн бусаар цаазаар авахуулжээ.

Гвинейд сонгуулийн үйл явцтай 
холбоотой хурцадмал байдал 
нь өөр өөр намын дэмжигчид, 
мөн жагсагчид болон хүчний 
байгууллагын хооронд сөргөлдөөн 
үүсэхэд хүргэсэн бөгөөд эцэст нь 
хүчний байгууллага аминд хүрэх 
зэвсэг хэрэглэхэд хүрсэн байна.

Суданы ерөнхийлөгчийн 
болон парламентын сонгуулийн 
үр дүнд Аль-Башир дахин 
сонгогдсон ч сөрөг хүчнийхэн 
сонгуулийг эсэргүүцэж, сонгуулийн 
ирц хангалтгүй байхад санал 
луйвардан, будлиантуулсан талаар 
мэдээлэл бий. Сонгууль дөхөх 
тусам Суданы эрх баригчид үзэл 
бодлоо илэрхийлэх эрх чөлөөг 
улам боогдуулж, хэвлэл мэдээлэл, 
иргэний нийгмийн байгууллагууд, 
улстөрийн сөрөг хүчнийг 
хавчиж, өрсөлдөгчөө олноор нь 
баривчилсан юм. 

Буркина Фасо, Бурунди, БНАКУ, 
БНКУ улсад гуравдахь удаагаа 
эрх баригч хүчин болж үлдэх 
гэсэн одоогийн эрх баригчдын 
оролдлогын уршгаар эсэргүүцэл 
гарч, улмаар төрийн хүчээр дарсан 
юм. Бурундид эсэргүүцлийн 
хөдөлгөөнийг хүчний байгууллагаар 

хэрцгийлэн дарсан бөгөөд 
ерөнхийлөгч Нкурунзизыг дахин 
сонгогдохыг эсэргүүцэж байгаа 
этгээдүүдийн эсрэг эрүү шүүлт, зүй 
бус харьцаа улам ихэсч байна. 
Есдүгээр сараас хойш нөхцөл 
байдал улам дордож, хүний аминд 
хүрэх явдал бараг өдөр тутам гарч, 
шүүхийн бусаар цаазаар авах, 
үндэслэлгүй баривчлах, хүчээр 
сураггүй болгох хэвийн үзэгдэл 
болжээ. Дөрөвдүгээр сараас 
есдүгээр сарын хооронд 400 гаруй 
хүн амиа алдсан байна.

Есдүгээр сард Буркина Фасод 
Ерөнхийлөгчийн аюулгүй байдлын 
хороо (ЕАБХ) гишүүд цэргийн 
эргэлт хийхээр оролдож, улмаар 
Ерөнхийлөгч, ерөнхий сайд 
зэрэг улстөрийнхөө удирдагчийг 
барьцаанд авсан нь олон нийтийн 
тэмцлийг өдөөсөн юм. Зэвсэгт 
хүчнийхэнд дийлдэн ухрахад 
хүрэхээсээ өмнө эсэргүүцлийг 
дарахын тулд аминд хүрэх зэвсэг 
хүртэл ашиглаж байсан байна.

Гамбид 2014 оны 12-р сард 
болсон цэргийн эргэлт хийх 
оролдлогод хамаатай гэж 
сэжиглэгдсэн хүмүүсийн төрөл 
садныг хүчний байгууллагууд 
үндэслэлгүй баривчлан, хорьжээ. 
Мөн түүнд оролцсон гэгдэх гурван 
цэргийг цаазаар авсан. 2014 оны 
цэргийн эргэлт хийх оролдлогоос 
хойш Лесотод улстөрийн тогтворгүй 
байдал үргэлжилсээр байна.

2016 онд болох ерөнхийлөгчийн 
сонгуультай холбогдуулан БНАКУ, 
Угандад үзэл бодлоо илэрхийлэх 
зэрэг хүний үндсэн эрхийг хавчиж 
байна. БНАКУ-ын 14 жил засгийн 
эрх барьсан ерөнхийлөгч Кабилаг 
дахин засгийн эрхэд санаархаж 
болохгүй гэх хандлага давамгайлж 
байгаа боловч эрх мэдэлтнүүд 
хүний эрх хамгаалагч, сэтгүүлчдэд 
халдан, жагсаал цуглааныг 

хэрцгийгээр тараан дарж байгаа 
юм. Ерөнхийлөгч Мусевени 
2016 оны хоёрдугаар сард 
тавдахь удаагаа ерөнхийлөгчийн 
сонгуульд өрсөлдөх гэж буй 
Угандад улстөрийн сөрөг 
хүчний удирдагчид, тэр дундаа 
нэр дэвшигчдийг үндэслэлгүй 
баривчилж, тайван цуглааныг хэт 
хүчээр сарниулж байна.

Иргэний орон зай хумигдаж, 
хүний эрхийг хамгаалагчдад 
халдаж байна

Зөвхөн сонгуультай 
холбоогүйгээр улс орнууд үзэл 
бодлыг нухчин дарж, үзэл 
бодлоо илэрхийлэх эрх чөлөөг 
боогдуулж байна. Тайван 
жагсаалыг шаардлагагүй их 
хүчээр тараах нь олон. Иргэний 
нийгмийн байгууллагууд, хүний 
эрхийн хамгаалагчид иргэний 
орон зайг хязгаарлахад чиглэсэн 
хууль эрхзүйн орчинд буюу маш 
эрсдэлтэй нөхцөлтэй нүүр тулж 
байгаа юм.

Хязгаарлалт, хараа хяналт 
нэмэгдүүлэх чиг хандлага Ангол, 
Бурунди, Камерун, Чад, БНКУ, 
Зааны ясан эрэг, Экваторын Гвиней, 
Гамби, Кени, Лесото, Мавритан, 
Нигер, Руанда, Сенегал, Сьерре 
Леоне, Сомали, Свазиланд, Того, 
Уганда, Замби, Зимбабве гээд олон 
оронд ажиглагдаж байна.

Анголд тайван замаар эрх 
баригчдаас хариуцлага шаардсан 
идэвхитнүүдийг дур зоргоор 
баривчлах гэх мэтээр үзэл бодлыг 
хавчих, үндсэн эрх чөлөөг шууд 
зөрчих байдал улам нэмэгдлээ. 

Эритрейд мянга мянган 
улстөрийн хоригдлууд үндэслэлгүй 
хоригдсоор байна. Улстөрийн 
сөрөг хүчин, олон нийтийн идэвхи, 
хараат бус хэвлэл мэдээлэл, эрдэм 
шинжилгээний эрх чөлөө орших 
ямар ч орон зай байхгүй байгаа юм.

Өмнөд Суданд сэтгүүлч, хүний 
эрх хамгаалагч, иргэний нийгмийн 
байгууллага айдас, дарамтгүйгээр 
үйл ажиллагаа явуулах боломж 
улам багассаар байна.

Үзэл бодлоо илэрхийлэх, 
эвлэлдэн нэгдэх эрх чөлөөг 
боомилох явдал Мавританд 
даамжирч, боолчлолын эсрэг лоозон 
барьсныхаа төлөө идэвхитнүүд 
шоронд хоригдох боллоо. 
Сенегалын эрх баригчид улстөрийн 
намын дэмжигчид болон хүний 
эрхийг хамгаалагчдын жагсаалыг 
хориглож, тайван жагсаалыг гэмт 
хэрэгт тооцсон хэвээр.

Сэтгүүлчдийг дарамталж, 
сүрдүүлж, баривчлах тохиолдол 
Танзанид гарлаа. Нэгдсэн утгаараа 
үзэл бодлоо илэрхийлэх эрх 
чөлөөг боомилсон дөрвөн хууль 
Парламентаас баталсан юм.

Замбид цагдаагийн хүчин 
Нийтийн Хэв Журмын Хуулийг 
хэрэгжүүлж, эвлэлдэн нэгдэх эрх 
чөлөөг хязгаарлаж байна. Зимбабве 
улсад иргэний нийгмийн радио 
станцын лицензийн төлөө кампанит 
ажил өрнүүлэгсдийг баривчлах, 
мөрдөх, дарамт шахалт үзүүлэх, 
айлган сүрдүүлэх замаар нухчин 
дарж, үзэл бодлоо илэрхийлэх эрх 
чөлөөг эрх баригчид боогдуулж 
байна.

АЛАГЧЛАЛ, ГАДУУРХАЛ
АХ-ноос 2015 оныг “Африкийн 
2063 хөтөлбөрийн төлөөх 
Эмэгтэйчүүдийг дэмжих, хөгжүүлэх 
жил” болгон зарласан ч олон 
оронд соёлын уламжлал, хэм 
хэмжээ болон хүйсээс хамаарсан 
алагчлалыг шударга бус хуулийн 
хүрээнд бүтэцжүүлсэнээс болж 
охид эмэгтэйчүүдийн эрх 
зөрчигдөж, алагчлал, гадуурхалын 
золиос болсоор байна. Зэвсэгт 
мөргөлдөөн болон олон тооны 

дүрвэгч, цагаачид орогнож байгаа 
газар охид эмэгтэйчүүд бэлгийн 
хүчирхийлэлд өртөх нь элбэг. 
Гэхдээ, Буркина Фасо, Мадагаскар, 
Зимбабве тэргүүтэй зарим оронд 
насанд хүрээгүй гэрлэлтийг зогсоох 
үндэсний хөтөлбөр хэрэгжиж 
эхэлсэн юм.

Лесби, гей, бисексуал, 
трансжендэр, интерсекс (ЛГБТИ) 
гэгдэх хүмүүсийг хавчих, гэмт 
хэрэгт холбогдуулах зэргээр 
дарамтлах явдал Камерун, Нигери, 
Сенегал, Өмнөд Африк гэх мэт 
оронд үргэлжилж байна.

НҮБ-ын Ээлжит дүгнэлт 
хэлэлцүүлэгт дурдсан 
зөвлөмжүүдийг Малави улс 
хүлээн зөвшөөрч, ЛГБТИ иргэдийг 
халдлагаас хамгаалж, тэдний 
эрхэнд халдагсдыг хариуцлагад 
татаж, эрүүл мэндийн үйлчилгээг 
хүртээмжтэй байлгах тухайд арга 
хэмжээ авахаар болсон. Гэхдээ 
насанд хүрэгчид хоорондоо 
зөвшилцөн ижил хүйстний 
харилцаанд орсон тохиолдолд гэмт 
хэрэгт тооцогддогийг өөрчилж, 
Эрүүгийн хуульдаа нэмэлт өөрчлөлт 
оруулах зөвлөмжийг хүлээн аваагүй 
байна.

Өмнөд Африкт төвтэй ЛГБТИ 
иргэдийн эрхийг хамгаалах 
байгууллага болох Африкийн 
Лесби нарын Эвсэл (АЛЭ)-д 
Африкийн хорооноос Гамбид 
болсон 56-р ээлжит хуралдаанд 
ажиглагчийн статустай оролцох эрх 
олгосон. Гэвч, түүний дараагийн 
Өмнөд Африкт болсон АХ-ны 
дээд чуулганд, АХ-ны гүйцэтгэх 
зөвлөлөөс АЛЭ-д олгосон 
ажиглагчийн статусыг цуцлахаас 
нааш Хорооноос үйл ажиллагааны 
тайланг хүлээн авахгүй гэсэн 
нь Хороо тэрхүү шийдвэрээсээ 
буцахаас өөр аргагүй болох вий 
гэсэн айдсыг дагуулж байна.

Ерөнхийлөгчийн уриалга 
гарсаар байтал Малавид хар 
домын үйлд ашиглагддаг тул 
биеийн хэсгүүдийг худалдах 
зорилгоор албино иргэдэд хувь 
хүмүүс болон бүлэглэлүүд халдах 
байдал улам нэмэгдлээ. Танзанид 
албино иргэдийг хамгаалах зохих 
тогтолцоог бий болгож чадаагүй тул 
жаахан охины биеийн хэсгүүдийг 
ашиглахын тулд аминд нь халдсан 
бөгөөд бүртгэгдсэн мэдээллээр бол 
хулгайлж, зэрэмдэглэж, мөчилсөн 
байжээ. 

ЦААШДЫН ХАНДЛАГА
Ноднин болсон үйл явдлууд Африк 
дахь хүний эрхийн асуудлаарх 
бэрхшээлийн цар хүрээ болон 
гүнзгийрлийг харуулснаас 
гадна олон улсын болон бүс 
нутгийн байгууллагаас зэвсэгт 
мөргөлдөөнийг шийдвэрлэх хүчтэй, 
тодорхой, тууштай арга хэмжээ 
авах замаар дэлхий нийтийн 
дүрвэгсдийн асуудлыг нэг тийш 
болгож, сая сая хүмүүсийн аж 
амьдралыг хамгаалах яаралтай 
шаардлага байгааг улам тодорхой 
болгож өглөө. 

Африкийн улсууд дотооддоо 
болон хөрш орнуудынхаа түвшинд 
хариуцлага сахиулах зайлшгүй 
шаардлага байгааг энэ жилийн 
үйл явдлууд харуулав. Үүний 
хүрээнд ОУЭШ-ийн эсрэг улстөрийн 
дайралт хийхээ зогсоох хэрэгтэй 
юм. Хүний эрх болон олон улсын 
хуулийг зөрчсөн тохиолдолд 
хариуцлага хүлээлгэх үр дүнтэй 
тогтолцоо бүрдүүлэх нь Африк 
даяар томоохон өөрчлөлт суурь 
болно.

Энэ жилийг Африкийн хүний 
эрхийн жил гэж зарласнаас гадна 
2016 онд Африкийн Тунхагийн 
баталсны 35 жил, Тунхаг хэрэгжиж 
эхэлсний 30 жилийн ой, Африкийн 

шүүх байгуулагдсаны 10 жилийн 
ой тохиож байгаа юм. Ийм чухал 
ойн жил болж байхад тус тивд 
аяндаа эрчээ авч буй хүний эрхийн 
хөдөлгөөнүүдийг сонсож, тэдэнтэй 
хамтран ажиллах явдал Африкийн 
олонхи удирдагчдын хувьд том 
бэрхшээл болоод байна.

АМЕРИКИЙН БҮС 
НУТГИЙН ТОЙМ
Америкийн бүс нутаг дахь хүний 
эрхийн асуудал ямар хурцадмал 
болохыг 2015 онд болсон үйл 
явдлууд харууллаа. Алагчлал, 
хэрцгийлэл, тэгш бус байдал, 
сөргөлдөөн, аюултай орчин, 
ядуурал, хүрээлэн буй орчны 
доройтол, шударга ёс сахиулахгүй 
байгаа нь бүс нутгийнхаа хүний 
эрхийг хамгаалах үйлс болон 
үндсэн эрх чөлөөнд аюул занал 
учруулж байна.

Бүс нутгийн ихэнх орон хүний 
эрхийн хэлэлцээр, хэм хэмжээг 
дэмжиж, соёрхон баталсан ч сая 
сая хүний хувьд эрхээ эдлэх тухай 
асуудал хоосон мөрөөдөл хэвээр 
байгаа нь сүүлийн хоёр жилд хүний 
эрхийн байдал улам муудаж байгаа 
хандлагыг баталгаажуулав.

Ял завших явдал соёл болж 
түгсэн нь хүний эрх зөрчигчдөд 
ямар нэгэн үр дагавараас айхгүй 
байх боломж олгож, хуулийн 
засаглалыг сулруулж, олон сая 
хүний хувьд үнэн мөн, шударга ёсыг 
үгүйдүүлж байна. Сул, нөөц дутмаг, 
авилгажсан аюулгүйн болон шүүх 
тогтолцоо, тэдний хараат бус, чигч 
байдлыг хангах улстөрийн хүсэл 
зориг дутуу байгаа нь ял завшихыг 
улам дэвэргэж байгаа юм.

Ноднингийн турш хүний эрхийн 
асуудалд гэмт хэргийн сүлжээний 
нөлөө ихсэх, үндэстэн дамнасан 
корпорациудын үйл ажиллагаа 
нөлөөлж эхлэх тэргүүтэй нийгэм, 
улстөрийн асуудлуудыг эрх 
баригчид цэргийн хүчээр шийдэх 
аргыг голлон хэрэглэж байлаа. 

Үүнтэй зэрэгцээд энэ бүс нутагт 

аминд халтай хэрцгийлэл түгээмэл 
хэвээр байна. Дэлхийн хамгийн 
аюултай 10 орны найм нь Латин 
Америк, Карибын тэнгисийн орон 
бөгөөд дэлхий даяарх дөрвөн 
харгис аллага болгоны нэг нь 
Бразил, Колумб, Мексик, Венесуэл 
улсад болж байна. Латин Америкт 
болсон 100 хүн амины хэргийн 
20 нь хариуцлага хүлээдэг. Зарим 
оронд бүр цөөн. Ялангуяа Эль 
Сальвадор, Гайана, Гондурас, 
Ямайка, Тринидад ба Тобаго, 
Венесуэлд харгис гэмт хэрэг их 
гардаг.

Үндэстэн дамнасан корпорациуд 
хүний эрхийн зөрчилд орооцолдох 
нь ихэсч энэ бүс нутгийн хүний 
эрхийн байдалд аюул учруулсаар 
байна. Ялангуяа ашигт малтмалын 
олборлох мэт тодорхой байгалийн 
баялаг, газар нутагтай холбоотой 
үйл ажиллагаа эрхлэгчид уугуул 
иргэд, бусад үндэсний цөөнх болон 
жирийн тариачдын газар нутаг дээр 
үйл ажиллагаа явуулах тохиодолд 
ийм асуудал үүсдэг.

Нийгэм-хүрээлэн буй орчны 
асуудлаарх сөргөлдөөн хэрцгийлэл, 
хүний эрхийн зөрчлийн шалтгаан 
болж байна. Газар нутаг, уул ус, 
байгалийн баялагаа хамгаалах 
гэсэн хүний эрхийн хамгаалагчид, 
идэвхитнүүд амь насаа алдах, 
хүчээр сураггүй болгох болон бусад 
гэмт халдлагад өртөх нь ихэслээ. 
Гондураст дотоодын иргэний 
нийгмийн байгууллага томоохон 
газар эзэмшигчтэй холбоотой 
хувийн хамгаалалтын албаны 
дайралтад өртжээ. Бразилд газар 

нутаг, байгалийн баялагийн төлөөх 
сөргөлдөөнөөс болж цөөнгүй хүн 
амиа алдсан байна.

Америкийн Улсуудын 
Байгууллага (АУБ) дээр Уугуул 
Иргэдийн Эрхийн Тухай Америкийн 
Тунхагийг эцэслэх талаар хэлэлцээ 
зарим орны энэ төслийг сулруулах 
гэсэн оролдлого, Уугуул Иргэд 
нь дуу хоолойгоо хүргэх саадаас 
болоод үр дүнд хүрсэнгүй. Яг хэрэг 
дээрээ Уугуул Иргэдийн эрхийн 
хамгааллыг үл тоомсорлосон 
байдаг дотоодын хуулийг 
баримтлах тухай заалт оруулах 
саналыг цөөнгүй орон гаргасны 
дараа Уугуул Иргэдийн төлөөлөл 
хэлэлцээрийг үргэлжлүүлэхээс 
татгалзсан юм.

Үүний зэрэгцээ Мексик, Төв 
Америк орчмын эдийн засгийн 
хүнд байдал, аюултай нөхцөл, 
хэрцгийллээс болж хүмүүс тэр 
дундаа харгалзах хүнгүй хүүхдүүд 
гэр орноо орхиж, хэрцгийллээс 
холдох, амьдралаа сайжруулахаар 
хил давах нь олширлоо. 

Хүний эрхийн хамгаалагчид үйл 
ажиллагааныхаа төлөө халдлагад 
өртсөөр байна. Улс орнууд 
иргэний орон зайг хавчих, олон 
ургалч үзлийг гэмт хэрэгт тооцох 
нь нэмэгдэхийн хэрээр хүний 
эрхийн төлөө зогсох нь аюултай, 
бүр аминд халтай сонголт болж 
хувирав. 

Эрүү шүүлт болон зүй бус 
харьцааны талаарх мянга мянган 
гомдол, шүүхийн бус аргаар 
цаазаар аваачсан тохиолдлуудаар 
хэзээний элбэг Мексик улсын 
хувьд хүний эрхийн гамшиг 
үндэсний хэмжээнд хүрсэн нь оны 
сүүл гэхэд 27,000 гаруй хүн ор 
сураггүй байгаагаас харагдлаа. 
Сүүлийн жилүүдэд Мексикт 
гарсан хамгийн ноцтой хүний 
эрх зөрчсөн тохиолдлуудын нэг 

болох Аиотзинапагийн багшийн 
коллежийн 43 оюутан хүчээр 
сураггүй болсноос хойш бүтэн нэг 
жил энэ есдүгээр сард тохиосон ч 
түүнийг мөрдөн шалгах тал дээр 
доголдолтой хэвээр байна.

Венесуэл улсад 43 хүн амиа 
алдаж, хэдэн зуун хүн бэртэж, 
хэдэн арваараа эрүүдүүлэх буюу 
зүй бус харьцах бусад хэлбэрийн 
золиос болсон томоохон 
жагсаалаас хойш нэг жил 
өнгөрөөд байхад түүний төлөө 
хэн ч хариуцлага хүлээгээгүйгээс 
гадна эрх баригчдын тушаалаар 
үндэслэлгүйгээр баривчлан 
хоригдсон хүмүүсийн нэг нь ч 
суллагдаагүй байна. Оны сүүл 
гэхэд жагсаал, тэмцэл багассан 
ч эсэргүүцлийг үл тэвчих засгийн 
газрын хандлага нь хүний эрх 
хамгаалагчдад заналхийлэл, 
дарамт, халдлага болон тусч, 
хүчний байгууллагууд ямарваа 
тэмцлийг шаардлагагүй их хүчээр 
дарсаар байгаа юм. Сөрөг хүчний 
улстөрчид болон идэвхитнүүдэд 
халдаж байгаа нь конгрессын 
сонгууль шударга явагдаж байгаа 
эсэх талаар эргэлзээ төрүүлж эхлэв.  
Гуарико мужийн орон нутгийн 
сөрөг хүчний улстөрч Луис Мануэль 
Диаз сонгуулийн өмнөх жагсаалын 
үеэр буудуулж амиа алдсан билээ.

Парагвай дахь бэлгийн болон 
нөхөн үржихүйн эрхийн байдал, 
тэр дундаа хойд эцэгтээ дахин 
дахин хүчиндүүлж хөл хүнд болсон 
арван настай охины тохиолдол 
дэлхий нийтийн анхаарлыг татаж, 
үр хөндөлтийн эсрэг хуулийг 
нь эргүүлэн татах шаардлагыг 
тодотгосон юм. Жирэмслэлтээс 
болж тэр охины амь нас эрсдэлд 
учирч буйг харсаар байж 
засгийн газраас үр хөндөлтийг 
зөвшөөрөхөөс татгалзсаар байна.

Куба дахь хүний эрхийн 

нөхцөл салаа замын эхэнд байна. 
Америкийн орнуудын дээд 
чуулганд оролцсон, АНУ болон 
Кубын удирдагчдын түүхэн уулзалт 
болсон, Пап лам Францис Кубад 
айлчилсан зэргээрээ энэ жил олон 
улсын харилцаа сайжирсан жил 
болж, улстөрийн хоригдлуудыг 
сулласан зэрэг ахиц гарсан юм. 
Тэгсэн ч эрх баригчид эсэргүүцлийг 
нухчин дарж, үзэл бодлоо тайвнаар 
илэрхийлсэнийх нь төлөө мянга 
мянган иргэнийг дур зоргоороо 
баривчсан хорьсоор байна.

Бразилд, 2016 оны Олимпын 
Наадмын бэлтгэл бүтээн 
байгуулалтын хүрээнд Рио Де 
Жанеро дахь орон гэрээс нь 
иргэдийг зохих сануулгагүй, 
санхүүгийн нөхөн олговор өгөлгүй, 
очих газар нь тодорхойгүйгээр 
нүүлгэжээ. 

Колумбид засгийн газар болон 
Колумбын Хувьсгалт Зэвсэг Хүчин 
(КХЗХ)-ий хоорондох энхийн 
хэлэлцээрт ахиц гарч, 50 жилийн 
турш тус улсад үргэлжилсэн 
зэвсэгт мөргөлдөөн удахгүй дуусах 
найдвар төрж байна.

Ямайкагийн засгийн газраас 
2010 оны онцгой байдлын үеэр 
гарсан хүний эрхийн зөрчлийн 
асуудлыг Хянан Шалгах Хороо 
байгуулав. Тухайн үед хүчний 
байгууллага 76 хүний амь насанд 
халдсан бөгөөд түүний 44 нь 
шүүхийн бус аргаар цаазаар 
авахуулсан гэгддэг. Перугийн 
Ерөнхийлөгч эрүү шүүлтээс 
сэргийлэх үндэсний тогтолцоог 
соёрхон баталж, 1990-ээд оны 
хохирогчдын үндэсний бүртгэлийг 
хэрэгжүүллээ.

НҮБ-ын хүний эрхийн 
тайлангийн хяналтын дараагийн 
шат болох Ээлжит Дүгнэлт 
хэлэлцүүлгийн (ЭДХ) олон 
зөвлөмжийг АНУ хүлээн зөвшөөрч, 

Кубын Гуантанамо дахь АНУ-
ын хорих төвийг хаах, НҮБ-ын 
Хүүхдийн эрхийн конвенци, 
Эмэгтэйчүүдийн эсрэг ялгаварлан 
гадуурхалтын бүх хэлбэрийг устгах 
тухай НҮБ-ын конвенцийг соёрхон 
батлах, эрүүдэн шүүх гэмт хэрэгт 
хариуцлага тооцох зэргийг дэмжиж 
байгаагаа АНУ давтан илэрхийлэв. 
Гэвч оны сүүл гэхэд эдгээр 
зөвлөмжийн нэг нь ч хэрэгжээгүй 
байна.

НИЙТИЙН АЮУЛГҮЙ БАЙДАЛ БА 
ХҮНИЙ ЭРХ
Гэмт хэргийн сүлжээ болон ял 
завшин үйл ажиллагаа явуулж буй 
үндэстэн дамнасан корпорациуд 
гэх мэт төрийн бус оролцогчдын 
хэрцгийлэл болон нөлөөлөл 
ихэсч байгаа нь засгийн газрын 
хүний эрхийг хамгаалах чадварыг 
сорьсоор байна. Зэвсэгт хүчнийг 
үе үе оролцуулах гэх мэтээр гэмт 
хэргийн сүлжээг хяналтдаа авах гэсэн 
оролдлого нь хүний эрхийн ноцтой 
зөрчил, үзэл бодлоо илэрхийлэх, 
эвлэлдэн нэгдэх эрх чөлөөг 
боогдуулахад хүргэж байгаа юм.

Багам, Бразил, Чили, 
Доминиканы бүгд найрамдах улс, 
Эквадор, Гайана, Ямайка, Тринидад 
ба Тобаго, Венесуэл улсад цагдаа 
болон бусад хүчний байгууллагыг 
өргөн ашигласан тохиолдол олноор 
мэдээлэгдсэн.

Бразилын хүчний байгууллага 
эсэргүүцлийн хөдөлгөөнийг 
шаардлагагүй их хүчээр дарах нь 
олон. Цагдаагийн ажиллагааны 
үеэр хүний аминд хүрэх явдал их, 
үүнийг бараг хянан шалгадаггүй. 
Дээр нь ил тод байдал муугаас 
яг хэдэн хүн амиа алдсан тухай 
тодорхой тоо байдаггүй. Үүрэг 
гүйцэтгээгүй цагдаагийн ажилтнууд 
бүлэглэн хууль бусаар хүний аминд 
халдсан тохиолдол хэд хэдэн 

хотод гарсан. Мексикт цагдаа, 
цэргийнхний оролцсон хэд хэдэн 
буудалцаан мэдээлэгдсэн нь 
шүүхийн бус аргаар цаазаар авах 
явдал байгаагийн шинж юм.

Эквадор даяар үндэсний 
хэмжээний засгийн газрын эсрэг 
тэмцлийн хүрээнд давамгай хүч 
хэрэглэж, үндэслэлгүй баривчилгаа 
олноор хийсэн засгийн газрын 
хүчний байгууллага болон 
жагсагчдын мөргөлдөөн болсоор 
байна.

Перуд ашигт малтмал олборлох 
салбарын үйл ажиллагааг 
эсэргүүцэгчид дарамтад өртөж, 
хүчинд автаж, үндэслэлгүй 
баривчлагдаж байна. Хүчний 
байгууллагууд давамгай хүч 
хэрэглэсэн байж болох нөхцөлд 
долоон тэмцэгч буудуулан амиа 
алдсан юм.

Цагдаа нар цахилгаан бороохой 
хэрэглэснээс болж АНУ даяар дор 
хаяж 43 хүн амиа алджээ. Цөөнгүй 
хотод цагдаа нар давамгай хүч 
ашиглаж байгаагийн эсрэг тэмцэл 
өрнөсөн. Эрх баригчид мөн л яг 
хэдэн хүн хүчний байгууллагын 
ажиллагааны улмаас амиа алдсаныг 
тогтоож чадаагүй байна.

Венесуэлд гэмт хэргийн гаралт 
өндөр байгаагийн эсрэг нийтийн 
аюулгүй байдлыг хамгаалах 
ажиллагаа нь эргээд гэмт хэрэгт 
сэжиглэгдэж буй этгээдүүдийг 
шүүхийн бус аргаар цаазаар авах, 
дур зоргоор баривчлах, гэр бүлийг 
нь хүчээр нүүлгэх гэх мэтээр 
давамгай хүч ашиглах магадлал 
бий болгож байна.

ШУДАРГА ЁС ТОГТООЖ, ЯЛ 
ЗАВШИХЫГ ЗОГСООХ НЬ
Олон хүний хувьд шударга ёсыг зүй 
зохистойгоор хангуулж чадахгүй 
байгаа нь ялангуяа нийгмийн 
гадуурхагдсан, үгээгүй хэсгийн 

хувьд хүний эрхийн томоохон 
зөрчлийн суурь шалтгаан болж 
байна.

Цагдаагийн ажилтнууд 
авилгажиж, хүний эрх зөрчдөг 
нь эрүүгийн байцаан шийтгэх 
боловсронгуй бус системтэйгээ 
нийлээд хүчний болон хууль 
шүүхийн байгууллагадаа итгэх 
итгэлийг сулруулсан Гондурас 
улсад ял завших түгээмэл. Засгийн 
газраас АУБ-тай хамтран хууль, 
шүүхийн системээ шинэчлэхийн 
тулд авилгал болон ял завших 
явдалтай тэмцэхээ мэдэгдээд байна.

20-р зууны сүүлийн хагаст болсон 
улстөрийн зорилготой олон мянга 
аллага, хүчээр сураггүй болгосон 
тохиолдол гэх мэт шийдэгдээгүй 
хүний эрхийн зөрчлийг хянаж, 
үнэн мөнийг тогтоож, шударга 
ёс сахиулан, цагаатгах тал дээр 
улстөрийн хүсэл зориг хангалтгүй 
байсаар өдий хүрэв.

Аргентинд 1976-1983 оны 
цэргийн дэглэмийн үед хүн 
төрөлхтний эсрэг үйлдсэн гэмт 
хэргийг олон нийтийн шүүхээр 
хэлэлцэж, үүний хүрээнд найман 
шинэ зүйл анги нэмэгдсэн юм. 
Гэхдээ хүний эрх болон олон улсын 
хууль зөрчсөн иргэний, бизнесийн, 
хуульзүйн салбарынханд 
хариуцлага тооцож амжаагүй 
байна.

Чилид одоогоор хүний эрх 
зөрчсөн 1000 гаруй нээлттэй хэрэг 
байгаа бөгөөд хүчээр сураггүй 
болгосон мянга орчим хохирогчийн 
хэргийг шийдэх тал дээр удаашралтай 
байгааг хохирогчдын талын 
байгууллагууд буруушааж байна. 
Гэхдээ дуучин, улстөрийн идэвхитэн 
Виктор Ярайны баривчилгаа, аллага 
зэрэг хэрэгтэй холбогдуулан цөөнгүй 
цэргийн эрх мэдэлтнүүдэд ял 
оноогоод байгаа юм.

Гватемала хотын давж 

заалдах шатны шүүхээс 1986 
оны өршөөлийн хууль нь хүн 
төрөлхтний эсрэг гэмт хэрэг, 
геноцидод хамаарахгүй болохыг 
зарласан нь Ерөнхийлөгч, ерөнхий 
коммандлагч асан Хосе Эфрайн 
Риос Монттой холбоотой хэргийг 
хөөн хэлэлцэх хэвээрээ болохыг 
тодорхой болголоо.

Панама улсад ерөнхийлөгч асан 
Мануэль Нориегад Хелиодоро 
Португалын ор сураггүй болсонтой 
холбоотойгоор шүүх ажиллагаа 
Мануэль Нориегагийн өмгөөлөгч 
энэхүү шүүх ажиллагаа нь 
сэжигтэнийг шилжүүлэн өгөх 
нөхцөлтэй зөрчилдөж байна гэх 
үндэслэлээр давж заалдсанаас 
болж хойшилжээ. 

Гайтигийн ерөнхийлөгч асан 
Жон-Клауд Дувалиер 2014 онд нас 
барснаас хойш түүний засаглалын 
(1971-1986) үед үйлдэгдсэн хүн 
төрөлхтний эсрэг гэмт хэргийг 
мөрдөн байцаах ажиллагаанд ахиц 
бараг гарсангүй.

ЭРҮҮ ШҮҮЛТ БА ЗҮЙ БУС ХАРЬЦАА
Эрүү шүүлтийн эсрэг хүчтэй хууль, 
тогтолцоо бүс нутгийн хэмжээнд 
үйлчилж байгаа ч эрүү шүүлт, зүй 
бус харьцах явдал өргөн хэвээр 
бөгөөд эрх баригчдаас энэ төрлийн 
гэмт хэрэг үйлдсэн этгээдүүдэд 
хариуцлага тооцох, хохирогчдын 
хохиролыг арилгах тал дээр сул 
байна. Харгис, хүнлэг бус, доромж 
харьцаа хорих газар болон 
баривчилгааны үед нийтлэг бөгөөд 
шийтгэл ноогдуулах, хэрэг хүлээлгэх 
зорилгоор гэмт хэргийн сэжигнүүдэд 
голдуу ашиглагдаж байна.

Аргентинд эрүүдэн шүүсэн 
тохиолдлыг мөрдөн байцаагаагүй 
бөгөөд гэрчийг хамгаалах 
тогтолцоо байхгүй байна.

НҮБ-ын эрүүдэн шүүхийн 
асуудлаарх Тусгай Илтгэгч НҮБ-ын 

Хүний эрхийн зөвлөлд танилцуулсан 
тайлантай холбогдуулан энэ оны 
гуравдугаар сараас Мексик улс олон 
улсын хараанд ороод байна. Тус 
тайланд цагдаа болон бусад хүчний 
байгууллагын хүрээн дэх эрүү шүүлт 
болон ял завшихыг нарийвчлан 
тусгасан байлаа.

Бразилын шоронд эрүү 
шүүлт, зүй бус харьцах явдал 
хавтгай бөгөөд охид, хөвгүүдэд ч 
хэрэглэгддэг байна.

Багама, Боливи, Бразил, Гайти, 
Ямайка, АНУ, Венесуэлд хорих 
газрын нөхцөл хэт олуулаа, харгис 
дэглэмтэй, хүнс усны хүрэлцээ 
тааруу зэргээс эхлээд ерөнхийдөө 
хүнд байдаг.

ДҮРВЭГСЭД, ОРОГНОЛ ХАЙГЧИД БА 
ЦАГААЧИД
Хүмүүнлэгийн гамшгаас үүдэн Төв 
Америк, Мексикээр дамжиж буй 
харгалзах хүнгүй бага насныхан, 
насанд хүрээгүйчүүд голлосон 
дүрвэгсэд, цагаачдын хувьд АНУ-
ын хилээр орохыг оролдох үед 
хүний эрх нь ноцтой зөрчигдөж, 
дийлэнх нь хүнд нөхцөлд 
хоригдоход хүрч байна. Голдуу эрх 
баригчидтай хамтран ажилладаг 
гэмт бүлэглэлүүдийн дарамтад 
орж, хулгайлагдаж, алагдах нь 
олонтаа. Ялангуяа охид эмэгтэйчүүд 
бэлгийн хүчирхийлэлд өртөж, 
хүний наймааны золиос болох нь 
их байдаг.

АНУ-д өмнөд хилийг нь 
даван орж ирэх гэсэн хэдэн 
арван мянган гэр бүл, харгалзах 
хүнгүй насанд хүрээгүйчүүд 
энэ жил баривчлагдлаа. Гэр 
бүлүүд тус улсад үлдэх зорилгоо 
хэрэгжүүлэхийн тулд зохих эрүүл 
мэндийн тусламж, ариун цэвэр, 
ус, хуульзүйн зөвөлгөөгөөр 
хангагдаагүй орчинд олон сар 
хоригдож байна.

Бусад оронд цагаачид болон 
тэдний үр хойч нийтлэг алагчлалд 
өртдөг бөгөөд төр засгийн зүгээс 
тэрхүү гадуурхалыг сулруулах тал 
дээр арга хэмжээ авахгүй байна.

Байдлыг зохицуулах тал дээр 
хууль хэрэгжиж байгаа ч, 2013 онд 
Гайтигийн Үндсэн Хуулийн Цэцийн 
шийдвэрээр Доминиканы иргэншил 
нь дур зоргоор буюу нөхөн тооцох 
замаар цуцлагдсанаас болж 
Доминикан Бүгд Найрамдах Улсад 
амьдарч буй Гайти гаралтай хүмүүс 
тодорхой иргэншилгүй болоод 
байна. Доминиканы эрх баригчдаас 
зургадугаар сараас эхлэн хууль 
бус цагаачдыг дахин гаргаж эхэлнэ 
гэж мэдэгдсэний дагуу Гайтигаас 
ирсэн хэдэн арван мянган цагаач 
буцахаар шийдсэн, ихэнх нь ажил 
олгогч болон хөршүүдээс нь ирэх 
дарамт, гадуурхал, үзэл ядалтаас 
болгоомжлон энэ шийдвэрт хүрчээ. 
Үүний улмаас олон зуун хүн хилийн 
ойролцоох түр хуаранд орогнож 
байна.

Долдугаар сард НҮБ-ын 
Хүний Эрхийн Хорооноос 
цагаачид, дүрвэгсэдтэй холбоотой 
хүний эрхийн санаа зовоосон 
асуудлуудаар жилдээ багтаан 
тайлагнах уриалгыг Канад улсад 
дэвшүүлсэн. Шинэ засгийн газраас 
дүрвэгсэд, орогнол хайгчдад 
чиглэсэн Холбооны Эрүүл Мэндийн 
Түр Хөтөлбөрийг үргэлжлүүлж, 
эрүүл мэндийн үйлчилгээг 
сэргээхээ зарласан гэх мэт нааштай 
өөрчлөлтүүд гарлаа.

Наймдугаар сард Венесуэлаас 
дүрвэгсэд болон орогнол хайгчид 
багтсан 2000 гаруй Колумбын 
иргэд асуудал тавих, эд зүйлсээ 
цуглуулах ч завдалгүйгээр 
буцаагдлаа. Хүүхдүүд эцэг эхээсээ 
хагацсан тохиолдол ч гарсан 
байна. Олон хүн хүчээр нүүлгэн 
шилжиж, орон байраа устгуулсан 

бөгөөд зарим хоригдолтой зүй бус 
харьцжээ.

Арван хоёрдугаар сард Америк 
Дундын Хүний Эрхийн Хорооноос 
Никарагуагийн эрх баригчдын 
хүний эрх зөрчиж буй үйлдлийн 
дундаас Коста-Рика, Никарагуагийн 
хил дээр гацсан 4,500 Куба 
цагаачдын асуудлаар санаа зовж 
буйгаа илэрхийлж, АНУ руу дүрвэж 
буй Куба цагаачдын аюулгүй, 
хууль ёсны дагуу цагаачлалыг 
зөвшөөрөхийг Төв Америкийн 
орнуудад уриалсан юм.

УУГУУЛ ИРГЭДИЙН ЭРХ
НҮБ-ын Уугуул иргэдийн эрхийн 
тухай 2007 оны тунхагийг бүс 
нутгийн бүх улс хүлээн зөвшөөрсөн 
ч, эрхэнд халдах, давамгай хүч 
хэрэглэх, амь насанд нь хүрэх гэх 
мэт хүний эрхийн зөрчлүүд бүс 
нутгийн Уугуул иргэдийн эсрэг өдөр 
тутам гарсаар байгаа нь газар нутаг 
эзэмших, байгалийн баялаг, соёл, 
оршихуйгаа хамгаалахад нь аюул 
занал учруулж байна.

Ядуурал, гадуурхал, тэгш 
бус байдал, алагчлал Аргентин, 
Боливи, Канад, Чили, Колумб, 
Мексик, Парагвай, Перу улсад 
мянга мянган иргэнд нүүрлэж 
байгаа юм. Төрийн болон газар 
эзэмшигч, бизнесийн байгууллагууд 
гэх мэт төрийн бус оролцогчид 
эдийн засгийн хөгжлийн төлөө 
Уугуул иргэдийг төрөлх нутгаас нь 
хөөн зайлуулсаар байна.

Ашигт малтмал олборлох 
гэх мэт хөгжлийн төслүүдийн 
хүрээнд Уугуул иргэд чөлөөт, 
урьдчилсан, мэдээлэлжсэн, зүй 
ёсны зөвшилцөлд хүрэх эрхээ 
хөндүүлсээр байгаа нь тэдний 
соёл, хүрээлэн буй орчинд аюул 
учруулж, олноороо хүчээр нүүлгэн 
шилжүүлэхэд хүргэж байна. 

Уугуул иргэдэд халдах явдал 

Бразилд элбэг бөгөөд ийм төрлийн 
хэргийнхээ төлөө хариуцлага 
хүлээх нь цөөн. Уугуул иргэдийн 
орших нутгийг заах чиг үүрэг нь 
засгийн газрын гүйцэтгэх нэгжээс 
зохицуулах нэгжид шилжүүлсэн 
нэмэлт өөрчлөлт Үндсэн хуульд 
орсон нь Уугуул иргэдийн газар 
нутаг эзэмших, ашиглах эрхэд 
сөргөөр нөлөөлөх магадлалтай 
болголоо. Оны эцсийн байдлаар 
тус нэмэлт өөрчлөлтийг батлах 
зөвшөөрөл Сенат дээр хүлээгдэж 
байна.

Саухоиамакса иргэдэд газар 
нутагтаа буцах боломжийг нь 
олгохоор батлагдсан 2014 оны 
албадан хураах хуулийг хүчингүй 
болгох хоёрдахь оролдлогыг 
Парагвайн Дээд Шүүхээс няцаагаад 
байна. Газар эзэмшигчийн эсрэг 
иргэдийн гаргасан нэхэмжлэлийн 
шийдвэр оны сүүлийн байдлаар 
гараагүй хүлээгдэж байна.

Эквадорын эрх баригчид 
Америк Дундын Хүний Эрхийн 
Шүүхийн 2012 оны Сараякугийн 
Кичва иргэдийн талд гарсан 
тогтоолыг хэрэгжүүлсэнгүй. Энэ 
шийдвэрт Кичва иргэдийн газар 
нутаг дээрх тэсрэг бодисыг бүрэн 
үгүй болгох, хууль, бодлого, аж 
амьдралд нь нөлөөлөхүйц арга 
хэмжээний тухай уугуул иргэдийн 
чөлөөт, урьдчилсан, мэдээлэлжсэн 
зөвшилцлийг баталгаажуулах 
зэргийг тусгасан юм. 

ХҮНИЙ ЭРХ ХАМГААЛАГЧДАД 
НҮҮРЛЭСЭН ЭРСДЭЛ
Бүс нутгийн хэмжээнд хүний 
эрхийн хамгаалагч, хуульч, шүүгч, 
гэрчүүд болон сэтгүүлчдэд халдах 
явдал хэвээр бөгөөд хүний эрх 
хамгаалагчдад дарамт үзүүлэх 
зорилгоор хууль, шүүхийн 
тогтолцоог буруугаар ашиглах 
явдал нэмэгдэж байна. Энэ 

төрлийн зөрчлийг мөрдөн байцаах, 
үйлдэгчдэд хариуцлага тооцох 
байдал ховор байна.

Америкийн олон оронд хүний 
эрх хамгаалагч байх нь дарамт, 
шахалтад өртөх эрсдлийг дагуулж 
байгаа юм. Ял завшсаныг сөхөж, 
эмэгтэйчүүд, уугуул иргэдийн 
эрхийг хамгаалах арга хэмжээ авч 
байгаа хүмүүс ялангуяа халдлагад 
өртдөг.

Колумбид хүний эрхийн 
хамгаалагчид зэвсэгт цагдаагийн 
зүгээс голдуу ирдэг ноцтой 
халдлагад өртөх эрсдэлтэй байна.

Венесуэлд хүний эрхийн 
хамгаалагчид руу эрх баригчид 
үг хэлээрээ дайрах нь түгээмэл. 
Кубын эрх баригчид үндсэн 
эрх чөлөөг ноцтой боогдуулсан 
хязгаарлалт хийж, засгийн газрын 
үйл ажиллагааг шүүмжлэгчдийг 
дарамталсан, дур зоргоор 
баривчилсан, хорьсон мянга мянган 
тохиолдол бүртгэгджээ. Эквадорт 
хүний эрхийн хамгаалагчид 
болон засгийн газрын бодлогыг 
нээлттэй шүүмжилсэн хүмүүст 
халдаж, торгож, үндэслэлгүй 
хэрэг тулгадаг бөгөөд харилцаа 
холбооны тухай хуулиар хэвлэл 
мэдээллийн хэрэгслүүдэд торгууль 
ноогдуулж байгаа нь нэг талаар 
үзэл бодлоо илэрхийлэх эрх чөлөөг 
боогдуулахад ашиглагдаж байгаа 
юм. Боливийн эрх баригчид хүний 
эрхийн хамгаалагчид гэх мэт ТББ-
уудын ажлыг үл ойшоож, ТББ 
үйл ажиллагаа эрхлэх зөвшөөрөл 
авахад хатуу зохицуулалт хийж 
байна.

Гватемала дахь хүний эрхийн 
хамгаалагчид, тэр дундаа уугуул 
иргэдийн толгойлогчид, хүрээлэн 
буй орчны болон газар нутгийн 
эрхээ хамгаалан тэмцэгчид, 
гидроэлектрик болон уул уурхайн 
мега төслүүдийн эсрэг тэмцэгчид 

байнгын халдлага, заналхийлэл, 
дарамттай тулгарч байна.

Гондураст гэмт хэрэг, 
заналхийллийн дор хүний 
эрхийн хамгаалагчид, тэр дотроо 
эмэгтэйчүүд халдлагад өртөж, 
тийм хэрэгт хариуцлага ноогдуулах 
нь сулаас гадна хууль, шүүхийн 
түвшинд ч дарамттай тулж байна. 
Иргэний нийгмийн байгууллагаас 
хуулийн төслийн хэрэгжилтийн 
ил тод байдал дээр санаа зовниж 
буйгаа илэрхийлж, соёрхон 
батлахыг хэдэн сар хойшлуулахыг 
хүссэн боловч конгрессоос хүний 
эрхийн хамгаалагчид, сэтгүүлчид 
болон бусад бүлгүүдийн эрхийг 
хамгаалах тал дээр чухал алхам 
байж болох хууль баталсан.

Хүний эрхийн хамгаалагчдыг 
хамгаалах арга хэмжээнд ихэнхдээ 
анхаарал хандуулдаггүй бөгөөд 
бүрмөсөн үл огоорох байдал ч 
байна. Бразилын Хүний Эрхийн 
Хамгаалагчдыг Хамгаалах 
Үндэсний Хөтөлбөр амласан 
хамгаалалтаа хийж чадаагүй бөгөөд 
хэрэгжилтийн шатандаа нөөцийн 
хүрэлцээнээс болоод суларсан 
юм. Хүний эрх хамгаалагчдад 
чиглэсэн халдлага, аллага, дарамт 
нь ихэнхдээ мөрдөн байцаалт, 
шийтгэлгүй өнгөрдөг. Мексикт 
Хүний Эрхийн Хамгаалагчид, 
Сэтгүүлчдийг Хамгаалах Холбооны 
Тогтолцоо нь нөөцийн хүрэлцээгүй, 
зохион байгуулалтгүй байдлаасаа 
болоод хүний эрхийн хамгаалагчид, 
сэтгүүлчдийг зохих хэмжээнд 
хамгаалж чадахгүй, халдсан 
тохиолдолд хариуцлага хүлээдэггүй 
байдал хэвээр байна.

ОХИД, ЭМЭГТЭЙЧҮҮДИЙН ЭРХ
Тус бүс нутгийн хувьд 
эмэгтэйчүүдийн эсрэг зөрчил 
оршсоор байгаа нь хүний эрхийн 
үндсэн бэрхшээлүүдийн нэг хэвээр 

байна. Охид эмэгтэйчүүдийг 
бэлгийн хүчирхийлэл, дарамт, 
аллагаас хамгаалах, үйлдсэн 
этгээдэд хариуцлага тооцох 
асуудлыг олон оронд нэн тэргүүн 
ээлжид тавихгүй байгаагаас энэ 
тал дээр тодорхой ахиц гарсангүй. 
Эрхзүйн зохицуулалт хэрэгжих тал 
дээрээ удаан.

Гватемала, Гайана, Эль 
Сальвадор, Ямайка, Тринадад ба 
Тобаго болон бусад оронд хүйсээс 
хамаарсан хэрцгийлэл өндөр 
байсаар байна. Энэ төрлийн 
зөрчлийг гэмт хэрэгт тооцсон 
Венесуэлийн 2007 оны эрхзүйн 
зохицуулалтыг хэрэгжүүлэх нөөц 
дутсанаас болоод удаашрав. 
АНУ-д Аляскын болон бусад 
уугуул эмэгтэйчүүд зөрчилд 
харьцангуй их өртдөг бөгөөд 
жирийн эмэгтэйтэй харьцуулахад 
бэлгийн хүчирхийлэлд өртөх 
магадлал 2.5 дахин илүү байна. 
Эль Сальвадорт нэгдүгээр сараас 
аравдугаар сарын хооронд 475 
эмэгтэй бусдын гарт амиа алдсан 
нь 2014 онд 294 байснаас огцом 
өссөн үзүүлэлт юм.

Бэлгийн болон нөхөн үржихүйн 
эрхийн зөрчил охид эмэгтэйчүүдийн 
эрүүл мэндийг ноцтой хохироож 
байна. Жилийн эцсийн байдлаар 
Чили, Доминиканы Бүгд Найрамдах 
Улс, Эль Сальвадор, Гайти, 
Гондурас, Суринам, Никарагуагийн 
долоон улсад үр хөндөлт хориотой 
хэвээр, эмэгтэйчүүдийн амь 
насыг хамгаалах тусгай эрхзүйн 
зохицуулалт байхгүй байна. Чилид 
тодорхой нөхцөлд үр хөндөлтийг 
зөвшөөрөх тухай хууль Конгресст 
танилцуулагдахаар хүлээгдэж 
байгаа юм. Доминиканы Бүгд 
Найрамдах Улсад Үндсэн Хуулийн 
цэцээс тодорхой тохиолдолд 
үр хөндөхийг зөвшөөрөх тухай 
Эрүүгийн Хуульд оруулах нэмэлт 

өөрчлөлтийг цуцалсан. Перуд 
бэлгийн хүчирхийллийн хохирогчид 
үр хөндүүлэхийг зөвшөөрөх тухай 
хуулийг Конгрессийн үндсэн 
хуулийн хороо буцаасан байна.

Аргентинд охид эмэгтэйчүүд 
хуулийн дагуу үр хөндүүлэхийн 
тулд олон саадтай тулгардаг. 
Бразилын шинэ хуулиуд болон 
үндсэн хуулийн нэмэлт өөрчлөлтийн 
хүрээнд эмэгтэйчүүдийн бэлгийн 
болон нөхөн үржихүйн эрх 
хязгаарлагдаж магадгүй байна. 

Бусад орон үр хөндүүлэх 
нь тодорхой тохиолдолд 
зөвшөөрөгддөг ч, хууль шүүхийн 
сунжирсан тогтолцоо нь ялангуяа 
хувийн үр хөндүүлэх үйлчилгээ 
авах боломжгүй иргэдийн хувьд 
бодит байдал дээр үр хөндүүлэх 
боломжгүй болгож байна. 
Гадуурхагдсан бүлгийн охид 
бүсгүйчүүдийн хувьд жирэмслэлтээс 
хамгаалах хязгаарлагдмал боломж, 
бэлгийн болон нөхөн үржихүйн 
асуудлаарх боловсролын түвшин 
нь санаа зовоосон асуудал хэвээр 
байгаа юм.

Боливид, ялангуяа алслагдмал 
хэсэгт хүүхдийн эндэгдэл өндөр 
байгаад санаа тавих шаардлагатай 
байна.

Хүчний байгууллага, зэвсэгт 
цагдаа, хагас цэрэгжсэн бүлэглэл 
гээд Колумбын зэвсэгт мөргөлдөөн 
оролцогч талууд бүгд бэлгийн 
хүчирхийлэл үлдсэн гэмт хэрэгт 
холбогдсон бөгөөд тэдний дундаас 
хариуцлагад татагдсан нь тун 
цөөхөн юм.

ЛЕСБИЯН, ГЕЙ, БИСЕКСУАЛ, 
ТРАНСЖЕНДЭР, ИНТЕРСЕКС 
ИРГЭДИЙН ЭРХ
Хэдий зарим оронд бэлгийн чиг 
хандлагаас үүдэн алагчлахыг 
хориглосон зохицуулалт хийгдсэн 
ч тус бүс нутагт ЛГБТИ иргэдийг 

алагчлах, дарамтлах байдал хэвээр 
байна.

Аргентинд цөөнгүй трансжендэр 
эмэгтэйчүүдийг хэрцгийгээр 
хороосон хэрэг шийдэгдээгүй 
байхад Доминиканы Бүгд 
Найрамдах Улсад ЛГБТИ иргэдийн 
эсрэг үзэн ядалтын сэдэлтэй аллага, 
хүчин тэргүүтэй хэрэг бүртгэгдсэн 
байна. Эль Сальвадор, Гайана, 
Гондурас, Тринадад ба Тобаго, 
Венесуэл улсад ЛГБТИ иргэдийн 
эсрэг алагчлал, хэрцгийлэл санаа 
зовоосон асуудал хэвээр байна.

Ямайкад эрэгтэйчүүд хоорондоо 
зөвшилцөн ижил хүйстний 
харилцаанд орохыг гэмт хэрэгт 
тооцсон хэвээр бөгөөд, ЛГБТИ 
залуусыг орон гэрээс нь хөөсөн, 
ЛГБТИ хүмүүсийг доромжилсон, 
дарамталсан тохиолдлыг мөрдөн 
байцаахгүй байдал газар авч 
байна. Гэхдээ гей бахархалын 
өдрийг анх удаа тэмдэглэн 
өнгөрүүлж, үүнийг нь Хуульзүйн 
Яамнаас хүлээн зөвшөөрөхийг 
уриалсан нь ЛГБТИ иргэд үзэл 
бодлоо тайван замаар илэрхийлэх 
эрхийг нь дэмжсэн хэрэг болсон 
зэрэг нааштай өөрчлөлтүүд гарч 
байна.

ЗЭВСЭГТ МӨРГӨЛДӨӨН
Колумбид засгийн газар болон 
КХЗХ-ний хоорондын энхийн 
хэлэлцээр үргэлжилж байгаа нь 
он удаан жил үргэлжилж буй 
дотоодын зэвсэгт мөргөлдөөнийг 
эцэслэх тал дээр сүүлийн арав 
гаруй жилийн дотор гарч буй 
хамгийн том боломж юм. Гэвч, энэ 
жилийн турш талуудын аль аль нь 
олон улсын хуулийг хөсөрдүүлж, 
хүний эрхийг ноцтойгоор зөрчиж 
ирлээ. Энэ үйлдэл нь Уугуул иргэд, 
Африк гаралтай иргэд, жирийн 
тариачид болон хүний эрхийг 
хамгаалагчдын эсрэг голлон чиглэв.

Зэвсэгт хүчин, бүлэглэл, зэвсэгт 
цагдаа нар хүний аминд хүрч, 
хүчээр нүүлгэн шилжүүлж, хүчээр 
сураггүй болгох, айлган сүрдүүлэх, 
бэлгийн хүчирхийлэл зэргийг 
огт хариуцлага хүлээлгүйгээр 
үйлдэж байна. Хагас цэрэгжсэн 
бүлэглэл бага насны хүүхдүүдийг 
цэрэгт дайчилсан хэвээр. Хүний 
эрхээ зөрчүүлсэн хохирогчдын 
хамаатнуудын шударга ёсны төлөө 
тэмцэл, хүний эрхийн байгууллагын 
гишүүдийн тусламж нь эргээд 
тэдэнд айлган сүрдүүлэлт, хүний 
эрхийн ноцтой зөрчил болон тусч 
байна.

КХЗХ-ний долдугаар сараас 
хойших гал зогсоох тохиролцоо, 
КХЗХ-ний байршлын эсрэг засгийн 
газрын агаарын бөмбөгдөлтөө 
зогсоосон явдал нь иргэд болон 
алслагдмал нутаг дахь мөргөлдөөний 
хамгийн муу нөлөөллийг бууруулах 
болгох шиг боллоо.

Есдүгээр сард талууд 
тохиролцоонд хүрснээ зарлаж 2016 
оны гуравдугаар сард энхийн гэрээ 
байгуулж магадгүйг мэдэгдсэн. 
Гэвч арван хоёрдугаар сар хүртэл 
олон нийтэд ил болоогүй тэрхүү 
тохиролцоо нь хүний эрх зөрчигсөд 
ялаас мултрах боломж олгосон 
зохицуулалттай нийлээд олон 
улсын хуулийн дагуу хохирогчид 
үнэн мөнийг олж, шударга ёсоор 
хангагдаж, хохиролоо барагдуулах 
боломж олдох тал дээр эргэлзээ 
үүсээд байна. 

ТЕРРОРИЗМИЙН ЭСРЭГ ТЭМЦЭЛ БА 
АЮУЛГҮЙ БАЙДАЛ
2001 оны есдүгээр сарын 11-
нд АНУ-д болсон халдлагатай 
холбоотойгоор авсан Тагнуулын 
Төв Газрын (ТТГ) нууцаар хорих, 
байцаах хөтөлбөрийн хүрээнд 
гарсан хүний эрхийн зөрчил, 
түүний дотор эрүү шүүлт, бусад 

хэлбэрээр зүй бус харьцах, зохион 
байгуулалттайгаар ор сураггүй 
болгох зэрэг тохиолдлын төлөө 
энэ оны эцсийн байдлаар хүний 
эрх зөрчсөнийхөө төлөө хэн ч 
хариуцлага хүлээгээгүй байна.

Сенатын Сонгомол Хорооноос 
ТТГ-ын хөтөлбөрийн талаарх 
тайлангийн нууцын зэрэглэлгүй 
тойм гарснаас нэг жилийн дараа ч 
тайлан бүрэн эхээрээ ил болоогүй 
учир хариуцлага хүлээлгэх тал дээр 
удааширлаа. Хөтөлбөрийн хүрээнд 
хоригдогсод бүгд биш юмаа гэхэд 
ихэнх нь хүчээр сураггүй болгох 
хэргийн золиос болсон бөгөөд 
харгис, хүнлэг бус, доромж аргаар 
харьцахыг хориглосон эрхзүйн 
зохицуулалтыг зөрчсөн хорих 
нөхцөл, байцаах аргад өртсөн юм.

Хоригдлууд Гуантанамод одоо 
хүртэл хоригдож буй бөгөөд тэдний 
олонхи нь ямар нэг шүүхийн 
шийдвэргүйгээр, эвсэл олон улсын 
шударга шүүхийн стандартыг 
хангаагүй цэргийн хорооны шүүхээр 
шийтгэгдэн ял эдэлж байна.

ЦААЗААР АВАХ ЯЛ
Энэ бүс нутагт цаазаар авах 
ялыг хэрэгжүүлж буй ганц улс 
нь АНУ хэвээр. Гэхдээ ялын дээд 
хэмжээнээс татгалзаж буй дэлхий 
нийтийн чиг хандлага тус улсад ч 
гэсэн газар авч байгаа бололтой. 
Небраска мужид цаазаар авах ялыг 
цуцлах талаар санал дэмжигдсэн 
ч, сөрөг хүчнийхнээс энэ асуудлыг 
2016 онд нийтийн санал асуулгаар 
шийдэх санал гаргасан тул 
одоогийн байдлаар цуцлах асуудал 
хойшлогдоод байна. Пенсильвани 
мужийн албан захирагч цаазаар 
авах ялын эсрэг хориг тавьснаа 
зарласан бөгөөд Вашингтон, 
Орегон мужуудад ч хориг үйлчилж 
байна.

ЕВРОП, ТӨВ АЗИЙН БҮС 
НУТГИЙН ТОЙМ
2015 он бол Европ, Төв Азийн 
бүс нутаг ихээхэн тогтворгүй, 
хүний эрхийн хувьд маш муу 
он байлаа. 2015 он Зүүн Украйн 
дахь байлдааны өршөөлгүй 
ажиллагаагаар эхэлж, Зүүн Турк 
дэх ноцтой мөргөлдөөнөөр 
өндөрлөлөө. Европын холбооны 
тухайд Францын Парис хот, ойр 
орчимд нь зэвсэгт халдлага гарч, 
дийлэнхдээ хямрал мөргөлдөөнөөс 
дайжсан олон сая дүрвэгч Европын 
эрэгт хүрч ирсэн жил байлаа. 
Үүнтэй холбоотойгоор тус бүс 
нутагт хүний эрхийн байдал 
ихээхэн муудсан. Турк, хуучин ЗХУ-
ын бүрэлдэхүүнд байсан улсуудын 
удирдагчид хүний эрхийг хүндэтгэн 
сахихыг тэр чигт нь орхиж, хэвлэл 
мэдээллийн хяналтыг чангатгаж, 
өөрсдийг нь шүүмлэгчид болон 
өрсөлдөгчдөө онилох болсон. 
Европын холбоо арагшаа ухарсан 
алхам хийж байна. Эдийн засгийн 
тогтворгүй байдал даамжрахын 
хэрээр засгийн эрх баригчдад 
дургүйцэх хандлага нэмэгдэж, 
Европын холбоо ба цагаачдын эсрэг 
үзэл газар авч, популист намууд 
сонгуулиар нэлээд амжилт оллоо. 
Зарчимтай манлайлал дутагдаж 
байгаагаас Европын ардчиллын 
тулгын чулуу болсон хүний эрхийн 
хувь заяа өмнө байгаагүйгээр 
ганхаж байна. 

Их Британий Консерватив нам 
Хүний эрхийн тухай хуулийг цуцлах 
санал гаргасан бол ОХУ-ын Үндсэн 
хуулийн шүүхэд Европын Хүний 
эрхийн шүүхийн шийдвэрээс давсан 
шийдвэр гаргах эрх олгосон. 
Польш улсын эрх баригч Хууль ба 

шударга ёсны нам  Үндсэн хуулийн 
шүүх сонгогдсоны дараах хэдэн 
сарын хугацаанд эрх үүргийг нь 
хязгаарлах арга хэмжээ авахаар 
зүтгүүлж байна. Европын холбооны 
гишүүн улсууд олон улсын тавцан 
дээр нэр нөлөө нь буурахын хэрээр 
өмнө нь хүчтэй буруушаах байсан 
хүний эрхийн зөрчлийг хараагүй 
дүр үзүүлж, терроризмын эсрэг 
тэмцэл болон дүрвэгсэд, цагаачдыг 
хол байлгах гэсэн чармайлтдаа 
гуравдагч орнуудын дэмжлэг 
авахыг эрмэлзэж байна. 

Лесбиян, гей, бисексуал, 
трансжендэр, интерсекс (LGBTI) 
хүмүүсийн тэгш эрхийн асуудлаар 
ахиц дэвшил гарсан (дор хаяж, 
Баруун Европын ихэнх улс 
оронд)  бөгөөд Европын Комисс 
цыгануудыг системтэйгээр 
ялгаварлан гадуурхахын эсрэг 
тэмцсээр байгаа хэдий ч бүс 
нутгийн хэмжээнд 2016 онд хүний 
эрхийн төлөв байдал бүүдгэр 
харагдаж байна. 

ДҮРВЭГСДИЙН ХЯМРАЛ 
Энэ жилийг тодорхойлох гол дүр 
зураг нь Айлан Курди хэмээх 
3 настай Сири хүүгийн цогцос 
Туркийн эрэгт хаягдан хэвтэж 
байгаа дүр зураг байв. 9-р сард 
харамсалтайгаар амиа алдсан 
тэр хүүгээс гадна 3700 гаруй 
дүрвэгч, цагаач Европын эрэгт 
хүрэх замдаа амь насаа алдлаа. 
Европын холбооны гишүүн орнууд 
дэлхий нийтийн дүрвэгчдийн 
хямралын Европ тивд үзүүлж буй 
үр дагавартай чадан ядан тэмцэж 
байна. Турк улс Сирийн 2 сая 

дүрвэгч, Ливан ба Йордан улс 
нийтдээ 1.7 сая Сири дүрвэгчийг 
хүлээн аваад байгаа бөгөөд  
Европын холбоонд 1 сая орчим 
дүрвэгч хууль бусаар орж ирсэний 
дийлэнх нь Сирийнх юм. Гэвч 
дэлхийн хамгийн баян улстөрийн 
блок 400 сая хүн амтай Европын 
холбоо энэ сорилтод уялдаа 
холбоотой, хүмүүнлэг, хүний эрхийг 
хүндэтгэсэн хариу өгч чадахгүй 
байна. 

2015 он Европын удирдагчид 
Газрын дундад тэнгисийн төв 
замаар дүрвэгчийн урсгал нэмэгдэж 
байгааг эс харгалзан Италийн 
тэнгисийн цэргийн эрэн хайх, 
аврах “Mare Nostrum” операцийг 
орлох оновчтой хувилбарыг бий 
болгохоос татгалзсан. 4-р сарын 
дундуур хоёрхон өдрийн дотор 
Ливийн эрэг дагуу 1000 гаруй 
дүрвэгч амь насаа алдсаны дараа л 
энэ тухай яаралтай  авч хэлэлцэхэд 
хүрсэн. Яаралтай зохион байгуулсан 
дээд хэмжээний уулзалтын үеэр 
ЕХ-ны удирдагчид, ЕХ-ны хилийн 
агентлаг Frontex-ийн тэнгисийн 
хилийн хяналтын Тритон операцийг 
өргөжүүлэхээр тохиролцсон бөгөөд 
Их Британи, Герман зэрэг  улс тус 
бүс нутаг руу тэнгисийн цэргийн 
нэмэлт хөлөг онгоц илгээсэн. Уг 
арга хэмжээ эерэг үр дүнтэй байв.  
Олон улсын шилжилт хөдөлгөөний 
байгууллагын гаргасан тооцоогоор 
Газрын дундад тэнгисийн зам 
дагуух эндэлтийн түвшин 2014 
онтой харьцуулахад 9% -иар 
буурсан хэдий ч 1000 зорчигч 
тутамд 18.5 эндэлт ногдож байна. 
Эгийн тэнгист амь насаа алдаж 
байгаа дүрвэгч, цагаачийн тоо 
ихээхэн өсч, оны эцсийн байдлаар 
700 гаруйд хүрсэн нь 2015 онд 
Газрын дундад тэнгист амиа алдсан 
бүх хүний 21% орчмыг эзэлж 
байгаа юм. Энэ тоо 2014 онд 1% 
байсан юм. 

Эгийн тэнгист амиа алдсан 

хүний тоо ийнхүү өссөн нь Грек 
улс руу далайгаар хууль бусаар 
ирэгчийн тоо зунаас эхлэн эрчимтэй 
өссөнтэй холбоотой. ЕХ-ны орнууд 
руу очих аюулгүй, хууль ёсны  зам 
байхгүйн улмаас Сири, Афганистан, 
Эритрей, Сомали, Ирак улсын 
хямрал мөргөлдөөн, мөрдлөгө 
хавчлагаас зугтсан 800000 гаруй 
дүрвэгч Грек улс руу далай гатлан 
очих аюултай аяллыг хийсэн байна. 
Грек рүү хууль бусаар нэвтэрсэн тэр 
хүмүүсийн дөнгөж 3% нь, дийлэнх 
нь торон хашаагаар хамгаалсан 
хуурай газраар нэвтэрсэн байна. 

Тийнхүү маш олон тоогоор 
ирсэн дүрвэгчийн бий болгосон 
логистикийн болон хүмүүнлэгийн 
сорилтууд Грек улсын аль хэдийнэ 
сулраад байсан дүрвэгчийг хүлээн 
авах системийг сүйрүүлсэн. Олон 
зуун мянган дүрвэгч, цагаач Грек 
улсыг орхин гарч, Балканаар 
дамжин, ихэнх Герман руу очих 
гэж явган алхацгаасан бөгөөд 
"Дублины дэглэм" гэж нэрлэдэг 
ЕХ-ны улстөрийн орогнол хүссэн 
өргөдлийг шийдвэрлэх үүрэг 
ногдуулсан тогтолцоо мөн нуран 
унасан. Грек, Итали гэсэн ЕХ-ны  
гадаад хил болдог хэдхэн улсаар 
дүрвэгч, орогнол хайгч олноороо 
орж ирэх болсон нь өргөдөл 
гаргагчийн нэвтэрсэн Европын 
холбооны хамгийн эхний улс 
түүний орогнол эрсэн өргөдлийг 
шийдвэрлэх үүрэг ногдуулсан 
уг тогтолцоог мөрдөх аргагүй 
болгосон. Европын Холбооны 
дотоодын хилийн хяналтыг 
устгасан Шенгений гэрээ ч цаашид 
мөрдөхөд явцгүй болоод байгаа  
бөгөөд Герман, Австри, Унгар, 
Швед, Дани зэрэг орон уг гэрээний 
зарим заалтыг түдгэлзүүлээд байна. 

Хямрал даамжрах хэрээр 
Европын холбооны удирдагчид 
дээд хэмжээний уулзалтыг ар араас 
нь зохион байгуулж байгаа ч ямар 
ч үр дүнд хүрэхгүй байна. Европын 

Комиссын орогнол эрэгчдийг 
тархаан байршуулах болон 
тэдний аяллын зам дагуу хүлээн 
авах байгууламжуудыг байгуулах 
оновчтой арга хэмжээ авах 
санал дэвшүүлсэн хэдий ч ЕХ-ны 
гишүүн орнууд ихэнх тохиолдолд 
шийдвэртэй хариу хэлэхгүй байх 
буюу боломжит шийдлүүдэд саад 
тотгор учруулсаар байна. Зөвхөн 
Герман улс үүсээд байгаа нөхцөл 
байдалд тохирсон манлайлал 
үзүүлсэн.

ЕХ руу дүрвэгсдийг нэвтрүүлэх 
аюулгүй бөгөөд хууль ёсны 
замуудыг нэмэгдүүлэх талаар 
маш бага зүйл хийгдсэн. 5-р 
сард Европын Комиссын гаргасан 
дэлхийн өнцөг булан бүрээс ирсэн 
20000 дүрвэгсдийг Европ даяар 
тархаан суурьшуулах саналыг 
гишүүн орнууд зөвшөөрсөн. НҮБ-
ын Дүрвэгсдийн асуудал эрхэлсэн 
Дээд комиссарын газар шилжүүлэн 
суурьшуулах болон бусад хэлбэрээр 
хүмүүнлэгийн үүднээс нэвтрүүлэх 
шаардлагатай Сирийн дүрвэгсдийн 
тоог 400000 гэж үзэж байгаа ч 
Германаас бусад ЕХ-ны гишүүн 
орнууд тэднээс хэдхэн мянгыг нь л 
хүлээн авах санал тавиад байна.

Тиймээс Европын удирдагчид 
ЕХ даяар ирж буй дүрвэгч болон 
цагаачийг тархаан байршуулах үр 
дүнтэй механизмын талаар санал 
нэгдэж,  хэрэгжүүлэхийн төлөө 
тэмцэж байна. Тавдугаар сард 
болсон дээд хэмжээний уулзалтын 
үеэр Европын холбооны удирдагчид 
Итали, Грек улсаас 40000 орогнол 
хайгчийг  тархаан суурьшуулах 
төлөвлөгөөг Төв Европын хэд хэдэн 
улсын ширүүн эсэргүүцлийг эс 
хайхран баталсан. 

Есдүгээр сард уг төлөвлөгөөг  
120000 орогнол эрэгч, түүний дотор 
Унгарт байгаа 54000 орогнол 
эрэгчийг шилжүүлэн суурьшуулах 
асуудлаар өргөжүүлсэн. Анхнаасаа 
л хангалтгүй байсан уг төлөвлөгөө 

зохион байгуулалтын асуудал, 
мөн  хүлээн авагч улс орнуудын 
амлалтаа биелүүлэхээс цааргалж 
буй байдал зэргээс үүдэн  
бүтэлгүйтээд  байгаа бөгөөд оны 
эцсийн байдлаар Итали, Грек 
улсаас ердөө 200 орогнол эрэгчийг 
шилжүүлсэн ба Унгар улс түүнд 
оролцохоос татгалзаад байна.

Дарамт шахалт өсөхийн 
хэрээр Балканы орнууд хилээ 
хаах, эсвэл дүрвэгч, цагаачийг 
чөлөөтэй нэвтрүүлэх аргын аль 
алиныг хэрэглэж байв. Македон 
улс 8-р сард хилээ түр хаах үеэр 
хил хамгаалагчид хүмүүсийг 
бороохойдож, нулимс асгаруулагч 
хэрэглэсэн бөгөөд 9-р сард Унгар 
улс Сербитэй хиллэсэн хилээ 
бүрмөсөн хаасан. Жилийн эцэс 
гэхэд Македони, Серби, Хорват, 
Словени, Австри улсыг дамнасан 
эмх цэгцтэй гэж хэлж болохуйц 
коридор бий болсон бөгөөд тэр нь 
орогнол эрэгч, дүрвэгчийг хүлээн 
авахыг зөвшөөрсөн ХБНГУ-ын 
бодлогоос үүдсэн хямралд түр 
зуурын хариу болж байна. Мянга 
мянган хүн гадаа хоноглосоор, 
зам дагуух улсуудын эрх баригчид 
тэдэнд хангалттай тооны хоргодох 
байр гаргаж өгөхийг чармайж 
байна.

Унгар улс дүрвэгчдийн 
хямралыг Европын улсууд 
хамтаараа шийдэх сонголтоос 
татгалзах замыг тэргүүлсэн. Оны 
эхэнд дүрвэгч, цагаачийн тоо огцом 
өссөнөөс үүдэн Унгар улс хамтын 
чармайлтаас нүүр буруулж, хилээ 
хаах шийдвэр гаргасан. Тус улс 
Серби, Хорваттай хиллэдэг хилийн 
дагуу 200 гаруй км хашаа барьж, 
Сербиэр дамжин ирж буй дүрвэгч, 
орогнол хайгчийн хувьд орогнолын 
зөвшөөрөл авах бараг боломжгүй 
хууль тогтоомж батлан гаргасан. 
"Улс бүр олон тооны Исламын 
шашинтантай байх эсэхээ шийдэх 
эрхтэй гэж бид бодож байна" гэж 

Унгарын Ерөнхий сайд Виктор 
Oрбан 9-р сард мэдэгдсэн. 

Европ дахь олон нийтийн санаа 
бодол үл тоомсорлох, дайсагналаас 
авахуулаад эв санааны нэгдлээ 
хүчтэй илэрхийлэх хүртэл ихээхэн 
ялгаатай байна. Балканы зам дагуух 
цочирдмоор эмх замбараагүй 
байдал, тусламж хэрэгтэй 
хүмүүсийн дүр зураг тоолж баршгүй 
олон хувь хүмүүс, ТББ-уудыг  
хүмүүнлэгийн тусламжийн цоорхойг 
нөхөх ажлыг хийхэд хүргэсэн.  

Гэсэн хэдий ч Европын 
удирдагчдын дийлэнх нь цагаачдын 
эсрэг, үндэсний тусгаар тогтнол, 
аюулгүй байдалд учрах аюул 
заналын талаар сэтгэл зовж байгаа 
хүмүүсийн талд орсон. Тиймээс ч 
тэдний ганц санал нэгдэж чадсан 
зүйл нь "Европ хэмээх цайз" 
бэхжүүлэх арга хэмжээ авах явдал 
байв.

Оны дундуур Европын дээд 
хэмжээний уулзалтууд дүрвэгч, 
цагаачийг нэмж оруулахгүй 
байх, тэднийг буцаах ажлыг 
түргэтгэх зэрэг асуудалд голлон 
анхаарсан. Европын холбооны 
удирдагчид орогнол эрэгчдийн 
өргөдлийг хурдавчилсан байдлаар 
шийдвэрлэж, нутаг руу нь буцаах 
“аюулгүй улсуудын” жагсаалт 
гаргахаар тохиролцсон. Мөн 
Фронтексийн албадан гаргах 
чадавхийг нэмэгдүүлэхээр санал 
нэгдсэн. Хамгийн гол нь тэд Европ 
руу ирэх дүрвэгч, цагаачийн 
урсгалыг хязгаарлахын тулд 
тэдний харьяалагдах улс орнуудад 
анхаарал хандуулах болсон. ЕХ-
ны цагаачдын хяналтыг гуравдагч 
орнуудад аутсорсинг хийх 
ажлын оргил нь 10-р сард Турк 
улстай Нэгдсэн үйл ажиллагааны 
төлөвлөгөөнд гарын үсэг зурсан 
явдал байв. Төлөвлөгөөний дагуу 
Турк улс дүрвэгсдэд туслах 3 
тэрбум еврогийн хариуд хилийн 
хяналтаа чангатгах замаар Грек 

рүү очих дүрвэгч, цагаачийг 
хязгаарлахыг зөвшөөрсөн. Энэ 
нь мөн албан бусаар тус улсын 
хүний эрхийн зөрчлийг хараагүй 
мэт өнгөрөхийг зөвшөөрсөн 
хэрэг юм. Түүнчлэн Турк улс 2 сая 
гаруй Сирийн дүрвэгчдийг хүлээн 
авсан нь сайн боловч тэдний 
олонх нэн ядуу нөхцөлд амьдарч 
байгаа бөгөөд бусад улсаас ирсэн 
дүрвэгчид Туркийн орогнол олгох 
тогтолцооны дагуу дүрвэгчийн 
статус олж авах боломж бараг 
байхгүй байна. Оны эцсээр Турк улс 
баруун хил дээрээ саатуулж байсан 
дүрвэгч, орогнол эрэгчийг Сири, 
Ирак улс руу албадан буцаасан 
баримт дэлгэгдсэн нь ЕХ дүрвэгч, 
цагаачийн урсгалыг хязгаарлахын 
тулд хүний эрхийг уландаа гишгэж 
байгаагийн бас нэг жишээ боллоо. 

2015 оны сүүлээр өдөрт 2000 
орчим хүн Грек улс руу нэвтэрч 
байв. Грекийн арлууд хийгээд 
Балканы зам дагуу хүлээн авах 
нөхцөл сайжирсан ч тулгарч буй 
сорилттой харьцуулахад хангалтгүй 
хэвээр байна. 2016 онд Европ 
руу  ирэх дүрвэгч, цагаачийн тоо 
буурах төлөвгүй байгаа хэдий 
ч ЕХ тогтвортой, хүний эрхийг 
хүндэтгэсэн шийдэл олж чадаагүй 
л байна. 

ЗЭВСЭГТ ХҮЧИРХИЙЛЭЛ
2015 оны 1, 2-р сард Донецкийн 
БНУ ба Луханскийн БНУ дахь 
Оросын дэмжлэгтэй салан 
тусгаарлагчид давшилт хийж, 
фронтын шугамыг тэгшитгэх 
гэсний улмаас Украйн улсын зүүн 
муж Донбасст  ширүүн байлдаан 
эхэлсэн. Ихээхэн хэмжээний 
цэргийн хохирол амссаны эцэст 
Украйны зэвсэгт хүчин Донецкийн 
нисэх онгоцны буудал болон 
Дебалцеве хот орчим дахь хяналтаа 
алдсан бөгөөд хоёр талын ширүүн 
бөмбөгдөлтийн улмаас олон тооны 
энгийн номхон иргэн амь алдсан. 

Оны эцсийн байдлаар, НҮБ-ын 
тооцоогоор хямралын улмаас 
9000 гаруй хүн амь үрэгдсэний 
2000 орчим нь энгийн номхон 
иргэн бөгөөд тэдний дийлэнх 
ялгаварлалгүйгээр пуужин, 
миномётоор харваж байсны улмаас 
амиа алджээ. 

Байлдаж буй талуудын аль 
аль нь  дайны гэмт хэрэг болон 
олон улсын хүмүүнлэгийн эрх 
зүйн бусад зөрчил, түүний дотор 
хоригдлуудад эрүү шүүлт тулгах 
бусад хэлбэрээр хэрцгий хандах 
гэмт хэрэг үйлдсэн бөгөөд салан 
тусгаарлагчид олзлогдогсдыг 
дур зоргоороо цаазаар авсан 
байна. Оны эцэс гэхэд гал зогсоох 
хэлэлцээр байгуулж, хямрал 
намжаад байгаа хэдий ч гэмт хэрэг 
үйлдэгчдэд хариуцлага тооцоход 
хол хэвээр байна. 9-р сарын 
8-нд Украйн улс  2014 оны 2-р 
сарын 20-ноос хойш тус улсын 
нутаг дэвсгэр дээр үйлдэгдсэн 
гэмт хэргийг мөрдөн шалгах Олон 
улсын эрүүгийн шүүхийн (ОУЭШ) 
бүрэн эрхийг хүлээн зөвшөөрсөн 
боловч ОУЭШ-ийн Ромын дүрмийг 
соёрхон батлах талаар ямар ч ахиц 
гарсангүй. Украйны эрх баригчид 
тус улсын зэвсэгт хүчин, зэвсэглэсэн 
бүлэглэлийн үйлдсэн зарим нэг гэмт 
хэргийг мөрдөн шалгаж эхэлсэн  
боловч оны эцсийн байдлаар нэг  
ч этгээдэд ял  оноогоогүй байв. 
Донецк болон Луханск мужид хууль 
бус явдал газар авч, түүний төлөө 
ямар ч хариуцлага хүлээхгүй байх 
явдал түгээмэл болоод байна.

2013-2014 онд нийслэл Киев 
хотноо болсон Европын холбоог 
дэмжсэн жагсаал цуглааны үеэр 
хүний эрхийг  зөрчсөн этгээдүүдэд 
хариуцлага хүлээлгэх явдал ч 
мөн тодорхойгүй байна. 11-р 
сард Ерөнхий прокурорын газар 
Евромайдантай холбоотой 2000 
орчим эрүүгийн хэргийг шалгаж 
байгаа бөгөөд 270 хүний эсрэг 

байцаан шийтгэх ажиллагаа 
эхлүүлээд байгаа гэж мэдэгдсэн. 
Цагдаагийн 2 офицерийг хүний 
амь хохироосон, хүний эрхийг 
зөрчсөн хэрэгт холбогдуулан 
шүүх хурлыг эхлүүлсэн 
боловч одоогийн байдлааар 
Евромайдантай холбоотой хэргээр 
хэнд ч ял оноогоогүй байна. 
Европын зөвлөлөөс байгуулсан 
Евромайдантай холбоотой хэргийн  
мөрдөн шалгалтад хөндлөнгийн 
хяналт тавих зорилготой Олон 
улсын зөвлөх хороо 4-р сар, 11-р 
сард гаргасан хоёр тайландаа 
мөрдөн шалгах ажиллагаа зохих 
ёсоор явагдахгүй байна гэж  
дурдсан. 

Хэдийгээр өнгөрсөн үеийн 
хүний эрхийн зөрчилд хариуцлага 
тооцох ажил урагшлахгүй 
байгаа боловч Украйны авлигад 
идэгдсэн, эрх мэдлээ хэтрүүлэн 
хэрэглэдгээрээ алдартай хууль 
сахиулах байгууллагуудад бүтцийн 
шинэчлэл хийх асуудлаар зарим нэг 
ахиц гарлаа.  Европын зөвлөлийн 
дэмжсэн төрийн албан хаагчдын 
үйлдсэн гэмт хэрэг, түүний дотор 
эрүү шүүлт болон бусад хэлбэрээр 
хэрцгий хандсан хэргийг мөрдөн 
шалгах шинэ агентлаг байгуулах 
хууль батлагдсан. Хэдийгээр 
Украйн улс институцийн шинэчлэл 
хийх анхны алхмуудаа хийсэн ч 
Донбасс муж Крымийн нэгэн адил 
хүний эрхийн зөрчил хяналтгүй 
үйлдэгддэг хар нүх болоод байна.

 Украйн дахь хямрал намжсан 
хэдий ч Турк улсад 7-р сард 
Курдистаны ажилчны намтай 
хийж байсан энхийн хэлэлцээ 
бүтэлгүйтсэний улмаас ширүүн 
мөргөлдөөн гарах болсон. Оны 
эцсийн байдлаар 100 гаруй хүн 
хот суурин газарт явуулсан хууль 
сахиулах ажиллагааны явцад 
алагджээ. Тэдгээр хууль сахиулах 
ажиллагаа улам бүр цэрэгжсэн 
хэлбэртэй болсоор байна. 



Ýìíåñòè Èíòåðíýøíë: 2015/1644

Туркийн зэвсэгт хүчнийхэн хүч 
хэтрүүлэн хэрэглэсэн, шүүхийн 
шийдвэргүйгээр хүмүүсийг 
цаазалсан гэсэн мэдээ бий. Хууль 
сахиулах ажиллагаа нь ихэнхдээ 
24 цаг хөл хорьсон үеэр, хэдэн 
7 хоногийн турш үргэлжилдэг 
бөгөөд энэ үеэр оршин суугчдын 
ус, цахилгааныг тасалж,  эрүүл 
мэндийн үйлчилгээ, хүнсний зүйл 
авах боломжгүй байдаг. 

ҮЗЭЛ БОДЛОО ИЛЭРХИЙЛЭХ, 
ЭВЛЭЛДЭН НЭГДЭХ, ЖАГСААЛ 
ЦУГЛААН ХИЙХ ЭРХ ЧӨЛӨӨ 
Үзэл бодлоо илэрхийлэх, эвлэлдэн 
нэгдэх, тайван замаар жагсаал 
цуглаан хийх эрх чөлөөг хүндэтгэх 
явдал хуучин ЗХУ даяар хумигдсаар 
байна. Хэвлэл мэдээлэлд тавих 
засгийн газрын хяналт, интернэтийн 
цензур, эсэргүүцлийг хумих, эдгээр 
эрх чөлөөгөө хууль ёсоор эдлэх 
явдлыг гэмт хэрэгт тооцох явдал 
хаа сайгүй эрчимжиж байна. 

Орост В.Путин ерөнхийлөгчөөр 
дахин сонгогдсоны дараачаас 
эхлэн батлагдсан хатуу ширүүн 
хуулиудыг ашиглан засгийн газрыг 
шүүмжлэгчдийг хавчин хяхах явдал 
улам гаарч байна. Оны төгсгөл 
гэхэд 100 гаруй ТББ-ыг Хууль зүйн 
яамны “гадаадын агент” хэмээх 
жагсаалтад хүчээр оруулжээ. 
Тэдгээр ТББ-уудаас нэг нь ч уг 
жагсаалтын эсрэг зарга мэдүүлж 
чадаагүй. Мемориал Хүний 
эрхийн төв хэмээх ТББ хэвлэмэл 
материал дээрээ “гадаадын агент” 
гэх хорлонтой хаягийг тавиагүй 
хэмээн буруутгагдан, торгууль 
төлөх ёстой болсон нь цаашид 
тус байгууллагын удирдагчдыг 
эрүүгийн хэрэгт татах замыг зассан 
хэрэг юм. ТББ-уудыг гадаадаас 
санхүүжилт авахыг болиулах, 
санхүүжилт авсан байгууллагуудыг 
гутаах зорилгоор баталсан  уг хууль 
дээр нэмээд 5-р сард эрх баригчид 
гадаадын байгууллагуудыг “тус 

улсын үндсэн хуулийн дэг журам, 
батлан хамгаалах, улсын аюулгүй 
байдалд аюул учруулж байгаа” гэж 
үзвэл “үл зохилдох” байгууллага 
хэмээн зарлах эрх олгосон шинэ 
хууль баталсан. Уг хууль гадаадын 
хандивлагч байгууллагууд, ялангуяа 
АНУ-ын байгууллагуудыг онилсон 
мэт харагдаж байгаа юм. Оны эцэс 
гэхэд АНУ-д төвтэй 4 хандивлагч 
байгууллагыг “үл зохилдох” 
хэмээн зарласан нь тэдгээр 
байгууллагын дангаараа болон 
бусадтай хамтран ажиллах явдлыг 
хууль бус болгосон. Эрх баригчид 
хэвлэл мэдээлэл, интернэтэд 
тавих хяналтаа улам өргөжүүлсэн. 
Засгийн газрын зохицуулагчид 
олон мянган вэб хуудсыг үзэл 
бодлоо илэрхийлэх эрх чөлөөг 
зөрчин хаасан. Тайван замаар 
жагсаал цуглаан хийх эрх чөлөөнд 
тавих хязгаарлалт улам эрчимжсэн 
бөгөөд хэд хэдэн нийтийг хамарсан 
жагсаал цуглааныг хийх зөвшөөрөл 
олгоогүй. Жагсаал цуглаан 
хийх тухай хуулийг удаа дараа 
зөрчихийг эрүүгийн гэмт хэрэгт 
тооцох тухай 2014 онд батлагдсан 
хуулиар анх удаа 4 тайван замаар 
жагсагчийг ялласан. 

Азербайжан улсад 2014 онд 
баривчлагдсан ТББ-ын нэртэй 
зүтгэлтнүүдэд хэд хэдэн зохиомол 
хэрэг тулган ялласан. Оны эцсийн 
байдлаар дор хаяж 18 үзэл санааны 
хоригдол, түүний дотор хүний 
эрхийг хамгаалагчид, сэтгүүлчид, 
залуу идэвхтнүүд болон сөрөг 
хүчний улстөрчид торны цаана 
байв. Энх тайван, ардчиллын 
хүрээлэнгийн ерөнхийлөгч Лейла 
Юнус болон түүний нөхөр, хамтран 
зүтгэгч Ариф Юнус нар 2015 оны 
төгсгөлөөр шоронгоос суллагдсан 
боловч тэдэнд эх орноосоо урвасан 
гэх зохиомол хэрэг тулгасаар байна. 

Казакстан улс дахь хүний эрхийн 
нөхцөл байдал нэгэн адил муудсан. 
1-р сард хүчин төгөлдөр болсон 

шинэ Эрүүгийн хуульд нийгмийн 
болон бусад “зөрчилдөөн”-ийг 
дэвэргэх гэмт хэргийг хэвээр 
үлдээсэн. Маш бүрхэг тодорхойлсон 
уг заалтын дагуу 4 эрүүгийн хэрэг 
үүсгэн шалгаж байгаагийн дотор 
Ермек Нарымбаев ба Серкжан 
Мамбеталин нар Казахын ард 
түмнийг доромжилсон утгатай 
хэвлэгдээгүй номын хэсгээс нүүр 
номын хуудсандаа нийтэлсэн 
хэргээр шалгагдаж байгаа юм. Оны 
эцсийн байдлаар тэд урьдчилан 
хорих төвд саатуулагдсан хэвээр 
байв. Оросоос үлгэр дуурайл 
авч, ТББ-ын санхүүжилтэд 
тэдэнтэй адил сэжиглэнгүй 
хандаж байгаа Казакстан улс 
Ашгийн бус байгууллагуудын 
тухай хуульдаа нэмэлт өөрчлөлт 
оруулж,  сан арвижуулах, ТББ-
уудын төрөөс олгосон болон төрөөс 
олгоогүй, түүний дотор гадаадын 
санхүүжилтыг удирдах зорилготой 
төв байгууллага байгуулсан 
ба засгийн газрын баталсан 
хязгаарлагдмал жагсаалтад нийцэх 
төсөл, үйл ажиллагааг санхүүжүүлэх 
юм. Түүнчлэн Казакстан улс 
Оросын жишгээр “гадаадын 
агент”-ын тухай хууль батлахыг 
санаархаж байгаа бөгөөд хуулийн 
төслийг ерөнхийлөгч Нурсултан 
Назарбаевын хүчтэй дэмжлэгтэйгээр 
парламентад өргөн барьсан 
боловч 6-р сард “ахин хэлэлцэх 
шаардлагатай” хэмээн эргүүлэн 
татсан. Тус улсын парламент 
“уламжлалт бус бэлгийн харилцаа”-
ны талаар “эерэг хандлагыг дэмжих” 
явдлыг гэмт хэрэгт тооцох тухай 
хуулийн 3 дахь хэлэлцүүлгийг 
хийгээд байсан бөгөөд мөн нэмж 
зөвлөлдөх шаардлагатай хэмээн 
буцаан татсан байна. 

Тажикстаны ерөнхийлөгч 
Эмомали Рахмон насан туршдаа 
шүүхэд дуудагдахгүй байх дархан 
эрх, “үндэстний удирдагч” гэсэн 
цол авсан бол Узбекистан, 

Туркменистан улс хатуу ширүүн 
хууль тогтоомжоо огт өөрчлөөгүй. 
Гүрж, Украйн улс өргөн хүрээтэй 
эрх чөлөөтэй орчин байгаа хэдий 
ч асуудал байсаар байна. Украйн 
улсад Оросын талыг баримталсан 
үзэл бодол илэрхийлэх нь туйлын 
аюултай болсон. Оросын талыг 
баримтлагч сэтгүүлч Олес Бузинаг 
4-р сард нүүрэндээ масктай хоёр 
этгээд буудан хороосон бол 
сэтгүүлч Руслан Коцабад 2-р сард 
эх орноосоо урвасан хэргээр 5 
жилийн ял оноосон нь тус улсын 
анхны үзэл санааны хоригдол юм. 
5-р сард коммунист ба нацист 
бэлгэ тэмдгийг хэрэглэхийг 
хориглосон хууль батлагдсаны 
дараа тус улсын Хууль зүйн яам 
Украйны коммунист намыг татан 
буулгах ажиллагааг эхлүүлсэн. 
Гүрж улсад Нэгдсэн Үндэсний 
хөдөлгөөн хэмээх сөрөг хүчний 
нам болон хэд хэдэн ТББ-ууд сөрөг 
хүчнийг дэмждэг Рустави 2 хэмээх 
телевизийн сувгийн хуучин хувьцаа 
эзэмшигч болон одоогийн хувьцаа 
эзэмшигчийн хооронд сунжирсан 
заргыг засгийн газар зохион 
байгуулж байна гэж буруутгасан. 
11-р сард Тиблис хотын шүүх 
тус сувгийн ерөнхий захирал ба 
санхүү эрхэлсэн захирлыг өөрчлөх 
шийдвэр гаргасан. 

Европын бусад улсаас хүний 
эрхийн хамгийн ноцтой зөрчил 
үйлдэж байгаа газар бол магадгүй 
Турк юм. Дараалсан хоёр 
парламентын сонгуулиар эрх баригч 
Шударга ёс, хөгжлийн нам илт давуу 
ялалт байгуулж, уг намын дарга 
асан одоогийн ерөнхийлөгч Тайип 
Эрдоганы засаглал улам авторитар 
шинжтэй болсоор байгаа бөгөөд 
Курдын Ажилчны Намтай хийсэн 
энхийн хэлэлцээ бүтэлгүйтсэн нь үзэл 
бодлоо илэрхийлэх эрх чөлөөнд 
сөргөөр нөлөөлсөн. Нэр төр гутаахын 
эсрэг болон терроризмын эсрэг 
хуулийн дагуу олон тооны шударга 

бус шүүх ажиллагаа явагдсан бөгөөд 
улстөрийн идэвхтнүүд, сэтгүүлчид, 
болон төрийн албан тушаалтнууд 
болон засгийн газрын бодлогыг 
шүүмжлэгчид тэдгээрийн бай болж 
байна. Ялангуяа, Курдын талыг 
баримтлагч тоймчид болон өмнө 
Шударга ёс, хөгжлийн намын 
холбоотон байсан Фетхулла Гүлентэй 
холбоотой хэвлэл мэдээллийн 
хэрэгслүүдийг онцгойлон онилж 
байна. Ерөнхийлөгчийг шүүмжилсэн, 
ялангуяа нийгмийн сүлжээгээр 
шүүмжилсэн хүмүүст ял оноох 
нь олширсон. Нэр төр гутаахын 
эсрэг хуулийн “Ерөнхийлөгчийг 
доромжлох” гэсэн  299-р зүйлийн 
дагуу  100 орчим эрүүгийн хэргийг 
ерөнхийлөгчийн санаачилга, Хууль 
зүйн яамны зөвшөөрлөөр үүсгэн 
шалгаж байна. 

Шүүмжлэгчийн байр сууринаас 
ханддаг хэвлэл мэдээллийн 
хэрэгслүүд болон сэтгүүлчдэд 
маш их дарамт шахалт ирэх 
болсон. Редакторууд сэтгүүлчдийг 
шүүмжлэлтэй зүйл бичсэнийх 
нь төлөө халах явдал түгээмэл 
болсон. Мэдээллийн вэб сайтууд,  
түүний дотор Курдын хэвлэл 
мэдээллийн байгууллагуудыг 
захиргааны тушаалаар тодорхой 
бус үндэслэлээр хаасаар байгаа 
бөгөөд ингэхдээ өөрсдийн гар хөл 
болсон шүүхийг ашиглаж байна. 
Гол төлөв Курдууд амьдардаг 
Зүүн өмнөд нутгийн талаар 
мэдээлсэн сэтгүүлчдийг цагдаа 
нар дарамталж, халдсан байна. 
Фетхулла Гүлентэй холбоотой 
хэвлэл мэдээллийн хэрэгслүүдийг 
системтэйгээр онилж байгаа бөгөөд 
нэг бол нэвтрүүлэг хийх эрхийг нь 
цуцалж, нэг бол засгийн газрын 
мэдэлд авч байна.

Жагсаал цуглаанд саад тотгор 
учруулах явдал байсааар байна. 
Майн нэгний  жагсаалыг 3 дахь 
жилдээ дараалан хориглосон 
бөгөөд сүүлийн 10 жилд анх  удаа 

Истанбулын жил бүрийн Гей 
бахархлын парадыг хүч хэрэглэн 
тараасан.  

Хууль сахиулах байгууллагын 
ажилтнууд жагсаал цуглааныг 
тараахдаа хүч хэтрүүлэн хэрэглэсэн 
тухай мэдээ ялангуяа, Зүүн өмнөд 
мужуудаас олонтаа ирж байна. 

ТЕРРОРИЗМЫН ЭСРЭГ ТЭМЦЭЛ БА 
АЮУЛГҮЙ БАЙДАЛ
2015 он Парис хотноо долоо 
хоног тутмын Шарли Эбдо /
Charlie Hebdo/ хошин сонины 
сэтгүүлчдийн эсрэг болон Еврей 
супермаркетад гарсан халдлагын 
улмаас 17 хүн амь үрэгдэж, Франц 
улс болон гадаадад сая сая хүн эв 
санааны нэгдлээ илэрхийлсэн үйл 
явдлаар эхэлсэн юм. 11-р сарын 
13-нд Парис орчимд болсон өөр 
нэг цуврал халдлагын улмаас 130 
хүн амь насаа алдсан. Эдгээр 
халдлага Францад болон Европ 
даяар хүний эрхэд заналхийлсэн 
олон арга хэмжээ авах шинэ түлхэц 
болсон. Тухайлбал, гадаад руу 
аялах гэж байгаа буюу аялахаар 
төлөвлөж байгаа терроризмтэй 
холбоотой үйлдэл хийж болзошгүй 
хүмүүсийг онилон тодорхой арга 
хэмжээ авах, мөшгин хяналтын эрх 
мэдлийг нэмэгдүүлэх, баривчлах 
эрхийг өргөжүүлэх, үзэл бодлоо 
илэрхийлэх эрх чөлөөг нухчин 
дарж, зарим нэг бүлгүүдийг 
ялгаварлан гадуурхаж болзошгүй 
“радикализмын эсрэг” арга хэмжээ 
зэргийг дурдаж болно.

Мөшгин хяналтын салбарт гарсан 
томоохон өөрчлөлт бол хэд хэдэн улс 
орон тагнуулын болон хууль сахиулах 
байгууллагуудад  цахим харилцаа 
холбоонд бараг саадгүй нэвтрэх 
боломж олгосон хууль тогтоомжийг 
баталсан буюу өргөн бариад байгаа 
явдал юм. Франц улсын парламент 
мөшгин хяналтын талаар  хоёр хууль 
баталсан бөгөөд хүмүүсийн харилцаа 
холбоо, интернэтийн хэрэглээг хянах 

өргөн хүрээтэй гүйцэтгэх эрх мэдлийг 
олгосон. 10-р сард батлагдсан хоёр 
дахь хууль нь тус улс руу орж ирж 
байгаа буюу гарч байгаа харилцаа 
холбоог тодорхойгүй зорилтуудын 
хүрээнд, түүний дотор гадаад 
бодлого, эдийн засаг, шинжлэх 
ухааны ашиг сонирхлоо хөхиүлэн 
дэмжих үүднээс нийтээр мөшгин 
хянах техникийг ашиглах замыг 
нээж өгсөн. Эдгээр шинэ мөшгин 
хяналтын арга хэмжээний аль нь 
ч шүүхээс урьдчилан зөвшөөрөл 
авах  шаардлагагүй бөгөөд харин 
захиргааны байгууллагад ерөнхий 
сайдад зөвлөх хязгаарлагдмал бөгөөд 
тусгай эрх мэдлийг олгосон байна. 

Швейцарь улс Холбооны 
Тагнуулын албанд Швейцарь улс 
руу орж гарч байгаа интернэт 
кабелиар дамжиж буй өгөгдлүүдийг 
замаас нь барих,  мета өгөгдөл, 
интернэтийн түүх болон е-мэйлийн 
агуулгад нэвтрэх, засгийн газрын 
spyware ашиглах ихээхэн эрх мэдэл 
олгосон мөшгин хяналтын тухай 
шинэ хуулийг баталсан. Голландын 
засгийн газар үнэн хэрэгтээ телеком 
өгөгдөл, түүний дотор дотоодын 
харилцаа холбоог урьдчилан 
шүүхээс зөвшөөрөл авалгүйгээр 
их хэмжээгээр цуглуулахыг 
хуульчилсан хуулийн төслийг өргөн 
барьсан. Их Британий засгийн 
газар тагнуулын байгууллагуудад 
тус улсаас орж гарч буй бүх 
харилцаа холбоог замаас нь шалгах 
эрх олгож, утасны болон интернэт 
компаниудад хэрэглэгчдийнхээ 
интернэт, утасны түүхийг гаргаж 
өгөх  үүрэг хүлээлгэсэн Мөрдөн 
шалгах эрх мэдлийн тухай шинэ 
хуулийн төслийг санал болгоод 
байгаа бөгөөд эдгээр нь бүгд 
шүүхийн хангалтгүй хэрэгжих юм. 

Европын засгийн газрууд хувь 
хүний нууцаа хадгалах эрхэд 
заналхийлж байгаа энэ үед олон 
улсын шүүх ирэх он жилүүдэд 
ширүүн маргааны үндэс болох 

хэд хэдэн шийдвэр гаргасан. 
Тухайлбал, 12-р сард Европын 
Хүний эрхийн шүүхийн Их танхим 
Роман Захаровын ОХУ-ын эсрэг 
мэдүүлсэн заргыг шийдвэрлэсэн 
нь  хувь хүний нууцаа хадгалах 
эрхэд халдаж, мөшгин тандалт 
явуулахдаа хангалттай сэжиг 
таамаглалын үндсэн дээр шүүхийн 
зохих ёсны шалгалтын дагуу хийх 
ёстой гэдгийг онцолсон.

2014 онд Дижитал Ирланд 
хэмээх шуугиан тарьсан хэргийг 
Европын Холбооны шүүх хэлэлцэж, 
өөр нэгэн чухал шийдвэр гаргасан. 
10-р сард тус шүүх АНУ ба ЕХ-
ны хооронд 15 жил мөрдөгдсөн 
хувийн компаниуд хувь хүний 
өгөгдлийг эдгээр улсуудын хооронд 
шилжүүлэх “аюулгүй хадгалах 
гэрээ”-г хувь хүний өгөгдлийг АНУ 
ба ЕХ-ны хуульд хүний үндсэн 
эрхийн нэгэн адил хамгаалдаг 
гэсэн үндэслэлээр цуцалсан. Эдвард 
Сноуден АНУ-ын мөшгин хяналтын 
хөтөлбөрийн цар хүрээг илчилсний 
дагуу тус шүүх “АНУ-ын засаг 
захиргаа ЕХ-ын гишүүн орнуудаас 
АНУ руу шилжүүлсэн хувь хүний 
өгөгдлийг олж авах,   үндэсний 
аюулгүй байдлыг хамгаалахад 
зайлшгүй шаардагдлагатай буюу 
тохирсон хэмжээнээс илүү хүрээнд 
боловсруулах боломжтой байсан” 
гэдгийг тогтоосон. 

2001 оны 9-р сарын 11-нд 
АНУ-д болсон халдлагын дараа 
терроризмын эсрэг хүний эрхэд 
халтай арга хэмжээг ихээр авч 
хэрэгжүүлдэг жишиг 2015 оны 11-р 
сард Францад болсон халдлагын 
дараа ч мөн адил хэрэгжсэн. 
Эхлээд 12 хоног дараа нь сунгаад 
3 сарын хугацаатай онц байдал 
тогтоож өргөн хүрээтэй арга 
хэмжээ авч хэрэгжүүлсний дотор 
шүүхийн зөвшөөрөлгүйгээр нэгжлэг 
хийх, хүмүүсийг тодорхой газарт 
хүчээр байлгах,  олон нийтийн дэг 
журмыг зөрчсөн үйл ажиллагаанд 

оролцож буй хүмүүсийг тараах 
зэрэг арга хэмжээ авчээ. Хэдхэн 
долоо хоногийн дотор Францын 
эрх баригчид 2700 айлд шүүхийн 
зөвшөөрөлгүй нэгжлэг хийсэн 
бөгөөд дөнгөж 2 терроризмтой 
холбоотой (488 бусад гэмт хэрэгтэй 
холбоотой) мөрдөн шалгах 
ажиллагааг тэдгээрийн үр дүнд 
эхлүүлж, 360 хүний оршин суух 
хаягийг тодорхойлж, 20 Исламын 
сүм, олон тооны Мусульман 
нийгэмлэгийг хаасан байна. Оны 
турш эрх баригчид терроризмтой 
холбоотой бүрхэг хууль  
тогтоомжийн хүрээнд маш олон 
хэргийг мөрдсөн бөгөөд тэдгээрийн 
дунд үзэл бодлоо  илэрхийлэх эрх 
чөлөөг илтээр зөрчсөн тохиолдол 
хэд хэд байлаа. 

Гэхдээ Франц улс ганцаараа 
биш юм. 11-р сарын халдлагын 
дараа тус бүс нутгийн олон орон, 
түүний дотор Бельги, Люксембург, 
Нидерланд, Словак зэрэг улсад 
терроризмтэй тэмцэх шинэ хуулийн 
төслүүдийг өргөн барьсан. Тэдгээр 
төсөлд бүгдэд нь терроризмтэй 
холбоотой гэмт хэрэгт сэжиглэгдсэн 
хүмүүсийг урьдчилан хорих хугацааг 
сунгах, тэгэхдээ өмнөхөөсөө илүү 
доогуур стандарт бүхий нотолгоонд 
үндэслэх тухай тусгасан. 

2015 оны туршид Европын 
улсууд 2014 онд НҮБ-ын Аюулгүйн 
зөвлөлийн баталсан 2178-р тогтоолд 
үндэслэн  терроризмтэй холбоотой 
ажиллагаанд оролцох зорилгоор 
гадаад руу аялах буюу аялахаар 
бэлтгэх явдлыг хязгаарлах, гэмт 
хэрэгт тооцох хууль тогтоомж 
батлуулахаар ажилласан. 

12-р сард Европын Холбооны 
комисс гадаад улсад террорист 
ажиллагаа явуулах зорилгоор  
аялах буюу аялахтай холбоотой 
үйлдэл хийхийг гишүүн орнуудын 
үндэсний хууль тогтоомжоор 
хориглох тухай шинэ удирдамжийн 
төслийг танилцуулсан. Энэ нь 

оны эхэнд Европын зөвлөлийн 
ивээл дор түүнтэй төстэй 
арга хэмжээг багтаасан гэрээ 
байгуулсантай холбоотой юм.  
“Гадаадын дайчид”-ын асуудлыг 
шийдвэрлэхээр батлан гаргасан 
эдгээр хууль тогтоомж нь хүний 
эрхийн баталгааны олон зүйлд 
заналхийлж байгаа юм.  Хэд хэдэн 
улсад, ялангуяа Их Британид 
эдгээр арга хэмжээг “хүчирхийлэлт 
экстремизм”-ээс урьдчилан 
сэргийлэх, тодорхойлох өргөн 
хүрээтэй арга хэмжээтэй хослуулан 
хэрэглэж байгаа нь Мусульман 
шашинтай хүмүүсийг ялгаваралан 
гадуурхах эрсдлийг бий болгож 
байна. 

ОЙРХ ДОРНОД, УМАРД 
АФРИКИЙН БҮС 
НУТГИЙН ТОЙМ 

улс ба улс бус талуудын энгийн 
иргэний амь насыг хохироохгүй 
байх хууль зүйн үүрэг хариуцлагаа 
үл тоомсорлож байна. 

Эдгээр зэвсэгт мөргөлдөөнөөс 
хамгийн ноцтой нь Сири улсад 
өрнөж, хэмжээлшгүй их хохирол 
дагуулж байгаагийн зэрэгцээ хил 
залгаа улсууд, бүс нутгийн болон 
бусад улс орнуудад ихээхэн сөрөг 
үр дагавар авчирч байна. НҮБ-
ын тооцоолсноор, 2011 онд тус 
улсын засгийн газар шинэчлэл 
хийхийг шаардсан ард нийтийн 
эсэргүүцлийг харгисаар нухчин 
дарснаас хойш 2015 оны эцэс 
хүртэл 250 000 гаруй хүн амь насаа 
алдаад байна.   

Энгийн номхон иргэд энэ 
хямралын гол золиос болж байна. 
Сая сая хүн орон гэрээсээ дүрвэсээр 
байгаа бөгөөд 2015 оны эцсийн  
байдлаар Сири улсаас дахин 1 
сая хүн дүрвэн гарч, Турк, Ливан, 
Йордан зэрэг улс дахь дүрвэгчийн 
тоог 4.6 саяд хүргэв. Олон мянган 
хүн Турк улаас амь өрссөн далайн 
гарцаар дамжин Европ руу 
нэвтрэхийг оролдсоор байгаа ба 
Сири улсад 7.6 сая хүн дотооддоо 
шилжин суурьшаад байна. Тэдний 
заримыг хэд хэдэн удаа хүчээр 
нүүлгэн шилжүүлжээ. 

2015 оны туршид Сирийн 
ерөнхийлөгч Башар ал-Ассад сөрөг 
хүчний эзэмшилд байгаа иргэний 
байгууламжуудыг ялгаварлалгүйгээр 

Ойрх Дорнод, Умард Африкийн бүс 
нутгийн сая сая хүмүүсийн хувьд 
2015 он зовлон гамшгаар дүүрэн 
жил болж өнгөрлөө. Сири, Ирак, 
Йемен, Ливи улсад өрнөж байгаа 
зэвсэгт мөргөлдөөний улмаас 
тоолж баршгүй олон энгийн номхон 
иргэн амь үрэгдэж, шархдаж, орон 
гэрээсээ дүрвэхээс аргагүйд хүрсээр 
байна. Сири улсад дүрвэгсдийн 
асуудал түүхэнд байгаагүй ноцтой 
түвшинд хүрээд байна. Бүс нутгийн 
бусад улс орны засгийн газрууд 
өөрөөр сэтгэгчдийг нухчин дарж, 
бүс нутгийн хэмжээнд болон бусад 
газарт бөмбөг дэлбэлэх буюу бусад 
халддлага үйлдсээр байгаа зэвсэгт 
бүлэглэлүүдээс олон нийтийн 
аюулгүй байдалд учруулж байгаа 
аюул заналаар түрий барин хяналт 
шалгалтыг чангатгаж байна. 

ЗЭВСЭГТ МӨРГӨЛДӨӨН
Сири, Йемен, Ирак, Ливи улсын 
ихээхэн хэмжээний газар нутагт 
зэвсэгт мөргөлдөөн үргэлжилсээр 
байгаа бөгөөд засгийн газрын 
болон улс бус зэвсэгт хүчнүүд 
дайны гэмт хэрэг, хүний эрхийн 
зөрчлийг ямар ч ял шийтгэл 
хүлээлгүйгээр үйлдэж, мянга мянган 
энгийн номхон иргэнийг алж, 
шархдуулж, сая сая хүнийг орон 
гэрээс нь хөөж, гашуун зовлонд 
унагаж байна.  Дайтаж буй хүчнүүд 
энгийн номхон иргэний амь насыг 
маш бага буюу огт хайхарч үзэхгүй,  

бөмбөгдөж, олон мянган хүнийг 
алж, шархдуулсан.  Тэд мөн 
зарим довтолгоондоо химийн 
зэвсэг ашигласан гэх мэдээ бий. 
Тэд эмнэлгийн байгууламжуудыг 
онилсоор байгаа ба зэвсэгт сөрөг 
хүчний хяналтад байгаа газруудыг 
бүслэж, үлдсэн энгийн номхон 
иргэдийг өлсгөлөн, гуйланчлалд 
автуулж, бөмбөгдөлтийн бай 
болгосоор байна. Түүний зэрэгцээ, 
улс бус зэвсэгт бүлэглэлүүд  ч 
хууль бус аллага үйлдсээр байгаа 
бөгөөд засгийн газрын хяналтад 
байгаа газруудыг ялгаварлалгүйгээр 
бөмбөгдсөөр байна. Хойд Иракийн 
ихэнх нутгийн нэгэн адил Сири 
улсын ихээхэн хэмжээний нутаг 
дэвсгэр өөрсдийгөө Исламын улс 
гэж нэрлэдэг зэвсэгт бүлэглэлийн 
хяналтад ороод байгаа бөгөөд 
уг бүлэглэл дайны гэмт хэрэг 
болон хүн төрөлхтний эсрэг гэм 
хэрэг үйлдсээр байгаагийн сацуу 
өөрсдийн харгислалыг суртал 
ухуулгын ба шинээр гишүүн 
элсүүлэх арга хэрэгсэл болгон 
интернэтээр сурталчилж байна. 
Сирийн ал-Ракка, Иракийн Мосул 
зэрэг хяналтдаа байгаа нутаг 
дэвсгэрт Исламын улс бүлэглэл 
исламын шашныг өөрсдийн 
явцуу хүрээгээр тайлбарлаж, дур 
зоргоор алах болох бусад харгис 
шийтгэлийг ашиглан сөрөг хүчнийг 
тогтоон барьж байна. Ялангуяа, 
Ирак улсад Исламын улс бүлэглэл 
Шийт шашинтнууд, Язиди болон 
бусад цөөнхийг онилсоор байгаа 
ба эзэлж байсан нутаг дэвсгэрээс 
нь Исламын улс бүлэглэлийнхний 
дур зоргоороо хөнөөсөн Язиди 
охид, эмэгтэйчүүдийн цогцос бүхий 
арав гаруй нийтийн булшийг олоод 
байна. Исламын улс бүлэглэлийн 
дайчдын барьж авч, бэлгийн боол 
болгосон олон тооны Язиди эмэгтэй 
сураггүй алга болоод байгаа юм. 

5-р сард Иракт Исламын 
улс бүлэглэл Сүннитүүд голлон 
суурьшдаг Анбар мужийн 
нийслэл Рамадийг эзлэн авч, 
засгийн газрын армийг хөөн 
гаргаснаас үүдэн олон мянган 
хүн  өмнө зүгт нийслэл Багдад 
руу дүрвэхэд хүрсэн. Исламын 
улс бүлэглэл тус хотыг эзлэн 
авсныхаа дараа  энгийн номхон 
иргэд болон аюулаас хамгаалах 
хүчний гишүүдийг хоморголон 
устгаж, хүүрийг нь Евфрат мөрөнд 
живүүлсэн. Хувцаслах, бие авч явах 
талаар маш хатуу журам тогтоож, 
зөрчигчийг нийтийн өмнө цаазаар 
аваачсан. Түүнчлэн Исламын 
улс бүлэглэл ижил хүйстэн гэж 
сэжиглэгдсэн арав гаруй эрийг 
байшингийн дээвэр дээрээс шидэж 
хороожээ. Мөн шашны болон 
соёлын дурсгалт зүйлс, түүний 
дотор ЮНЕСКО-гийн Дэлхийн 
соёлын өвд бүртгэлтэй Сирийн 
Пальмира дахь дурсгалыг устгасан. 

Иракийн засгийн газар шашны 
урсгалаар ялгаварласан аллага 
болон хүний эрхийн зөрчлийн 
төлөө хариуцлага хүлээх ёстой  
Шийт урсгалын босогчдоор зэвсэгт 
хүчнээ эхний үед хүч сэлбэж, 
АНУ-ын толгойлсон олон улсын 
эвслээс агаарын цохилт хийхийг  
болон Иранаас тусламж хүсэх 
замаар Рамади болон хойд ба 
зүүн бүс нутаг дахь Исламын улс 
бүлэглэлийн хяналтад байгаа газар 
нутгийг буцаан авахыг эрмэлзсэн. 
Засгийн газрын цэргүүд давшилт 
хийхдээ  Исламын улс бүлэглэлийн 
эзэлсэн газар нутгийг ялгаварлалгүй 
бөмбөгдсөний улмаас олон тооны 
энгийн номхон иргэн алгадаж, 
шархаджээ. 12-р сард Иракийн 
арми олон улсын эвслээс агаарын 
цохилт, Шийт босогчдын биш 
харин Суннит шашны дайчдын 
дэмжлэгтэйгээр Рамадиг буцаан 

авсан юм. Иракийн эрх баригчид 
олон мянган хүнийг терроризмын 
хэрэгт сэжиглэн шүүх хуралгүйгээр 
хорьж байгаагийн ихэнх нь Суннит 
урсгалыг шүтэгч бөгөөд тэднийг 
ямар ч шийтгэл хүлээлгүйгээр 
эрүүдэн шүүлт тулгах болон бусад 
хүнлэг бус хэлбэрээр харгислаж, 
олон тохиолдолд эрүүдэн шүүж 
олж авсан мэдүүлэгт тулгуурлан 
ял оноодог шударга бус шүүхээр 
хэргийг нь шүүж цаазаар авах ял 
болон урт хугацаагаар хорих ял 
оноож байна. 

Йемен улсад эрх мэдлийн 
төлөө тэмцэж байгаа янз бүрийн 
хүчнүүдийн улмаас улс орон 
даяар ядуурал гуйланчлал, эмх 
замбараагүй байдал газар авлаа. 
2014 оны 9-р сард нийслэл хот 
Санаг эзлэн авсан тус улсын хойд 
хэсгийн Зайди Шийт цөөнхөд 
хамаарах Хутхи хүчнийхэн хуучин 
ерөнхийлөгч Али Абдулла Салехт 
үнэнч хүчнийхний дэмжлэгтэйгээр 
оны эхэнд өмнө зүг рүү давшилт 
хийсэн нь Йемений 2 ба 3 дахь том 
хот болох Тайз, Улаан тэнгисийн 
боомт хот Аденд заналхийлсэн. 
Хүтхи хүчнийхэн Йемений болон 
Саудын Арабын хил орчимд энгийн 
номхон иргэдийн суурьшдаг 
газруудад бөмбөг дэлбэлж, 
эмнэлэг, эмнэлгийн ажилчдын эсрэг 
дайралт хийж, хүмүүсийн гэр орон, 
эмнэлэг, сургуулийн ойр орчмоос 
дайралт хийх, газрын мина тавих 
зэргээр энгийн номхон иргэнийг 
эрсдэлд өртүүлж,  жагсагчдын эсрэг 
галт зэвсэг хэрэглэж,  ТББ-уудыг 
хааж, сэтгүүлчид болон бусад 
шүүмжлэгчдийг барьцаалах буюу 
баривчлан хорьсоор байна. 

3-р сарын 25-нд Саудын Арабын 
Риад хотод хоргодож байгаа 
Йемений ерөнхийлөгч Абд Раббу 
Мансур Хадигийн хүсэлтээр Саудын 
Арабаар удирдуулсан Арабын 9 

улсын эвсэл Хутхигийн эзэлсэн 
нутаг дэвсгэрийн эсрэг агаарын 
цохилт, хэсэгчилсэн агаарын болон 
тэнгисийн замын хаалт хийж,  
Хутхигийн эсрэг Йемений хүчний 
дэмжих явган цэрэг оруулсан. 
Хэдийгээр зарим дайралт цэргийн 
объектуудыг онилж байсан ч 
тэдний олонх нь зориудаар 
энгийн номхон иргэд болон 
иргэний байгууламжууд, ялангуяа 
Хутхичүүдийн цэргийн гол бааз 
болох хойд зүгийн Сада муж дахь 
сургууль, эмнэлэг, замыг зориудаар 
онилж байв.  Зарим газарт олон 
улсад ашиглахыг хориглосон маш 
аюултай задардаг сумыг хэрэглэж 
энгийн номхон иргэдийн амь 
насанд аюул учруулав. 

Хутхичүүдийг эсэргүүцэгч 
зэвсэгт бүлэглэлүүд, түүний дотор 
Исламын улс бүлэглэл баригдсан 
Хутхи дайчдыг хайр найргүй 
хядаж, энгийн номхон иргэдийг 
онилсон амиа золиослох болон 
бусад халдлагыг үйлдсээр байна. 
3-р сарын 20-нд Исламын улс 
бүлэглэлийн 2 Шийт сүмийн эсрэг 
хийсэн халдлагын улмаас 140 
хүн амь үрэгдэж, олон зуун хүн 
шархадсаны дийлэнх нь энгийн 
номхон иргэд байв. 

Оны эцсийн байдлаар, НҮБ-ын 
тооцоогоор Йемен улсад өрнөж 
байгаа зэвсэгт мөргөлдөөний 
улмаас 2700 энгийн номхон иргэд 
амь насаа алдаж, 2.5 сая хүн орон 
гэрээсээ дүрвэж, хүмүүнлэгийн 
хямрал үүсгээд байна. 

Йемен дэх хямрал нь олон 
улсын зэвсэгт хүчин шууд оролцсон 
цорын ганц хямрал биш юм. Ирак, 
Сирийн аль алинд нь АНУ-ын 
удирдсан Өрнөдийн болон Арабын 
улсуудын олон улсын цэргийн эвсэл 
нисэх онгоц, дроныг Исламын 
улс бүлэглэл болон бусад зэвсэгт 
бүлэглэлийн эсрэг хэрэглэхдээ 

зарим тохиолдолд энгийн номхон 
иргэдийн амь насыг хохироож 
байна. Сири, Оросын зэвсэгт 
хүчин хүний эрхийн ноцтой зөрчил 
үйлдэж байгааг нь эс харгалзан ал- 
Ассадын засгийн газарт дэмжлэг 
үзүүлж, сөрөг хүчний болон 
Исламын улс эвслийн хяналтад 
байгаа газарт агаарын цохилт 
өгөх буюу пуужингаар харваж 
байгаагийн улмаас оны эцсийн 
байдлаар олон зуун энгийн номхон 
иргэн амь үрэгдээд байна. 

Ливи улс ч мөн адил Муаммар 
ал-Каддафигийн дэглэм унаснаас 
хойш 4 жилийн дараа зэвсэгт 
мөргөлдөөн үргэлжилсэн хэвээр 
байна. Нэг талаас  зүүн нутагт 
төвлөрсөн бөгөөд олон улсаар 
хүлээн зөвшөөрөгдсөн бөгөөд 
Оперэшн Дигнити цэргийн эвслийн 
дэмжиж байгаа засгийн газар, 
нөгөө талаас нийслэл Триполи дахь 
баруун нутгийн зэвсэгт босогчдын 
эвслийн дэмжиж буй 2 засгийн 
газар, 2 парламент өөр хоорондоо 
тэмцэлдэж байна.  Нутгийн бусад 
хэсэгт зэвсэгт бүлгэлэлүүд, түүний 
дотор Исламын улс бүлэглэл 
болон Ал Кайдагийн орон нутгийн 
салбарууд өөрсдийн үзэл суртлын, 
бүс нутгийн, овгийн, эдийн засгийн 
болон угсаатны зорилгодоо 
хүрэхээр дайтсаар байна. 

Бие биенийгээ эсэргүүцсэн 
эдгээр янз бүрийн хүчнүүд энгийн 
номхон иргэн, түүний дотор 
эмнэлгийн ажилтнуудын эсрэг 
шууд дайралт хийх, ялгаварлалгүй, 
хэмжээнээс хэтэрсэн хүч хэрэглэн 
дайралт хийх, хуль бус аллага 
үйлдэх, сураггүй болгох, дур 
зоргоороо хорих, эрүүдэн шүүх 
зэргээр дайны эрх зүйг ноцтойгоор 
зөрчсөөр байна. Исламын улс 
бүлэглэлийн харьяа хүчнүүд Ливи 
улсын Сирте ба Дерна хотод 
гадаадын иргэд ба бусад шашны 

хүмүүсийг онилон нийтийн өмнө 
цаазаар аваачих, ташуурдах буюу 
мөчийг нь таслаж байна. 2-р сард 
Исламын улс бүлэглэлийн харьяа 
зэвсэгт бүлэглэлүүд хэдэн долоо 
хоногийн өмнө барьцаалсан  
Коптик Христийн шашинтай 21 
Египет цагаачдыг хоморголон алж 
байгаа бичлэгээ интернэтэд тавьсны 
хариуд Египетийн байлдааны 
онгоцууд тэдэнд цохилт өгсөн юм. 

12-р сард Ливи улсын 
сөргөлдөгч 2 засгийн газар НҮБ-ын 
зуучилсан энхийн тохиролцоонд 
гарын үсэг зурж, хүчирхийллийг 
зогсоож, үндэсний нэгдсэн засгийн 
газар байгуулах амлалт өгсөн. Энэ 
нь хэдийгээр уг гэрээнд янз бүрийн 
зэвсэгт бүлэглэлүүд, босогчдыг 
хамруулаагүй, дайсагналыг 
зогсоогоогүй боловч зэвсэгт 
мөргөлдөөнөөс болж 600 энгийн 
номхон иргэн амь насаа алдаж, 
2.5 сая гаруй хүнд хүмүүнлэгийн 
туслалцаа шаардлагатай болоод 
байсан Ливийн ард түмэнд 
оны эцэст бага ч гэсэн найдвар 
төрүүлсэн билээ. 

Бүс нутгийн бусад газарт 
томоохон бөгөөд гүн гүнзгий 
асуудлууд оршссор байна. 2015 онд 
Израйль-Палестины мөргөлдөөн 
байлдааны  ажиллагаа болж ахин 
даамжраагүй ч түүнийг шийдвэрлэх 
талаар ямар нэг ахиц гарсангүй.  
Израйль улс Газын зурвасыг газар, 
далай, агаарын замаар бүслэн 
хаасан хэвээр байгаа нь тэнд 2014 
оны зэвсэгт мөргөлдөөний улмаас 
сүйрсэн эдийн засгийг сэргээн 
босгох ажлыг боогдуулсаар байна. 
Израйль улс эзлэгдсэн Баруун эрэг 
дэх хууль бус суурьшлыг дэмжсээр 
байгаа бөгөөд цэргийн шалган 
нэвтрүүлэх цэг, хэдэн зуун км 
үргэлжилсэн  хаалт, хашаа /хана 
зэргийг ашиглан Палестинчуудын 
хөдөлгөөнийг маш их хязгаарласан. 



Ýìíåñòè Èíòåðíýøíë: 2015/16 53

Израйлийн цэргийн эзэрхийллийг 
эсэргүүцсэн буюу жагсаал 
цуглаанд оролцсон мянга мянган 
Палестинчуудыг баривчлах буюу 
саатуулан хорьсоор байгаа бөгөөд 
олон зуун хүнийг   эрх баригчдад 
тэднийг тодорхой бус хугацаагаар 
шүүх хуралгүйгээр саатуулах эрх 
олгодог, сунгаж болдог захиргааны  
шийдвэрээр хорьж, Палестины 
жагсагчдын эсрэг байнга хүч 
хэтрүүлэн хэрэглэдэг Израйль 
цэргүүд олон хүнийг буудсан 
байна. Жилийн сүүлийн улиралд 
Палестинчуудын Израйльчуудын 
эсрэг ганц ганцаараа хутгаар 
зэвсэглэн халдлага үйлдэх 
болсон нь нөхцөл байдлыг 
улам хурцатгасан. Израйлийн 
цэрэг, цагдаагийнхан халдлага 
үйлдэгчдийг устгах арга хэмжээ 
авч байгаа бөгөөд тухайн этгээд 
хэн нэгний амь насанд аюул занал 
учруулаагүй тохиолдолд ч уг 
аргыг хэрэглэж байна. Израйлийн 
цэргүүд Палестины эзлэгдсэн 
нутаг дэвсгэрийн дор хаяж 156 
Палестинчууд, түүний дотор 
хүүхдүүдийн амь насыг хохироосны 
ихэнх хувь нь оны сүүлийн улиралд 
тохиолдсон бөгөөд зарим нь 
шүүхээс гадуур цаазаар аваачсан 
хэрэг байв. 

1-р сард Палестины Ерөнхийлөгч 
Махмуд Аббас Ромын дүрэмд 
нэгдэн орж,  2014 оны 6-р сараас 
хойш Палестины Эзлэгдсэн нутаг 
дэвсгэрт үйлдэгдсэн,  өөрийн 
бүрэн эрхийн хүрээнд хамаарах 
гэмт хэргийг мөрдөн шалгах ОУШ-
ийн мандатыг хүлээн зөвшөөрч 
байгаагаа зарласан. Гэсэн хэдий ч, 
Ерөнхийлөгч Аббасын удирдлаган 
доорх Палестины үндэсний эв 
нэгдлийг засгийн газар ба Газын 
зурвас дахь Хамасын де факто 
засаг захиргааны аль аль нь 2014 
онд Израйльтай хийсэн зэвсэгт 

мөргөлдөөний үеэр Палестины 
зэвсэгт бүлгүүдийн үйлдсэн 
дайны гэмт хэрэг, түүний дотор 
ялгаварлалгүйгээр бөмбөгдөж, 
пуужингаар харвасан, дур зоргоор 
хүмүүсийг хороосон болон хүний 
эрхийн бусад ноцтой зөрчлийг 
мөрдөн шалгах буюу  бусдыг хууль 
бусаар хорьж, эрүүдэн шүүсэн 
Палестины аюулгүй байдлын албан 
тушаалтнуудад хариуцлага тооцох 
талаар ямар ч арга хэмжээ аваагүй. 

Израйль ч мөн адил 2014 
оны Газын зурвас дахь зэвсэгт 
мөргөлдөөний үед тус улсын зэвсэгт 
хүчний үйлдсэн өргөн хүрээтэй 
дайны гэмт хэрэг болон олон улсын 
эрхзүйн бусад зөрчлийг хараат 
бусаар мөрдөн шалгах ажиллагаа 
явуулахгүй байгаагаас гадна 
Баруун эрэгт хоригдлуудыг хууль 
бусаар хороосон, эрүүдэн шүүсэн 
буюу бусад хэлбэрээр хүнлэг бус 
харьцсан хүмүүст хариуцлага 
хүлээлгэж чадахгүй байна. 

ДҮРВЭГСЭД, ДОТООДДОО ШИЛЖИН 
СУУРЬШИГЧИД БА ЦАГААЧИД 

Хэдийгээр эдгээр улсаас 
дүрвэгчийн тоо хурдан нэмэгдэж, 
дотооддоо шилжин суурьшигчийн 
тоо өсч байгаа зэргээс зарим тоон 
үзүүлэлтийг баримжаалж болох 
ч 2015 онд Сири, Ирак, Йемен, 
Ливи дэх зэвсэгт мөргөлдөөний 
улмаас хүмүүст учирсан хохирлыг 
нарийн тооцох аргагүй юм. НҮБ-ын 
Дүрвэгсдийн асуудал эрхэлсэн Дээд 
комиссарын газрын тооцоогоор 
жилийн эцсийн байдлаар 4 
мөргөлдөөний улмаас 5 сая 
гаруй дүрвэгч, орогнол эрэгч, 
13.5 сая гаруй дотооддоо шилжин 
суурьшигч бий болоод байна. 
Иран зэрэг бусад улс дахь засгийн 
газрын харгислал хилийн чанад 
руу аврал эрэн дүрвэгсдийн тоог 
нэмэгдүүлсээр байна.

Дүрвэгсдийн хямрал Ойрх 
Дорнод ба Умард Африкийн улс 
орнуудад хамгийн хүндээр тусч 
байна. Оны эцсийн байдлаар 
Ливан улс Сирийн 1 сая гаруй 
дүрвэгчийг хүлээн аваад байгаа 
нь Ливан улсын нийт хүн амын 
¼-ээс 1/3-ийг эзэлж байгаа бол 
Йордан улс Сирийн 641800 гаруй 
дүрвэгчийг аваад байна. Хэт олон 
дүрвэгсэд орж ирсэн нь хүлээн 
авагч орнуудын нөөц бололцоог 
шавхаж байгаа бөгөөд олон улсын 
хүмүүнлэгийн тусламж хангалттай 
дэмжлэг болж чадахгүй байгаа 
нь нийгэм, аюулгүй байдлын 
томоохон сорилтыг бий болгож 
байна. Ливан ба Йордан улсын 
эрх баригчид шинээр ирэгсдийн 
урсгалыг зогсоох, албан ба албан 
бус хилийн гарцууд дээрх хяналтыг 
чангатгах, Сирид удаан хугацааны 
турш амьдарсан Палестин дүрвэгч 
зэрэг тодорхой төрлийн хүмүүсийг 
оруулахыг хориглох, тус улсад аль 
хэдийнэ орж ирсэн хүмүүст оршин 
суух зөвшөөрөл авахад тавигдах 
шаардлагыг чангатгах зэрэг 
арга хэмжээ авч байна. Сирийн 
12000 гаруй дүрвэгчийг Йорданд 
оруулахаас татгалзсаны улмаас 
тэр хүмүүс  Йорданы Сири улстай 
хиллэдэг алслагдсан цөл газарт 
маш хүнд нөхцөлд байсаар байна. 
12-р сард Йорданы эрх баригчид 
500 гаруй Суданы дүрвэгч, оргонол 
эрэгчийг хүний эрхийн зөрчилд 
өртөх эрсдэлтэй Судан улс руу 
албадан буцаасан нь эрх нь 
зөрчигдөж болзошгүй газар руу 
буцаан шилжүүлэхгүй байх “non-
refoulement” олон улсын зарчмыг 
зөрчсөн хэрэг боллоо. 

Зэвсэгт мөргөлдөөнд автсан 
Сири болон бусад орноос 
зугтан гарсан хүмүүс дүрвэгчид 
тохиолддог хүндрэл бэрхшээл, 
аюулгүй байдал нь хангагдаагүйн 

улмаас амьдрал нь маш хүнд, 
тодорхойгүй байдалтай байна. 
Эдгээр бэрхшээл нь олон зуун 
мянган дүрвэгчийг илүү аюулгүй 
байдлыг эрэлхийлж улам цаашаа, 
тухайлбал Европын холбооны 
улсууд руу очиход өөрсдийгөө ахин 
шинэ эрсдэлд өртүүлэн зүтгэхэд 
хүргэж байна.  Сири улсаас 2.3 сая 
дүрвэгсдийг хүлээн аваад байгаа 
Ливи, Турк улсуудаас олон тооны 
дүрвэгч аюултай далайн замаар 
ихэнхдээ зорчигчдын даац хэтэрсэн,  
далайд гарах шаардлага хангаагүй, 
хүний наймаачдын олж өгсөн хөлөг 
онгоцоор Итали, Грек рүү очихоор 
гарч байна. Тэднээс олон хүн 
харьцангүй аюулгүй Европт хүрч 
чадсан хэдий ч хэн нь тэдний төлөө 
хариуцлага хүлээх, дүрвэгчийг 
хэрхэн “шударгаар хуваарилах” 
зэрэг асуудлаар маргалдаж байгаа  
Европын холбооны улсуудын 
холимог хандлагатай тулгарч 
байна.  Гэхдээ тоолж баршгүй олон 
дүрвэгч, түүний дотор олон нялхас, 
хүүхэд тэрхүү аяллынхаа явцад 
далайд амь насаа алдсаар байна. 

Ливан улс хүн амынх нь 
тоог хэт өсгөсөн 1 сая Сирийн 
дүрвэгчдээс гадна Израйльтай 
хийсэн мөргөлдөөний улмаас орон 
гэрээсээ дайжсанаасаа хойш хэдэнд 
10 жилийн дараа хэдэн зуун мянган 
Палестин дүрвэгсдийг хүлээн аваад 
байна. Ливаны эрх баригчид тэдэнд 
хамгаалалт эдлүүлж байгаа ч өв 
залгамжлалын эрх, төрөөс үнэгүй 
боловсрол эзэмших, тодорхой 
төрлийн ажил хөдөлмөр эрхлэх 
зэрэгт ялгаварлан гадуурхсан хууль 
тогтоомжийн золиос болсоор 
байна. 

Цагаач, дүрвэгч, дотоодоо 
шилжин суурьшигч нэлээд улс 
оронд маш эмзэг байдалтай байна. 
Алжир, Морокко улсад Африкийн 
Сахарын бүсээс ирсэн цагаачдыг 

баривчилж, албадан гаргадаг. Ливи 
улсын Триполи дахь эрх баригчид 
4000 гаруй цагаачид болон 
бусад бичиг баримтгүй гадаадын 
иргэдийг тодорхойгүй хугацаагаар 
хорьж,  эрүүдэн шүүх буюу бусад 
хэлбэрээр хүнлэг бусаар харьцсан 
бөгөөд дүрвэгсэд, орогнол 
эрэгчид болон бусад цагаачдыг 
ноцтойгоор ялгаварлан гадуурхаж, 
хөдөлмөрийг нь мөлждөг байна. 
Израйль улсын эрх баригчид 
Эритрей, Судан улсын орогнол 
эрэгчдэд дүрвэгчийг тодорхойлох 
шударга процессоор оруулахаас 
татгалзаж, оны эцсийн байдлаар 
4200 орчим дүрвэгчийг цөл дэх 
хуаранд хорьж байсан бөгөөд 
бусад дүрвэгчдийг Израйлиас “сайн 
дураараа” явахыг тулгаж, үгүй бол 
тодорхойгүй хугацаагаар хорино 
гэж сүрдүүлсэн. 

Зүүн ба Зүүн өмнөд Азиас 
ирсэн олон цагаач ажилчид 
газрын тос, байгалийн хийгээр 
баялаг Булангийн орнуудад 
ноцтой мөлжлөг, эрхийн зөрчилд 
өртсөөр байгаа бөгөөд тэдгээр 
оронд хэрэглэдэг “kafala” хэмээх 
системийн дагуу цагаач ажилчид 
ажил олгогчоо орхих  эрхгүй  
бөгөөд хөдөлмөрийн хуулиар 
хангалттай хамагаалагдаж 
чаддаггүй. Ажиллах хүчний 90% нь 
цагаач ажилчин байдаг Катар улсын 
засгийн газар 2014 онд хийхээр 
амалсан шинэчлэлээ хэрэгжүүлээгүй 
бөгөөд барилгын олон ажилчин 
аюултай нөхцөлд амьдарч, 
ажилласан хэвээр, дийлэнх хувь 
нь эмэгтэйчүүд болох олон мянган 
гэрийн үйлчлэгчид бага цалин, хэт 
урт ажлын цагаас авахуулаад бие 
махбодын хүчирхийлэл, албадан 
хөдөлмөр, хүний наймааны золиос 
болсоор байна. Гэхдээ Кувейт улсад 
анх удаа гэрийн үйлчлэгч цагаач 
ажилчдад 7 хоногт нэг өдөр амрах, 

жилд 30 өдрийн цалинтай амралт 
авах эрх олгосон шинэ хууль 
баталсан. 

ӨӨРӨӨР СЭТГЭГЧДИЙГ НУХЧИН 
ДАРСААР

Ойрх Дорнод, Умард Африкийн 
бүс нутгийн засгийн газрууд 
шүүмжлэл, өөрөөр сэтгэгчдийг 
хүлцэн тэвчихгүй байсаар байгаа 
бөгөөд үзэл бодлоо илэрхийлэх, 
эвлэлдэн нэгдэх, тайван замаар 
жагсаал цуглаан хийх эрх чөлөөг 
хумисаар байна. Алжир, Морокко 
улсын эрх баригчид онлайн болон 
бусад хэлбэрээр шүүмжлэгчдийг 
мөрдөн шалгаж,  шоронд хорихдоо 
бусдыг доромжилсон, нэр төрд 
халдсан гэсэн хуулийн заалтыг 
өргөнөөр ашигладаг. Египет, 
Бахрейн, Кувейт, Оман, Арабын 
Нэгдсэн Эмират зэрэг улсын засгийн 
газрууд ч байдал адилхан байна. 
Эдгээр Булангийн улсууд Саудын 
Арабын тэнгэрт хальсан  хааныг үл 
хүндэтгэсэн, Йемен дэх тус улсын 
цэргийн оролцоог шүүмжилсэн 
коммент бичиж өөрсдийн улсын 
Саудын Араб улстай харилцах 
харилцаанд сэв суулгасан гэх 
үндэслэлээр  олон хүнийг онилсон. 
Катар улсад нэгэн яруу найрагч 
тус улсын Эмирийг доромжилсон 
утгатай зүйл бичсэний төлөө 15 
жилийн хорих ялаар шийтгүүлсэн. 
Йордан улсад 10 гаруй сэтгүүлч, 
идэвхитнүүдийг Эзэн хаан ба 
засгийн газрын байгууллагуудыг 
шүүмжлэхийг хориглосон Эрүүгийн 
хууль болон 2014 онд шинэчлэн 
баталсан терроризмын эсрэг 
хуулийн гадаад улсын төр засгийн 
удирдагчдыг шүүмжлэхийг гэмт 
хэрэгт тооцох заалтын дагуумөрдөн 
шалгаж байна. 

Иран улсад тус улсын цөмийн 
хөтөлбөртэй холбоотой олон улсын 
гэрээ байгуулагдаж, санхүү, эдийн 

засгийн хоригийг зөөлрүүлсэн 
явдал засгийн газрын зүгээс өөрөөр 
сэтгэгчдийн нухчин дарах үйлдлийг 
багасгаагүй. Эрх баригчид үг хэлэх, 
эвлэлдэн нэгдэх болон жагсаал 
цуглаан хийх чөлөөг хязгаарлаж, 
Facebook, Twitter болон бусад 
сошиал вэб сайт нэвтрэхийг 
хориглох, гадаадын телевиз 
радиогийн нэвтрүүлгийн долгионыг 
сарниулах,  сэтгүүлч, хүний эрхийг 
хамгаалагч, үйлдвэрчний эвлэлийн 
зүтгэлтэн, уран бүтээлчид болон үзэл 
бодлоо илэрхийлсэн бусад хүнийг 
баривчлан, саатуулах буюу шоронд 
хорьсоор байгаа бөгөөд 2009 
оноос сөрөг хүчний улстөрийн 3 
удирдагчдыг хойш шүүх хурал хийж, 
ял сонсголгүйгээр хорьсоор байна. 

Саудын Арабын эрх баригчид 
мөн ялгаагүй ямар ч шүүмжлэл, 
өөрөөр сэтгэх явдлыг хүлээн 
зөвшөөрөхгүй байгаа бөгөөд 
шинэчлэл хийхийг уриалах буюу 
хүний эрхийг дэмжиж зүрхэлсэн 
хүмүүсийг хатуугаар шийтгэдэг. 
“Free Saudi Liberals Network” 
вэбсайтыг үүсгэн байгуулснаараа" 
Исламын шашныг доромжилж", 
Кибер гэмт хэргийн тухай хуулийг 
зөрчсөн хэмээн блогчин Райф 
Бадавид 2014 онд 10 жил хорих 
ял оноосон бөгөөд тэрээр шоронд 
ялаа эдэлсэн хэвээр байна. 
Түүнчлэн шүүхээс түүнд 1000 удаа 
ташуурдуулах ял оноосон юм. Др. 
Зухайр Кутбиг телевизэд ярилцлага 
өгөхдөө Үндсэн хуульт хаант улсыг 
засаглалын нэг хэлбэр хэмээн 
дэмжин ярьсныхаа улмаас 7-р 
сард баривчлагдан олон сараар 
хоригдсоны эцэст шүүхээс хорих 
ялаар шийтгэгдсэн юм.

Египетийн засгийн газар 2013 
оны 7-р сард Мохаммед Мурси 
ерөнхийлөгчийг тvлхэн унагааснаас 
хойш эхлүүлсэн Исламын ахандүүс 
хөдөлгөөнийг өршөөлгүйгээр 

нухчин дарах ажлаа өргөжүүлсээр 
байгаа бөгөөд өөрсдийг нь 
шүүмжлэгч бусад хүн болон 
өрсөлдөгчид, хүний эрх, улстөрийн 
шинэчлэлийн төлөө тэмцэгчдийг 
түүнд хамруулах болоод байна. 
Оны эцийн байдлаар эрх 
баригчид олон мянган хүнийг 
улстөрийн шалтгаанаар хорьж 
байгаа бөгөөд дор хаяж 700 
хүнийг хуульд заасан 2 жилээс 
илүү урт хугацаагаар шүүхийн 
шийдвэргүй хроьж байна. Олон 
мянган хүний хэргийг эрүүгийн 
болон цэргийн шүүх шударга 
бусаар шүүж, шоронд хорих, 
цаазаар авах ялыг хоморголон 
оноож байна. Зарим хоригдлыг 
хүчээр сураггүй болгосоор байна. 
Эрх баригчид өөрөөр сэтгэгчдийг 
нухчин дарж байгаагийн эсрэг ямар 
ч шүүмжлэлийг няцааж байгаа 
бөгөөд аюулгүйн хүчнийхэн, төрийн 
албан хаагчид,  энгийн номхон 
иргэнийн эсрэг халдлага үйлдэж 
буй зэвсэгт бүлэглэлүүдээс ирж буй 
аюул заналаар түрий барьж байна. 

Бүс нутаг даяар үндэсний 
хууль шүүхийн тогтолцоо сул, 
хараат бусаар ажиллаж чадахгүй 
шударгаар шүүлгэх эрхийг, ялангуяа 
засгийн газрыг шүүмжлэгчид, 
өрсөлдөгчид гэж тооцогдож байгаа 
хүмүүсийн шударгаар шүүлгэх 
эрхийг хэрэгжүүлж чадахгүй байна. 
2015 оны турш Бахрейн, Иран, 
Ирак, Йордан, Саудын Араб, АНЭУ, 
Египет улсад яллагдагчдыг шударга 
бус шүүхээр шүүсний эцэст хорих 
болон цаазаар авах ял оноож 
байгаа нь тэдгээр шүүх шударга 
ёсыг хамгаалагч бус харин төрийн 
харгислалын нэг хэрэгсэл болсныг 
харуулж байна. 

ЦААЗААР АВАХ ЯЛ
Цаазаар авах ялыг бүс нутаг 
даяар, түүний дотор олон жилийн 
турш уг ялыг хэрэглээгүй Алжир, 
Ливан, Марокко, Тунис зэрэг улсад 
өргөнөөр хэрэглэсэн.  Тэрчлэн 
Иран, Ирак, Саудын Арабын 
засгийн газар дэлхий дээр 
хамгийн олон хүн цаазалсан улсын 
жагсаалтыг тэргүүлж байгаа бөгөөд 
Иран улсад цаазаар авахуулсан 
хүний тоо эрчимтэй нэмэгдэж, 
хамгийн олон хүнийг цаазаар 
аваачсан улс болоод байна. Эдгээр 
улс олон зуун хүнийг тодорхой 
нотлох баримтгүйгээр, шударга бус 
шүүхийн шийдвэрээр хар тамхитай 
холбоотой гэмт хэрэг гэх мэт 
хүний амь настай холбоогүй, “онц 
ноцтой” гэмт хэрэгт хамаарахгүй 
хэрэгт буруутгаж, цаазаар авах 
ял оноожээ. Иран улсад насанд 
хүрээгүй хэрэгтнүүдийг цаазаар 
авсан бол Саудын Араб улсад 
насанд хүрээгүйчүүд цаазлагдах 
өдрөө хүлээсээр байна. 

ЭРҮҮ ШҮҮЛТ БА БУСАД ХҮНЛЭГ БУС 
ХАРЬЦАА
Ойрх Дорнод ба Умард Африкийн 
бүс нутагт хоригдлуудад эрүү шүүлт 
тулгах болон бусад хэлбэрээр 
хүнлэг бус харьцах явдал түгээмэл 
бөгөөд өргөн тархсан хэвээр байна. 
Тэдгээрийг мэдээлэл, мэдүүлэг авах, 
хохирогчдыг шийтгэх, айлгах, бусад 
хүмүүсийг сүрдүүлэх зорилгоор 
хэрэглэдэг. Эрүү шүүлтийг 
үйлдэгчид бараг ихэнхдээ ямар 
ч ял шийтгэл хүлээдэггүй бөгөөд 
шүүх яллагдагчдын урьдчилан 
хорих газарт эрүү шүүлтэд өртсөн 
гэсэн гомдлыг авч хэлэлцэх нь 
ховор, хэдийгээр ихэнх улс НҮБ-ын 
Эрүүдэн шүүхийн эсрэг конвенцийг 
соёрхон баталсан боловч засгийн 
газрууд нь эрүү шүүлтийн талаар 
хараат бус мөрдөн шалгалт хийх 

нь ховор, хоригдлуудыг хамгаалах 
арга хэмжээ авдаггүй. 

Сири улсын хүчний 
байгууллагынхан  эрүү шүүлтийг 
системтэйгээр хэрэглэж байгаагаас 
тоо томшгүй олон хоригдол амь 
насаа алдаж байна. Египет улсад 
аюулгүй байдлын хүчнийхэн 
хоригдлуудыг баривчлах үедээ 
болон түүний дараа хүч хэрэглэх, 
зодох, цахилгаанд цохиулах, биед 
зовиуртай хэцүү байрлалд байлгах 
зэргээр эрүүдэн шүүх нь түгээмэл 
байна. Ираны шүүх эрүүдэн 
шүүх болон бусад хэлбэрээр 
хэрцгий, хүнлэг бус, нэр төрийг 
нь гутаан шийтгэх хэлбэрийг олон 
улсын эрх зүйгээр  хориглосон 
хэлбэрүүд болох ташуурдах, 
нүдийг нь сохлох,  чулуудан алах 
болон мөчийг нь тайрах шийтгэл 
ногдуулсаар байна. 

ЯЛ ЗАВШИХ БА ХАРИУЦЛАГА 
ХҮЛЭЭХ
Дайны гэмт хэрэг үйлдсэн буюу 
олон улсын хүмүүнлэгийн эрх зүйг 
бусад хэлбэрээр зөрчсөн, хүний 
эрхийн ноцтой зөрчил үйлдсэн 
засгийн газрын цэргүүд болон улс 
бус зэвсэгт бүлэглэлүүдэд Сири, 
Ирак, Йемен, Ливи улс ямар ч ял 
шийтгэл хүлээлгэхгүй байгаа бөгөөд 
2014 оны мөргөлдөөн болон түүнээс 
өмнөх мөргөлдөөний үеэр тийм 
төрлийн гэмт хэрэг, зөрчил үйлдсэн 
Израйлийн зэвсэгт хүчин болон 
Палестиний зэвсэгт бүлэглэлүүд 
ямар ч хариуцлага хүлээхгүй байна. 
Алжир улсад 1990-д оны дотоодын 
зэвсэгт мөргөлдөөний үеэр засгийн 
газрын хүчний байгууллагуудын 
хүний эрхийн ноцтой зөрчлийн 
хохирогч болсон хүмүүст шударга 
ёсыг тогтоох асуудлаар кампанит 
ажил явуулахыг гэмт хэрэгт 
тооцсон хэвээр байна. Ливан улс 
20 гаруй жилийн өмнө дууссан 

иргэний дайны үеэр болон дайны 
дараа хүчээр сураггүй болсон 
буюу сураггүй алга болсон олон 
мянган хүний хувь заяа хэрхсэнийг 
тодруулах талаар ямар ч ахиц 
гарсангүй. Египетийн эрх баригчид 
2013 оны 6-р сараас хойш аюулгүй 
байдлын хүчнийхэн олон зуун 
жагсагчдын амь насыг хохироосон 
хэргийг мөрдөн шалгах, буруутай 
этгээдэд хариуцлага тооцох талаар 
юу ч хийсэнгүй. 

5-р сард Тунис улсын2011 
оны "Мэлрэг цэцгийн хувьсгал"-
ын дараа томилогдсон Үнэнийг 
тогтоож, нэр төрийг сэргээх 
комисс өнгөрсөн үед үйлдэгдсэн 
хүний эрхийн зөрчлийг мөрдөн 
шалгах ажлын хүрээнд гэрчийн 
мэдүүлгүүдийг сонсож эхэлсэн. 
Гэсэн хэдий ч уг Комисс гишүүд 
нь авлигын хэрэгт холбогдох 
буюу огцрох зэргийн улмаас хүч 
нь суларч  байгаагийн зэрэгцээ 
шинэ хуулийн төсөл 2011 он хүртэл 
засгийн эрхэнд байсан дэглэмийн 
үед үйлдсэн эдийн засгийн гэмт 
хэрэгт хариуцлага тооцох асуудлыг 
булшлахаар заналхийлж байна. 
Ливи улсын Триполи дахь эрх 
баригчид Каддафигийн үеийн 
албан тушаалтнуудад 2011 оны 
бослого ба түүний дараа үүссэн 
зэвсэгт мөргөлдөөний үеэр дайны 
гэмт хэрэг болон бусад гэмт хэрэг 
үйлдсэн хэрэгт буруутгаж урт 
хугацаагаар хорих болон цаазаар 
авах ял оноожээ. Тэдний шүүх 
хурал зохих ёсоор явагдаагүйн 
дотор эрх баригчид Mуаммар ал-
Каддафийн хүү Сейф ал-Ислам ал-
Каддафийг ОУШ-д хүлээлгэн өгөх 
шаардлагыг эс биелүүлж, түүний 
хэргийг шүүж, цаазаар авах ял 
оноосон. 

ЯЛГАВАРЛАН ГАДУУРХАЛТ БА 
ЦӨӨНХИЙН АСУУДАЛ 
Шашны болон угсаатны цөөнх 
хэд хэдэн оронд ялгаварлан 
гадуурхалтад өртсөөр байна Иранд 
Бахай, Суфи, Яресан, (Aхл-e 
Хак), Суннит, Христийн шашинд 
дагаар орогсод  болон Суннит 
урсгалыг дагах болсон Шийтчүүд 
зэрэг цөөнхийг шоронд хорих 
буюу шашнаа чөлөөтэй шүтэх 
эрхийг нь хориглодог. Aхвази 
Арабчууд, Азербайжаны Туркууд, 
Балучи болон Курдууд зэрэг 
Ираны гадуурхагдсан угсаатны 
бүлэгт хамаарах цөөнхийн 
эрхийн төлөө тэмцэгчдэд олон 
жилийн хорих ял оноож, тэдэнд 
цаазаар авах ял харьцангуй 
ихээр оноож байна. Саудын Араб 
улсад Шийт шашны цөөнхийг  
ялгаварлан гадуурхсаар байгаа 
ба Шийт урсгалын удирдагчид, 
идэвхтнүүдийг баривчлан хорьж,  
зарим тохиолдолд шударга бус 
шүүхээр цаазаар авах ял оноож 
байна. Кувейт улсын засгийн газар 
100 000 Бидунчуудад иргэншил 
олгохоос татгалзсаар байгаа бөгөөд 
тэдний олонх Кувейт улсад төрж, 
насан туршдаа амьдарсан хэдий 
ч хууль бус оршин суугчид гэж 
үзэж, Бидунчуудын эрхийн төлөө 
тэмцэгчдийг баривчлан хорьж, ял 
тулгасаар байна. Израйль улсад 
Палестины иргэд олон салбарт, 
ялангуяа орон сууцны болон газар 
өмчлөх эрхийн хувьд ялгаварлан 
гадуурхалтад өртдөг. 

АЛБАДАН НҮҮЛГЭХ
Израйлийн засаг захиргаа Баруун 
эрэг, түүний дотор Зүүн Иерусалим 
дахь  Палестинчуудын орон байрыг 
Израйлийн засгийн газрын олж авах 
бараг боломжгүй зөөвшөөрлийг 
аваагүй гэсэн шалтгаанаар 
нураасаар байгаа бөгөөд оршин 

суугчдыг нь албадан нүүлгэж, орон 
гэрийг нь нураасан Израйльчуудад 
халдсан Палестинчуудыг шийтгэсээр 
байна. Мөн Негев мужийн 
Бедуйнчууд голлон суурьшдаг 
тосгодод амьдардаг Израйлийн 
иргэн Палестинчуудын гэр орныг 
нураасаар байна. Египетийн 
арми тус улсын Газын зурвастай 
хиллэдэг хилийн дагуу аюулгүй 
байдлын жийргэвч бүс бий болгох 
зорилгоор хүмүүсийг хүчээр нүүлгэн 
шилжүүлсэн. 

ОХИД ЭМЭГТЭЙЧҮҮД 
Ойрх Дорнод, Умард Африкийн 
бүс нутгийн бүх оронд охид 
эмэгтэйчүүд хуулиар болон 
амьдрал дээр ялгаварлан 
гадуурхалтад өртсөөр байгаа 
бөгөөд олон оронд бэлгийн болон 
бусад хүчирхийлэлд өртөх түвшин 
өндөр байна. Хувь хүний эрх 
зүйн байдлыг тодорхойлсон хууль 
тогтоомжид салалт, хүүхэд асран 
хамгаалах, өв залгамжлал зэрэгт 
эмэгтэйчүүдэд эрчүүдээс бага эрх 
олгож байгаа бол зарим улсад 
гадаад хүнтэй гэрлэсэн эрчүүд 
иргэний харьяаллаа хүүхэддээ 
шилжүүлэхийг зөвшөөрдөг боловч 
тийм эмэгтэйчүүдэд уг эрхийг 
олгодоггүй. 

Йордан улсад эмэгтэйчүүд “нэр 
төрөө хамгаалах” гэмт хэрэг гэх мэт 
хүчирхийллийн эсрэг зохих ёсны 
хамгаалалт авч чадахгүй байна. 
Тус улсын засгийн газар хүчингийн 
хэрэг үйлдэгч хохирогчтойгоо 
(15-18 настай байхаас бусад 
тохиолдолд)гэрлэсэн  тохиолдолд 
ялаас мултрах боломж олгосон 
хууль тогтоомжийг шинэчилсэн. 
Бахрейн улсад баталсан шинэ 
хуулиар гэр бүлийн хүчирхийллийн 
хохирогчдод илүү сайн хамгаалалт 
эдлүүлэх болсон хэдий ч гэр 
бүлийн хүрээн дэх хүчинг гэмт 

хэрэгт тооцох заалтыг парламент 
батлаагүй. Саудын Араб улсад 
эмэгтэйчүүд анх удаагаа сонгуульд 
саналаа өгөх, орон нутгийн 
сонгуульд нэр дэвших эрхээ 
эдэлсэн боловч машин жолоодох 
эрхгүй хэвээр байна. Иран улсын 
парламент эмэгтэйүүдийн хэзээ 
гэрлэх гэрлэхгүйгээ, гэр бүлээ 
цуцлуулах, хүүхэд гаргахаа 
чөлөөтэй шийдэх эрхийг 
сулруулсан хуулийн төслийн үндсэн 
зарчмыг батлаад байгаа бөгөөд 
эмэгтэйчүүдийг ялгаварласан 
олон хууль тогтоомж, түүний 
дотор жирэмслэлтээс сэргийлэх 
хэрэгслийн тухай мэдээлэл авах 
эрхийг хязгаарлах, сайн дураар 
үргүй болох хагалгаа хийлгэхийг 
хориглох хуулийн төслүүдийг 
хэлэлцжээ. Түүнээс гадна Ираны 
эмэгтэйчүүд  заавал гивлүүр зүүх 
хуульд захирагдах ёстой бөгөөд уг 
хуулийг хэрэгжүүлэгч цагдаа болон 
цэрэгжсэн хүчнийхний доромжлол, 
хүчирхийлэлд өртөж, шоронд 
хоригдож байна. 

Охид эмэгтэйчүүд энэхүү бүс 
нутгийн хүн амын тал хувийг 
эзэлдэг бөгөөд амьдарч байгаа 
нийгэмдээ ихээхэн хувь нэмэр 
оруулдаг хэдий ч амьдралын 
бараг бүх салбарт ялгаварлан 
гадуурхагдсаар байна. Бүс нутгийн 
нэг ч улсад эмэгтэй төрийн тэргүүн 
байхгүй ба маш цөөхөн эмэгтэй 
улстөрийн өндөр албан тушаал 
болон дипломат ахлах албан 
тушаалд ажиллаж, хууль шүүхийн 
байгууллагад, ялангуяа өндөр 
түвшинд бараг ямар ч төлөөлөлгүй 
байна. Энэ нь эмэгтэйчүүд, тэдний 
хүний эрхийн асуудлаар ялгаварлан 
гадуурхаж ханддаг хандлага хаа 
сайгүй байгаа тохиолдолд гайхаад 
байхаар зүйл биш юм. Тэрхүү 
шударга бус хандлага, үзэн ядалтын 
хамгийн нээлттэй, хамгийн ноцтой 

илэрхийлэл нь ялангуяа Ирак 
улсад Исламын улс бүлэглэлийн 
охид эмэгтэйчүүдийн эсрэг үйлдэж 
буй гэмт хэрэг, түүний дотор 
хүчин, хүчээр гэрлүүлэх, бэлгийн 
боолчлол, дур зоргоор алах явдал 
болж байна. Бүс нутаг даяар 
хүйсэд суурилсан хүчирхийлэл 
гаарч, хохирогчдын хохирлыг 
барагдуулахгүй байх явдал хаа 
сайгүй гарсаар байна.

2015 оны эцсийн байдлаар 
бүс нутаг даяар Арабын хаврын 
нийтийг хамарсан бослого 
хөдөлгөөн улстөр, хүний эрхийн 
шинэчлэл авчирна гэсэн дэврүүн 
найдвар  нэгэнт замхраад байв. 
Улстөр, нийгмийн шинэчлэл, эдийн 
засгийн хөгжил, илүү сайн хүний 
эрхийн хамгаалалт зэргийн оронд 
тус бүс нутаг зэвсэгт мөргөлдөөн, 
төрийн харгислал, эрхийн зөрчил, 
зэвсэгт бүлэглэлүүдийн дайралт 
заналхийлэл зэрэгт автаад байна. 
Гэсэн хэдий боловч цөхрөл, 
гунигийн дунд хүний эрхийг 
хамгаалагч, эмнэлгийн ажилтан, 
сайн дурынхан, өмгөөлөгч, 
сэтгүүлч, идэвхитнүүд болон бусад 
мянга мянган хүн өөрсдийн үйл 
ажиллагаагаар 2011 онд цуурайтаж 
байсан найдвар хоосон мөрөөдөл 
болон мартагдаагүй гэдгийг 
харуулсаар байна. 

ЭМНЕСТИ ИНТЕРНЭШНЛИЙН 
ТАЙЛАН 2015/16
ДЭЛХИЙН ХҮНИЙ ЭРХИЙН БАЙДАЛ

Эмнести Интернэшнлийн Тайлан 2015/16 -д дэлхийн 160 орны хүний 
эрхийн байдлыг тусгасан.

Дэлхий даяар зэвсэгт мөргөлдөөн, дарангуйллын уршгаар олон хүн гэр 
орноосоо дайжин дүрвэж байна. Эрүү шүүлт, зүй бус харьцаа, бэлгийн 
болон нөхөн үржихүйн эрхийн зөрчил ихээхэн санаа зовниîж байлаа. 
Засгийн газрын мөрдөн хяналт, ял завшуулах явдлыг хавтгайруулсан нь 
олон хүний эрх зөрчигдөх шалтгаан болж байна.

Энэ тайлангаар мөн дэлхий даяарх хүний эрхийн төлөө хүнд хэцүү, аюултай 
нөхцөлд тэмцэж байгаа тэмцэгчдийг магтан сайшааж байна. Эмнести 
Интернэшнлийн зовинол, уриалга энэ тайланд багтсан болно. Бодлого 
тодорхойлогчид, идэвхитнүүд, хүний эрхийн асуудлыг сонирхдог хэний ч 
хувьд танилцвал зохих баримт бичиг болно.


